Монгол Улсын Их Хурлын 2007 оны намрын ээлжит чуулганы 11 дугаар сарын 15-ны өдөр (Баасан гараг)-ийн нэгдсэн хуралдаан 10 цаг 20 минутад УИХ-ын чуулганы нэгдсэн хуралдааны танхимд эхлэв.

УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 76 гишүүнээс 57 гишүүн ирж, 76.0 хувийн ирцтэй байв. Үүнд:

Чөлөөтэй:  Г.Адъяа, Су.Батболд, Э.Бат-Үүл, Р.Гончигдорж, М.Энхсайхан
Өвчтэй: М.Зоригт, Л.Одончимэд, Ч.Раднаа, А.Цанжид
Тасалсан: Р.Амаржаргал, Д.Арвин, Т.Бадамжунай, Ц.Батаа, Б.Батбаатар, Х.Баттулга, Д.Бат-Эрдэнэ, М.Сономпил, Ц.Цэнгэл


Нэг. Монгол Улсын 2008 оны төсвийн тухай хуулийн төсөл (Нэг дэх хэлэлцүүлэг) (үргэлжлэл) 


Хэлэлцэж буй асуудалтай холбогдуулан Сангийн сайд Н.Баяртсайхан, мөн яамны Төсвийн бодлого, зохицуулалтын газрын дарга Б.Батжаргал, Зарлагын хэлтсийн дарга О.Нямаа, Орлогын хэлтсийн дарга Ж.Ганбат, Төсвийн нэгтгэлийн хэлтсийн дарга С.Мягмардаш, Хөрөнгө оруулалтын хэлтсийн дарга О.Бат-Эрдэнэ, УИХ-ын Тамгын газрын зөвлөх Ч.Ариунхур, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав. 


Төсвийн тухай хуулийн төсөлтэй холбогдуулан УИХ-ын гишүүн Т.Очирхүү, Л.Гүндалай, А.Бакей, Б.Батбаяр, Б.Жаргалсайхан, Л.Пүрэвдорж, Ц.Нямдорж, Б.Эрдэнэсүрэн, Г.Занданшатар, Д.Идэвхтэн, Ц.Сүхбаатар, Ж.Гүррагчаа,  Ө.Энхтүвшин, Сү.Батболд, Ц.Дамиран, С.Ламбаа, С.Баярцогт, З.Энхболд, К.Саираан, Б.Бат-Эрдэнэ, Л.Гантөмөр, Ц.Баярсайхан, Р.Бадамдамдин, Р.Раш, А.Мурат, Д.Ганхуяг, Д.Одхүү, Ч.Авдай, Д.Дондог, Ч.Содномцэрэн, Р.Буд, Б.Мөнхтуяа, Л.Гансүх, Н.Баяртсайхан  нар санал хэлэв. 

Монгол улсын 2008 оны төсвийн тухай хуулийн төслийг хоёрдахь хэлэлцүүлэгт бэлтгүүлэхээр Байнгын хороодод шилжүүлэхээр шийдвэрлэв.

Өглөөний хуралдаан 13 цаг 15 минутанд завсарлаж, үдээс хойшхи хуралдаан 15 цаг 35 минутад эхлэв.


Улсын Их Хурлын дэд дарга Д.Идэвхтэн 15.35-16.15 цаг, 16.15-16.25 цаг хүртэл УИХ-ын дарга Д.Лүндээжанцан хуралдааныг даргалав.

Хуралдаанд ирвэл зохих 76 гишүүнээс 43 гишүүн ирж, 57.3 хувийн ирцтэй байв. Үүнд:

Чөлөөтэй: Г.Адъяа, Э.Бат-Үүл, Ж.Батхуяг,Н.Баяртсайхан, Р.Гончигдорж, С.Оюун, Р.Раш, У.Хүрэлсүх, М.Энхболд, Н.Энхболд, М.Энхсайхан
Өвчтэй: М.Зоригт, Л.Одончимэд, Д.Одхүү, Ч.Раднаа, А.Цанжид
Тасалсан: Д.Арвин, Р.Бадамдамдин, Ц.Батаа, Б.Батбаатар, Б.Батбаяр, Г.Батхүү, Х.Баттулга, Т.Ганди, Л.Гансүх, Л.Гантөмөр, Ж.Гүррагчаа,  Б.Жаргалсайхан,  К.Саираан, Ц.Цэнгэл, Б.Цэрэнбалжир, Б.Эрдэнэбат
Хоёр.Монгол Улсын Их Хурлын тухай хуульд нэмэлт өөрчлөлт оруулах тухай, Ерөнхийлөгчийн тухай, Засгийн газрын тухай, Төрийн тусгай хамгаалалтын тухай хуулиудад өөрчлөлт оруулах тухай хуулийн төсөл /хэлэлцэх эсэх/ 

Хэлэлцэж буй асуудалтай холбогдуулан Төрийн тусгай хамгаалалтын газрын дарга, хурандаа Ц.Уугангэрэл, УИХ-ын Тамгын газрын зөвлөх Д.Насанжаргал, Аюулгүй байдал, гадаад бодлогын байнгын хорооны референт М.Элбэгдорж, Төрийн байгуулалтын байнгын хорооны референт Д.Чагнаадорж нарын бүрэлдэхүүнтэй ажлын хэсэг байлцав.

Хууль санаачлагчийн илтгэлийг УИХ-ын гишүүн Р.Эрдэнэбүрэн танилцуулав. 

Хууль санаачлагчийн илтгэлтэй холбогдуулж УИХ-ын гишүүн С.Ламбаа, Л.Гүндалай, З.Энхболд, С.Баярцогт нарын асуусан асуултад УИХ-ын гишүүн Р.Эрдэнэбүрэн хариулж тайлбар хийв. 

Хуулийн төслийн хэлэлцэх эсэх асуудлаар Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Сү.Батболд, Төрийн байгуулалтын байнгын хорооны санал, дүгнэлтийг УИХ-ын гишүүн Ч.Содномцэрэн нар тус тус танилцуулав.  


Байнгын хороодын санал, дүгнэлттэй холбогдуулан УИХ-ын гишүүдээс асуулт гараагүй болно.

Хуулийн төслийн хэлэлцэх эсэх асуудалтай холбогдуулан УИХ-ын гишүүн С.Ламбаа, Д.Ганхуяг, Ц.Шаравдорж нар санал хэлэв. 

 Д.Идэвхтэн: Монгол Улсын Их Хурлын тухай хуульд нэмэлт оруулах тухай, Монгол Улсын Ерөнхийлөгчийн тухай, Засгийн газрын тухай, Төрийн тусгай хамгаалалтын тухай хуулиудад өөрчлөлт оруулах тухай хуулийн төслийг хэлэлцье.

Зөвшөөрсөн

35

Татгалзсан

12

Бүгд


47

74.5 хувийн саналаар хуулийн төслүүдийг хэлэлцэх нь зүйтэй гэж үзэж анхны хэлэлцүүлэгт бэлтгүүлэхээр Аюулгүй байдал, гадаад бодлогын болон Төрийн байгуулалтын байнгын хороодод шилжүүлэхээр шийдвэрлэв.

Уг асуудлыг  16 цаг 05 минутад хэлэлцэж дуусав.

Гурав.Ургамал хамгааллын тухай /шинэчилсэн найруулга/, Засгийн газрын тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Байгалийн ургамлын тухай хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай, Ургамал хамгааллын тухай хуулийг хүчингүй болсонд тооцох тухай хуулиудын төсөл /эцсийн хэлэлцүүлэг/


Хэлэлцэж буй асуудалтай холбогдуулан Хүнс, хөдөө аж ахуйн яамны газрын дарга Г.Даваадорж, Стратеги, бодлогын хэлтсийн дарга Б.Биньеэ, УИХ-ын Тамгын газрын зөвлөх Б.Бат-Эрдэнэ, Байгаль орчин, хүнс, хөдөө аж ахуйн байнгын хорооны референт Б.Мяхдадаг нарын бүрэлдэхүүнтэй ажлын хэсэг байлцав.

Хуулийн төслүүдийг эцсийн хэлэлцүүлэгт бэлтгэсэн талаархи Байгаль орчин, хүнс, хөдөө аж ахуйн байнгын хорооны танилцуулгыг УИХ-ын гишүүн Ч.Содномцэрэн танилцуулав.


Танилцуулгатай холбогдуулан УИХ-ын гишүүдээс асуулт гараагүй болно.

Д.Идэвхтэн: Ургамал хамгааллын тухай хуулийн төслийг бүхэлд нь баталъя.

Зөвшөөрсөн

38

Татгалзсан

  8

Бүгд


46

82.6 хувийн саналаар Ургамал хамгааллын тухай хууль батлагдлаа.


Засгийн газрын тухай хуульд өөрчлөлт оруулах тухай хуулийн төслийг бүхэлд нь баталъя.

Зөвшөөрсөн

35

Татгалзсан

11

Бүгд


46

76.1 хувийн саналаар Засгийн газрын тухай хуульд өөрчлөлт оруулах тухай хууль батлагдлаа.


Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя.

Зөвшөөрсөн

33

Татгалзсан

13

Бүгд


46

71.7 хувийн саналаар Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хууль батлагдлаа.

Захиргааны хариуцлагын тухай хуульд нэмэлт оруулах тухай хуулийн төслийг бүхэлд нь баталъя.

Зөвшөөрсөн

32

Татгалзсан

15

Бүгд


47

68.1 хувийн саналаар Захиргааны хариуцлагын тухай хуульд нэмэлт оруулах тухай хууль батлагдлаа.

Ургамал хамгааллын тухай хуулийг хүчингүй болсонд тооцох тухай хуулийн төслийг бүхэлд нь баталъя.

Зөвшөөрсөн

34

Татгалзсан

13

Бүгд


47

72.3 хувийн саналаар Ургамал хамгааллын тухай хуулийг хүчингүй болсонд тооцох тухай хууль батлагдлаа.

Хуулийн төслийг буцаах тухай УИХ-ын тогтоолын төслийг бүхэлд нь баталъя.

Зөвшөөрсөн

36

Татгалзсан

11

Бүгд


47

76.6 хувийн саналаар Хуулийн төслийг буцаах тухай УИХ-ын тогтоол  батлагдлаа.

Уг асуудлыг 16 цаг 16 минутад хэлэлцэж дуусав.
Дөрөв.Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төсөл /эцсийн хэлэлцүүлэг/ 

Хэлэлцэж буй асуудалтай холбогдуулан Хүнс, хөдөө аж ахуйн яамны газрын дарга Г.Даваадорж, Стратеги, бодлогын хэлтсийн дарга Б.Биньеэ, УИХ-ын Тамгын газрын зөвлөх Б.Бат-Эрдэнэ, Байгаль орчин, хүнс, хөдөө аж ахуйн байнгын хорооны референт Д.Мяхдадаг нарын бүрэлдэхүүнтэй ажлын хэсэг байлцав. 

Хууль болон тогтоолын төслийг эцсийн хэлэлцүүлэгт бэлтгэсэн талаархи Байгаль орчин, хүнс, хөдөө аж ахуйн байнгын хорооны танилцуулгыг УИХ-ын гишүүн А.Бакей танилцуулав.

Танилцуулгатай холбогдуулан УИХ-ын гишүүдээс асуулт гараагүй болно.

Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төслийн талаар Байгаль орчин, хүнс, хөдөө аж ахуйн байнгын хорооноос гаргасан зарчмын зөрүүтэй саналын томъёоллоор санал хураалт явуулахаар тогтов.

Д.Лүндээжанцан: 1.Төслийн 1 дүгээр зүйлийн 14.1.6 дахь заалтын “15.11.4” гэсний дараа “15.11.5” гэж нэмэх гэсэн саналыг дэмжье.

Зөвшөөрсөн

32

Татгалзсан

16

Бүгд


48

66.7 хувийн саналаар дэмжигдлээ.

Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя.

Зөвшөөрсөн

36

Татгалзсан

12

Бүгд


48

75.0 хувийн саналаар Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хууль батлагдлаа.

Тогтоолын хавсралтад өөрчлөлт оруулах тухай УИХ-ын тогтоолын төслийг бүхэлд нь баталъя.

Зөвшөөрсөн

36

Татгалзсан

12

Бүгд


48

75.0 хувийн саналаар Тогтоолын хавсралтад өөрчлөлт оруулах тухай УИХ-ын тогтоол батлагдлаа.

Монгол Улсын баатар, хөдөлмөрийн баатар, ардын болон гавьяат цолтой ахмад настанд нэмэгдэл тэтгэвэр тогтоох тухай хуулийн төсөл, Нэмэгдэл тэтгэврийн хэмжээг тогтоох тухай УИХ-ын тогтоолын төслийг хэлэлцэх эсэх
2007 оны 10 дугаар сарын 19-ний өдрийн УИХ-ын чуулганы нэгдсэн хуралдаанаар дээрх хууль, тогтоолын төслийг хэлэлцэх эсэх асуудлаар санал хураалт явуулахад хуралдаанд оролцсон гишүүдийн олонхи хэлэлцэх эсэх асуудлыг дэмжээгүй болно. 

Иймд УИХ-ын Чуулганы хуралдааны дэгийн тухай хуулийн 19.3.7-д заасны дагуу хууль, тогтоолын төслийг буцаах тухай УИХ-ын тогтоолыг баталъя. 
Зөвшөөрсөн

25

Татгалзсан

23

Бүгд


48

52.0 хувийн саналаар Хууль, тогтоолын төслийг буцаах тухай УИХ-ын тогтоол батлагдлаа.

Дээрх тогтоолтой холбогдуулан УИХ-ын гишүүдээс асуулт, санал гараагүй тул эцсийн найруулгыг сонссонд тооцов.

Нэмэгдэл тэтгэврийн асуудлаар судалж, асуудал боловсруулахыг  Нийгмийн бодлого, боловсрол, соёл, шинжлэх ухааны байнгын хороонд анхааруулж үүрэг болгов.

10.30 цагт Өвөрхангай аймгийн Зүүнбаян-улаан, Хужирт, Хархорин сумдын арван жилийн сургуулийн багш нар, 11.55-12.00 цагт Хэнтий аймгийн Баянмөнх сумын сургуулийн багш, ажилчид, Хэнтий аймгийн Өмнөдэлгэр сумын 11 жилийн сургуулийн багш, ажилчид, УИХ-ын гишүүн Л.Гансүхийн урилгаар Цаст-Алтай сургуулийн багш нар, 12.27-12.33 цагт Архангай аймгийн Өндөр-улаан сумын 11 жилийн дунд сургуулийн багш нар, Завхан аймгийн Завханмандал сумын арван жилийн сургуулийн багш нар, 15.50 цагт Гадаадын иргэн, харъяатын асуудал эрхлэх албаны ажилтнууд, 16.10-16.15 цагт УИХ-ын гишүүн Су.Батболдын урилгаар Төв аймгийн Заамар сумын “Шижир алт” ерөнхий боловсролын дунд сургуулийн багш нар, УИХ-ын гишүүн Б.Эрдэнэсүрэнгийн урилгаар Увс аймгийн Давст, Завхан сумын сургуулийн захирал болон багш нар УИХ-ын чуулганы нэгдсэн хуралдааны үйл ажиллагаатай танилцав.
Хуралдаан 16 цаг 25 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА



Н.ЛУВСАНЖАВ

Товч тэмдэглэл нэгтгэсэн:

ХУРАЛДААНЫ НАРИЙН

БИЧГИЙН ДАРГА





Ч.АЛТАНЦЭЦЭГ

УИХ-ЫН 2007 ОНЫ НАМРЫН ЭЭЛЖИТ ЧУУЛГАНЫ 2007 ОНЫ 

11 ДҮГЭЭР САРЫН 15-НИЙ ӨДӨР (ПҮРЭВ ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 20 минутад эхлэв. 


Д.Лүндээжанцан: - УИХ-ын гишүүдийн ирцийн хувьд 62 гишүүн ирцэд орсон байна. 81.6 хувийн ирцтэй байна. 


УИХ-ын 2007 оны намрын чуулганы 11 дүгээр сарын 15-ны өдрийн нэгдсэн хуралдаан нээснийг мэдэгдье. 


Өнөөдрийн чуулганы нэгдсэн хуралдааны хэлэлцэх асуудлыг танилцуулъя. Монгол Улсын 2008 оны төсвийн тухай хуулийн төсөл, нэг дэх хэлэлцүүлэг үргэлжилнэ. УИХ-ын тухай хуульд нэмэлт оруулах тухай, Ерөнхийлөгчийн тухай, Засгийн газрын тухай, Төрийн тусгай хамгаалалтын тухай хуулиудад өөрчлөлт оруулах тухай хуулиудын төсөл, хэлэлцэх эсэх асуудал. Ургамал хамгааллын тухай, түүнтэй холбогдуулан Засгийн газрын тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай, Байгалийн ургамлын тухай, Захиргааны хариуцлагын тухай хуулиудад нэмэлт оруулах тухай хуулийн төсөл, эцсийн хэлэлцүүлэг. Малын удмын сан, эрүүл мэндийг хамгаалах тухай хуульд нэмэлт өөрчлөлт оруулах тухай хуулийн төсөл, тогтоолын хавсралтад нэмэлт оруулах тухай Их Хурлын тогтоолын төсөл, эцсийн хэлэлцүүлэг. Бусад гэсэн асуудлууд байна. 


Өчигдөр асуулт хариулт дууссан. Үг хэлэх ажиллагаа эхэлж байгаа. Ингээд нэрээ өгөөрэй. Одоо ингээд нэр аваад тасална. Одоогийн байдлаар 30 гаруй гишүүн үг хэлэхээр нэрээ ирүүлээд байна. Л.Гансүх гишүүний нэр байж л байна шүү дээ. Батжаргалын Батбаяр гишүүн өглөө л орж ирсэн. Одоо болтол картаа ч хийгээгүй байгаа. Та картаа хийдэггүй л байхгүй юу. Ирцэд ороогүй л байхгүй. Байхын хувьд та байдаг юм. Өглөөд бол. Тэгсэн мөртлөө та юунд ордоггүй байхгүй юу. Та тэнд суугаад байна лээ л дээ. Тэгээд би таныг картаа хийдэггүй юм байх даа, үг хэлэхгүй юм байх даа л гэж бодсон. Тэр гэрч хамаагүй ээ, техник байна. Батжаргалын Батбаяр гишүүний энэ картыг нь нэг шалгаж өг. Одоо энэ ирцэд ороогүй л байгаа юм. 

Нэг. Монгол Улсын 2008 оны төсвийн тухай хуулийн төсөл
 (нэг дэх хэлэлцүүлэг, үргэлжлэл)


Д.Лүндээжанцан: - Т.Очирхүү гишүүн үгээ хэлье. 


Т.Очирхүү: - Тэгэхээр энд сууж байгаа УИХ-ын гишүүд тайлангаа тавихад хэдхэн сар үлдээд байна. 2008 оны сонгуульд оролцохдоо мөрийн хөтөлбөрөө хэрхэн тайлагнах асуудал нь 2008 оны төсвийн асуудлаас хамаарна гэдэг нь ойлгомжтой. Тийм учраас 2008 оныхоо төсвийн төслийг хэлэлцээд 11 сарын 30 гэхэд баталчихсан байвал Монгол Улс даяар хэрэгжихэд илүү их боломжтой болно гэж бодож байна. 


Ер нь энд нэг юм тэмдэглээд хэлэхгүй бол зарим нь бас мартчихсан юм болов уу гэж бодоод байна. Өнөөдөр Монгол Улсын Засгийн газар ямар ч байлаа гэсэн эвсэж ажилласан Засгийн газрын мөрийн хөтөлбөрийг хэрэгжүүлж байгаа гэдгээ нэг сануулчихмаар байна. Тэр мөрийн хөтөлбөрийнхөө биелэлтээр сонгуульд оролцоно гэдгээ гишүүд бас нэг мартахгүй баймаар байна. Тийм учраас 2008 оны төсвийн төслөө дэмжиж гаргачих юм бол энэ сууж байгаа УИХ-ын гишүүд, энд төлөөлж байгаа намуудын сонгуулийн мөрийн хөтөлбөрийн биелэлтийг тайлагнахад илүү амар болно гэж бодож байна. 


Зарим нэг нь буцаах тухай ч юм уу, болохгүй бүтэхгүй байгаа тухай ярьж байна. Тэнд хоёр л вариант байна. Үгүй бол мөрийн хөтөлбөрөөсөө татгалзах, тайлангаа тавихгүй байх, үгүй бол 2008 оны төсвийг дэмжиж, хамгийн чухал алхмуудаа сонгуулийн өмнө хийх энэ хоёр вариантын нэг байна гэдгийг хэлчихье. 


Дараа нь тодорхой асуудлуудаар яръя гэж бодож байна. Нэгдүгээрт нь, юу байна вэ гэхээр зэрэг ирэх жил 2008 онд бүтээн байгуулалтын маш том ажлууд дуусах ёстой. Тэр нь дээрээ анхаарчихмаар байна. Жишээлбэл, Тайширын усан цахилгаан станцын барилга байгууламжийн ажил бол бүтчихнэ. Ганцхан зүйл дээр саад болох гээд байна. Тэр нь бол усан сангийн бүрдэлт болчихоод байна. Тэгэхээр байгаль цаг агаараас ихээхэн хамааралтай байгаа учраас усан сангийн бүрдэлт дээрээ нөгөө үүл буудаж бороо оруулдаг юм аа төлөвлөчихсөн байвал Тайширын усан цахилгаан станц ашиглалтад орох юм. Энийг давхар бодчихвол яасан юм бэ гэсэн нэгдүгээрт ийм асуудал байна. 


Хоёрт нь, малчдаа яах вэ гэдэг асуудлыг бид үргэлж ярьж байгаад олон арга хэмжээ авсан. Ирэх жил бол махны үйлдвэрүүдийг аймгийн төвүүд дээр, ялангуяа алслагдсан аймгууд дээр босгож баривал, махны үйлдвэрүүд байгуулах юм бол, тэгээд хиамны цех энэ тэртэй харьцангуй иж бүрэн шинжтэй юм байгуулбал малчдад маш их хэрэг болох нь гэж ингэж бодож байна. Энийг шийдэх талаас нь хандвал яасан юм бэ гэсэн. 


Дараа нь иргэний агаарын тээврийн хөгжил их хурдтай болох гээд байдаг. Гэтэл алслагдсан аймгуудад хатуу хучилттай зурвас байхгүй болохоор зэрэг хувийн секторын онгоцууд бууж чадахаа байчихаад байна. 2008 оны 1 сарын 1-нээс МИАТ нисэхээ болих үнэхээр хүндрэлтэй байдалд орж байгаа. Тэгэхээр 2008 ондоо багтаад хатуу хучилттай нисэх онгоцны зурвасуудыг баруун 4 аймагт болгохгүй бол тэр ард иргэд бол маш их хохиролтой учрах нь гэж ингэж бодож байна. Онгоцны асуудлыг ч гэсэн одоо МИАТ-ын онгоцны асуудлыг хатуу хучилттай зурвас ортол шийдэх байдлаар энэ дээр бодохгүй бол их хүнд болох юм байна гэдгийг хэлэх байна. 


Дээрээс нь юу байна вэ гэхээр нефть, гурил, мах гэсэн зүйлийнхээ үнийн асуудлыг яаж шийдэх вэ гэдэг дээр 2008 оныхоо төсвийн төслийн гол асуудал болгож хэлэлцээд 2010 онд бид ингэж шийдэхээр болсон гээд сонгуульд орох юм бол бид нар нүүр бардам байна гэж ингэж бодож байна. Тэгээд 2008 оныхоо төсвийн төслийг хэлэлцэхдээ сонгуульдаа тайлан тавина гэдгийг үргэлж бодоод ажил хэрэгч маягаар хандчихвал энэ төсөв бол ард түмэнд хэрэгтэй болно. Бид ч нүүр бардам байх юм гэдгийг эцэст нь дахиж нэг хэлье. Тэгэхгүй бол өөр хоолой сонсогдоод байна шүү гэдгийг анхааруулах нь зүйтэй байх аа гэж бодож байна. Баярлалаа. 


Д.Лүндээжанцан: - Л.Гүндалай гишүүн үгээ хэлье.


Л.Гүндалай: - Тэгэхээр энэ жил бол төсөв мундаг том байгаа, булиа тарган байгаа. Тэгээд энэ төсвийг хийсэн байдлыг нь хараад байхад зүгээр л одоо нөгөө өмнөх жилүүдэд ямаршуухан хөрөнгө оруулалт, ямаршуухан ажил хийж байсан, тэрийгээ л төсөв ямар хэмжээгээр өссөн, тэр хэмжээгээр нь нэмээд процентлоод гаргасан маягийн юм харагдаад байгаа байхгүй юу. Тэгэхээр ингэмээргүй байгаа юм. Өмнөх жилүүдэд хүргэж ядаж байсан төсөв энэ жилийн энэ булиа төсөв энэ тэрийг харахад бид нар нэг үсрэлт гаргахаар тийм төсөв оруулж ирээд, одоо энд бол нэг жаахан баяр баясгалантай баймаар байгаа юм шүү дээ, сайн яривал. Тэр зүгээр би энэ үйл явдалтай холбож байгаа юм биш шүү. 


Монгол Улсын төсвийг батална. 2008 онд Монгол Улсыг ингэж хөгжүүлнэ гэдэг бол үнэхээр сайхан үйл явдал л даа. Тийм учраас энд бол тийм нэг амьтай тийм төсөв оруулж ирмээр байгаа юм. Үнэхээр бид бүгд, энэ ард иргэд нь бас баярласан. Үнэхээр одоо нуруу нь тэнийсэн ийм сайхан төсөв байх ёстой. Нөгөө юугаа гаргаачээ. Ямар юм билээ. Цаг, хугацаа нь гардаг шүү дээ. Тэрийгээ гаргахгүй бол болохгүй шүү дээ. Би бас хугацаагаа хармаар байна шүү дээ.  


Д.Лүндээжанцан: - Ингэж байна. Дээрээс өөрөө картаа сугалаад авчихсан учраас өөр газар. Б.Цэрэнбалжирын тэнд байсан картыг сугалаад, та өөрөө өөр газар хийсэн юм байна шүү дээ. Тийм учраас нөгөө программд нь жаахан өөрчлөлт орсон юм байна. 


Л.Гүндалай: - Цаг гаргаж болдоггүй юм уу? Тэгээд хамгийн гол нь миний хэлэх гээд байгаа юм юу гэхээр нэг тийм амьтай төсөв хиймээр байна. Улаанбаатарынхаа утааг яах юм бэ? Бүхэл бүтэн 1 сая хүн энд байж байгаа шүү дээ. Гэтэл тэр утаагаа өнөөдөр хамгийн түрүүн янзлах ёстой байтал тэрэнд 2.0 тэрбум төгрөг зарцуулах төдийгөөр, ямар нэг тийм дорвитой арга хэмжээ авахгүйгээр бүтэн жил ярилаа шүү дээ. Өвөл болох нь ойлгомжтой, утаа гарах нь ойлгомжтой. Энэ жил ахиад утаатайгаа бид нар зууралдах гээд байдаг. Тэгээд аялал жуулчлалыг яаж хөгжүүлэх вэ. Түрүүн Т.Очирхүү гишүүний хэлдгээр нисэх онгоцны ахиад нэг буудал барих боломж ер нь яагаад байгаагүй юм бэ. Гэх мэтээр томхон томхон саалийн үнээ болсон ийм хөрөнгө оруулалтуудыг хийхийн оронд л зүгээр л нөгөө процентлоод, өсгөөд нэг тийм амьгүй төсөв тавьчихсан. 


Тэгээд одоо энэ өмнөх Засгийн газрыг чинь муу ажилласан, нэр хүнд муутай гээд огцруулж байгаа шүү дээ, та нар өөрсдөө. Тэгээд тийм Засгийн газрынхаа хийлгээд оруулаад ирсэн нөгөө муу Засгийн газрын муу төсвийг л бид нар батлах гээд сууж байна шүү дээ. Та нар л өөрсдөө тэгсэн шүү дээ. Тэгэхээр ийм асуудлууд бас байна. 


Тэгэхээр энэ төсөв бол ер нь олигтой төсөв болж 2008 онд Монголын ард түмнийг бас нэг баярлуулж, Монгол Улсыг нэг урагш нь аваад явчихаад ийм гоц гойд, тийм ээ, сонин санаа хийсэн, энэ ажилгүйдэл, ядуурлыг үнэхээр бууруулж чадсан, нийгэмд болохгүй байгаа энэ шударга бус олон зүйл байна шүү дээ. Энэ болгоныг бас нэлээд шийдсэн, энэ бизнес хийх эрх чөлөө бүх л юмыг нь ард олондоо олгосон, эрх эрх чөлөөг нь нэмэгдүүлсэн ийм л баймаар байна. Түүнээс биш төрийн зүгээс бид нар хичнээн ч мөнгө цацаад энэ нийгэм чинь ганцхан бизнесээрээ л хөгжинө шүү дээ. Энэ хөрөнгөтнүүдийг бий болгох. Одоо тэр чинээлэг дундаж давхарга гэдгийг бий болгох, жирийн иргэдэд бизнес эрхлэх эрх чөлөөг нь хэр зэрэг их нээж өгч, тэд нарыг үнэхээр их бизнес эрхлүүлж ашиг орлоготой болгосноор ажлын байр нэмэгдэж, хүмүүсийн ашиг орлого нэмэгдэнэ шүү дээ. 


Түүнээс биш бид өнөөдөр байгаа хэдэн төгрөгөө аваачаад нэг сургуулийн байшин, нэг юманд үр ашиггүй юмнуудад нялаад байдаг. Гэтэл нөгөө хүмүүс нь тэртээ тэргүй их нүүдэл гээд Улаанбаатар руугаа нүүж байдаг. Тэгэхээр тэр саалын үнээ болсон ийм хөрөнгө оруулалтуудыг хиймээр байна. Яагаад бид нар зэсийн эцсийн бүтээгдэхүүн гаргадаг үйлдвэр өнөөдөр хийх талаар ярихгүй байгаа юм. Яагаад энэ том том орд газруудынхаа юу гэдэг юм үүцийг нээж, тэндээ ажлын байр бий болгож, монголчууд өөрсдөө энийг одоо хийх тийм асуудлуудыг зохион байгуулаад, Их Хурал, Засгийн газар хамтраад шийдээд явахгүй байгаа юм бэ. 


Цаг хугацаа биднийг хүлээхгүй байдаг. Жирийн иргэд чинь өвөл болоод хахаж цацаад ханиад хүрээд, зовж зүдэрч байна шүү дээ. Бид зүгээр энд нэг хэдэн нөхөд ажил амьдрал ойлгохгүй юм шиг, тэгээд л машинаараа дайрч унагаачих шахам давхилдацгаагаад ингээд 2008 оны төсөв гэдэг нэг юмыг ингээд баталцгаагаад тэгээд сонгуульдаа орцгоох юм байна л даа. 


Тэгээд одоо энэ Их Хурлын болон Засгийн газрын байдлыг харж байхад хүнд байна шүү дээ. Гадуур бол ерөөсөө хүмүүс энэ нөхөд бүгдээрээ болиосой л гэж байна шүү дээ. Тэгээд бид нар бас ард түмнийхээ сэтгэл санааг ойлгоод олигтойхон ажилламаар байна шүү дээ. Тийм биз дээ. Та нар үнэнийг л хэлж байгаа шүү дээ. Үнэнийг нь хэлэхээр битгий тэгээд бай. Миний энэ хэлж байгаа үг тэр гудамжинд явж байгаа жирийн нөхдүүдийн л үг шүү. Гашуун үгийг та нар сонсож сур за юу. Бас энэ сурах юм байгаа шүү. Өөрсдийгөө өмөөрцгөөгөөд, амандаа үглэцгээгээд, хашгиралдацгаагаад байх шаардлага байхгүй шүү нөхөд өө. Та нарт зориулж би үг хэлээ ч үгүй, за юу. Энийг чинь ард түмэн сонсох ёстой юм. Та нарт чих байдаг бол сонсоорой энийг бас, тийм ээ. Тэгээд ичих булчирхай...


Д.Лүндээжанцан: - А.Бакей гишүүн үгээ хэлье. Дараа нь Батжаргалын Батбаяр гишүүн. Тэгээд Л.Пүрэвдорж гишүүн. 


А.Бакей: - Баярлалаа. Тэгэхээр энэ 2008 оны төсөв бол ер нь бол цөөхөн төрлийн, урьдын адил цөөхөн төрлийн бүтээгдэхүүний дэлхийн зах зээлийн үнийн өсөлтөөс шалтгаалсан, орлогын талаасаа бас эрсдэл ихтэй ийм төсөв болсон гэж үзэж байгаа. Яагаад вэ гэхээр зэрэг жишээлбэл зэсийн үнэ 100.0 америк доллараар өсөхөд улсын төсвийн орлого 12.3 тэрбум төгрөгөөр нэмэгдэх, за мэдээж буурахад нь мөн адилхан ийм хэлбэлзэл гарна гэсэн үг л дээ. Тийм учраас энэ төсвийн орлогын талын энэ эрсдлийг одоо цаашдаа бас зайлшгүй бодолцох ёстой гэж бодож байгаа. 


Зарлагын талаасаа бас нэлээд олон статъя бол нэлээд өссөн. Ийм төсөл болсон байна. Жишээ татахад бол эд хогшил худалдаж авахад өмнөх оноос 2.7 тэрбум төгрөг. Нормын хувцас зөөлөн эдлэл худалдаж авахад 4.4 тэрбум төгрөг. Хөдөлмөр эрхлэлтийг дэмжих сангийн эх үүсвэрийг нэмэгдүүлэхэд 5.4 тэрбум төгрөг. Төрийн өмнөөс гүйцэтгүүлсэн ажил үйлчилгээний хөлс гэхэд 10.0 тэрбум төгрөгөөр өмнөх оноос нэмэгдэхээр төлөвлөгдсөн байна. 


Эндээс аваад үзэхэд энэ зарлагын талыг нь бол бас зохих хэмжээгээр бууруулах, урсгал зардлыг бууруулах боломж байгаа шүү гэдгийг хэлмээр байна. Үүнтэй мөн одоо холбоотойгоор авч үзэхэд бас хөрөнгө оруулалтын асуудал байна. Энэ бол энэ жилийн байдлаас гэхэд томоохон хөрөнгө оруулалт анх удаа дотоодын компаниуд гүйцэтгэсэн. Тэгэхдээ он дамжиж байгаа хөрөнгө оруулалт ямар байна. Ер нь одоо хүний нөөцийн хувьд, техник, технологийн хувьд, энэ одоо 400 гаруй тэрбум төгрөгийн хөрөнгө оруулалтыг шингээх чадвар байна уу, үгүй юу. Мөн одоо хугацаанд чанартай гүйцэтгэх чадвар байна уу, үгүй юу гэдгийг бас нарийн нягталж авч үзэх ёстой асуудал байна гэж хэлмээр байна. 


Энд бас нэг зүйл бол Улаанбаатарын утааны асуудал байна. УИХ-аас 46 дугаар тогтоол гарсан. Энэ тогтоол дээр жил болгон улсын төсвөөс утааг бууруулах зориулалтаар 50-иас доошгүй тэрбум төгрөгийн хөрөнгө зарцуулна гэж албан ёсоор тогтоол дээр тусгасан. Гэтэл одоо зүгээр яах вэ энд тэнд мэдээж утаа шууд утгаар биш ч гэсэн зохих хэмжээний хөрөнгө тусгагдсан л байх. Яг нийт дүнгээрээ бол яг 50-д хүрч байгаа ч юм уу, үгүй ч юм уу. Тийм учраас миний санал юу гэхээр одоо энэ Улаанбаатар хотын утаа ийм их гамшгийн хэмжээнд хүрсэн нөхцөлд бол төсөвт бол утаа буруулах зориулалтаар гэсэн бүр зориуд тусдаа статъя зориулж байж энэ зориулалтаар тусдаа төвлөрсөн тийм арга хэмжээ авахгүй бол энд тэнд тарамдсан хөрөнгөөр, жишээлбэл Улаанбаатар хотын захиргаа нэг юм ярина. Тэгээд Байгаль орчны яамныхан бас нэг өөр юм ярина. Түлш эрчим хүчний яамныхан бас нэг өөр юм ярина. Тэгээд төвлөрсөн байдлаар энэ чинь хөрөнгө үр ашигтай зарцуулагдахгүй байна шүү. Тийм учраас энэ утааны асуудлаар онцгой анхаарахгүй бол болохгүй байна. 


Дээр нь энэ баруун бүсийн босоо тэнхлэгийн зам дээр сүүлийн яах вэ Өлгий-Цагааннуурын чиглэлийн 30 км-ийн зам бараг 4, 5 жил болж байж энэ жил нэг юм дуусах төлөвтэй байна. Тэрнээс өөр үндсэндээ зам ахисангүй ээ. Тийм учраас ирэх жилийн төсөвт баруун бүсийн босоо тэнхлэгийн зам дээр бас онцгой анхаарч, зохих хэмжээнд анхаарахгүй бол болохгүй байна. 


Бас нэг анхаарах асуудал бол одоо ер нь бүх үнийн өсөлт, инфляцийн суурь хүчин зүйл нь бол үнийн өсөлт байна. Шатахууны үнийн өсөлт. Тэгэхээр энэ шатахууны үнийн өсөлтийг одоо тогтвортой байлгах талаар хамгийн гол анхаарах асуудал бол тэр нөөцийг нь бүрдүүлэх. Энэ чиглэлээр одоо сав нь хүрэлцээтэй байна уу, үгүй юу. Энэ чиглэлээр нэлээд анхаарах асуудал байна. 


Ингээд дүгнэж хэлэхэд бол ер нь зарлагын хувьд бол тэр төсвийн хүрээний мэдэгдэлд заасан 5, 6 зорилтоос одоо нэлээд нь бол төсвийн хүрээний мэдэгдлийн түвшинд хүрэхгүй. Тэрнээс хэтэрсэн, тэрийг зөрчсөн тийм төсөл орж ирсэн байгаа шүү дээ. Тэгэхээр энийг бол одоо хэлэлцэх явцдаа зайлшгүй засах шаардлагатай гэсэн ийм саналтай байна. 


Д.Лүндээжанцан: - Батжаргалын Батбаяр гишүүн. 


Б.Батбаяр: - Сая хэлсэн хүмүүсийн үгтэй санал нэг байна. Дээр нь давтаад нэг хэлэхэд бол яг одоо бид нар чинь үнэхээр их л хэцүү л амьдарч байна шүү дээ энэ улсууд чинь. Одоо 30 сая малтай гээд байгаа. Тэгсэн мөртлөө Эрээний зах, Улаан-Үдийн дэлгүүрээс цаастай сүү, лаазтай консервлэсэн мах л авч иддэг ийм л улс орон болсон байна шүү дээ. Ийм л өрөвдөлтэй байна. Тэгээд хүн амынх нь талаас дээш нь ядуу. Эрүүл мэнд боловсрол ямар ч баталгаа байхгүй. Нэг л хар зах, хээл хахууль, хүнд суртал цэцэглэн хөгжсөн нэг иймэрхүү л улс гүрэн болсон гэж би ингэж дүгнэж байгаа шүү. Би төсөв дээр хэлэх ёстой гэж бодож байгаа юм. 


Тэгээд яах вэ гэхээр зэрэг ерөөсөө би бол бодож байна л даа. Хэдэн жилийн өмнө 30 сая мал гэдэг бол их л байсан байх. Зүгээр малаараа амьдардаг тэр үе бол өнгөрчээ. Зүгээр газрын баялгаа ухаад тэрүүгээр мөнгө олоод амьдрах ч бас нэг их удахгүй байх гэж бодоод байгаа юм. Түрүүн ч би хэлж байсан. 


Тэгэхээр юун дээр анхаарах ёстой вэ гэхээр зэрэг би бол энэ боловсрол, ялангуяа залуучуудын боловсрол дээр их анхаарах ёстой юм гэж ингэж бодож байгаа. Энэ одоогийн батлах төсөв дээр бол ерөөсөө тэр талаар бол нэг их юм тусгаагүй. Ор нэр төдий л юм болсон байна. 


Бид нар мэдэж л байгаа шүү дээ. Япон, Солонгос гээд л ямар ядуу, ямар улсууд байлаа. Гол нь хүн ардынхаа боловсрол, эрүүл мэнд дээр анхаарснаар өдий хэмжээний түвшинд хүрсэн гэж би ингэж ойлгодог юм. Ийм учраас энэ төсөв дээр шинээр ер нь хамгийн гол бодолцох асуудал бол ялангуяа энэ залуучуудын боловсролд хандах ёстой л гэж бодож байгаа. Эцсийн эцэст Монгол орны баялаг бол мал сүрэг ч биш, газрын баялаг ч биш. Эрүүл боловсролтой ийм залуучууд энэ монгол орны баялаг байх ёстой гэж ингэж би бодож байгаа гэдгийг хэлмээр байна. 


Тэгэхээр төсөв дээрээ боловсролын тал дээр, нэн ялангуяа өндөр техник, технологи хөгжсөн тэр орнуудад залуучуудыг олноор нь сургах энэ асуудал дээр анхаараачээ гэж ингэж хэлмээр байна. 


Хоёрдугаарт, юу гэхээр зэрэг, хоёрдугаарт бол өрсөлдөх чадвартай ийм үйлдвэрлэлүүдийн бүтээн байгуулалт. Энэ одоо байгаа үйлдвэрлэлүүдийг хөгжүүлэх, шинээр байгуулах энэ тал дээр анхаарах ёстой гэж би ингэж үзэж байгаа. Би ганцхан жишээ дурдъя. Монгол орон бол дэлхийн нийт түүхий ноолуурын 25.0 орчим хувийг гаргадаг юм билээ. Гэтэл энэ дэлхий дээр өнгөрсөн 2006 онд ноолуур, ноолууран бүтээгдэхүүний борлуулалтаараа 17.5 тэрбум долларын борлуулалт хийсэн байна. 


Тэгээд 25.0 хувь нь хэд байх гэдэг нь ойлгомжтой шүү дээ. Монгол Улс бүх ноолуураа зараад, бохироор нь, түүхийгээр нь зараад 102 сая доллар олсон. 1700 дахин бага. Өөрөөр хэлбэл Монгол Улс 25.0 хувийг нь гаргадаг түүхий ноолуураараа 1 төгрөг олж байхад тэрийг боловсруулаад энэ дэлхийн бизнесмэнүүд 1700 төгрөг олж байгаа байхгүй юу. Ийм их тооны зөрүү байхад бид нар бас энэ дээр анхаарахгүй байж болохгүй болов уу гэж ингэж бодож байна. 


Би түрүүн хэлсэн л дээ. Бид нар 30 сая малтай байж байж Улаан-Үдээс, Хятадаас, Хөх хотоос цаастай сүү аваад ууж байгаа шүү дээ. Яагаад сүүний үйлдвэр байгуулж болохгүй гэж. Ядаж сүүгээ өөрөө хийх тийм боломж бол бидэнд бий шүү дээ. Тэгэхээр өрсөлдөх чадвартай, экспортыг дэмжсэн, импортыг орлох ийм бүтээгдэхүүний үйлдвэрлэлүүдийг дэмжээч ээ. Энэ дээр хөрөнгө оруулалт хийгээч ээ гэж ингэж би хүсмээр байна. Энэ чинь ирээдүйд Монголын бас нэг хүмүүсээ ажилтай болгох, экспортоо нэмэгдүүлэх, үйлдвэрлэлээ хөгжүүлэх энэ бодлогод чинь нөлөөлөх болов уу гэж ингэж санасандаа үүнийг хэлж байна. Ийм хоёр зүйл байна. Анхаарал тавьсанд баярлалаа. 


Д.Лүндээжанцан: - Л.Пүрэвдорж гишүүн байсан чинь Б.Жаргалсайхан гишүүний нэр яагаад ингээд очер дайраад ороод ирэв. 


Б.Жаргалсайхан: - Энэ 2008 оны төсвийг гол нь хэлэлцэж байгаа юм. Тэгээд энэ одоо ийм хариуцлагагүй хийж болохгүй ээ. Ямар мангар цэцэрлэг, яслийн хүүхэд хуурч байгаа биш дээ. Нэг хэдэн төгрөг хуваарилж хуваачихаад нэг их гавъяа байгуулсан юм шиг, тэр Сангийн яаман дээр нэг хэдэн мэргэжилтэн хиймээр аяддаг юм билээ. Үзэмжээрээ. Одоо энийгээ болих хэрэгтэй шүү дээ. Ерөөсөө хамаг мөнгийг дандаа л хэрэгтэй хэрэггүй хэрэглээ рүү цацсан. Нэг морь тэрэгний зам, нэг хоёр шиг төмөр утас, нэг байшингийн өнгийг далдалж жаахан оохор шохойгоор будах ийм завхарсан юм хийгээд байвал яаж улс орон хөгжих юм бэ. 


Өнөөдөр хүн амын нийт залуучууд бүгдээрээ ажилгүй байна. Улаанбаатар, Дархан, Эрдэнэт, Багануур, ийшээ хэдэн аймгуудын төвийг очоод үз л дээ. Бүх залуучууд чинь ажилгүй байна шүү дээ. Хийж байгаа юм нь жаахан архи ууж байна. Нэг баар, барааны зах хоёроос өөр энэ улсад болж байгаа байж байгаа юм алга байна. Тэгээд энэ завхарлаа одоо засаа ч дээ. МАХН тэр сонгуулиар ялна гээд жигтэйхэн том амлалт аваад хурал дээрээ бид ялах ёстой, бид ялдагч юм гээд байсан. Залуучуудаа ажилтай болго л доо. Тэгвэл та нар ялна. Тэгэхгүй бол хэзээ ч ялахгүй. Мөрөөдөөд хэрэггүй. 


Ерөөсөө хүний амьдралыг дээшлүүлье л гэж байгаа бол хүнээ өндөр цалин авдаг, найдвартай, баталгаатай ажлын байртай болгох ёстой. Мэдээж зах зээл рүү шилжиж байгаа нь үнэн. Гэхдээ төр энэ шилжилтийн явцад бас тодорхой менежмент, сан хөрөнгөөр дэмжиж оролцохгүй бол манай хувийн хэвшил өндийж гарч ирэхгүй. Яагаад вэ гэхээр арилжааны банкууд өөрсдийнх нь хөрөнгө дөнгөж 10-аас 20-хон сая доллар. Бусад нь хадгаламж. Асар өндөр хүүтэй. Тэр өндөр хүүтэй зээлээр үйлдвэр байгуулна гэвэл энэ яваа насандаа зүүдлээд ч нэмэргүй. 


Тийм учраас татвар төлөгчдийн мөнгийг тодорхой хэсгийг нь хуримтлал бий болгож аж үйлдвэр дэмжих сан байгуулж, тэрүүгээрээ арилжааны банкаар дамжуулж урт хугацааны зээл өгч бүр тодорхой зохион байгуулалттайгаар аж үйлдвэрийн салбаруудыг босгох хэрэгтэй. Бүр системээр нь. Сүүлийн 20 жил нураасан та нар. 20 жилийн дотор манай аж үйлдвэрийн бүр системээрээ, бодлогоороо бүх юмаараа нурсан. Ерөөсөө унасан байсан үйлдвэрийг технологийн хувьд хоцрогдсон үйлдвэрүүдийг хувьчилсан. Элэгдэл хорогдлоороо байхгүй болчихсон үйлдвэрүүдийг яаж босгох юм. Тэр чинь яаж сэргэх юм. Худлаа. Энэ хэрэггүй миллиард гаруй долларыг хэрэггүй юманд зарж байхаар ядаж зориг гаргаад 300.0 сая долларыг аж үйлдвэрийг дэмжих сан байгуулаад мөн гадна дотны хөрөнгө оруулагчдын мөнгийг нийлүүлж байгаад дорвитойхон шиг үйлдвэрлэлээ өөд нь татахгүй бол бид энэ ядуурлаасаа гарахгүй. Одоо бол тэр зам барьж, байшин будаж, нэр зүүдэг цаг чинь биш. Ард түмэн энийг маш сайн ойлгодог болсон. Маш сайн. Тэнэг хүн хуурч байгаа юм шиг юм хийдэгээ болих хэрэгтэй. Нэн даруй. 


Мэдээж манай дарга нар маш олон гадаад дотоод явж байгаа. Тэнд очиж юу хардаг юм бол оо. Тэр улс орон чинь хөгжөөд байна шүү дээ. Бид нар яагаад хөгжихгүй байна вэ гэдэг дээр яагаад дүгнэлт хийдэггүй юм. Өнгөрсөн 2 жил, 2005, 2006 оны төсөв бас л яг ийм маягаар зарагдсан. Ерөөсөө хэрэгтэй хэрэггүй юманд л бүгдээрээ зарсан шүү дээ. Өнөөдөр зам бол гол чухал ажил биш. Өнөөдөр иргэдээ ажил хөдөлмөртэй, орлоготой болгох нь хамгийн гол чухал ажил болоод байна, нийгмийн. Дээр нь хариуцлагагүй байдал, дээр дооргүй архидан согтууруулах, энэ дампуурал. Энэ бүх юм аа дуусгахгүй бол нөхөд өө, энэ улс орон сөнөлөө шүү. 


Тэгээд ядуу хоосон хүнээс энэ нэг байгалийн баялаг, хэдэн лиценз, энэ нэг жаахан өмч хөрөнгийг чинь нэг өглөө бүгдийг нь хураагаад худалдаад авчихна. 5-хан төгрөгөөр. Одоо ч гэсэн тийм байгаа. Хамаг ашигт малтмалын гол гол ашигт малтмалын лицензүүдийг нь 5-хан доллараар хуваагаад авсан байгаа шүү дээ, гадны компаниуд. Эргээд бид өөрсдөөсөө том хариуцлага, Дэлхийн худалдааны байгууллагын өмнө үүрэг авчихсан. Хөрөнгө оруулалтыг дэмжинэ. Гар хүрэхгүй гээд. Одоо эргээд нөгөө лицензээ авч чадахгүй. 


Дараа нь дээр нь энэ хуулийг нэг хүнд зориулж хийдгээ болимоор байна. Жишээлбэл, 68.0 хувийн татварын хууль гээд онцгой татварын хууль гээд гайхуулаад л байсан. Бороо гоулдаас Н.Баяртсайхан нөхөр тэрийг чөлөөлсөн байсан. Монголын алтны компаниудыг болохоор дарамтлаад сууж байгаа. Хамаг дансыг нь хаагаад. Тэгвэл Бороо гоулд энэ сүүлийн 5 жил, 6 жил 500-гаад сая долларын алтыг ямар ч татвар, түрээсгүй Монголын банкинд худалдахгүйгээр аваад гарч байсан. Яагаад 68.0 хувийн татвараас чөлөөлж байгаа юм. Энэ хууль зөрчиж байгаа хэрэг биз дээ. Н.Баяртсайханыг тэр Авлигалын газар аваачиж шалгах хэрэгтэй. 


Д.Лүндээжанцан: - Үндэслэлтэй яриарай. Ц.Нямдорж гишүүн үгээ хэлье. Л.Пүрэвдорж гишүүн. Уучлаарай. 


Л.Пүрэвдорж: - Арай хэтэрч байгаа юм биш үү? Баярлалаа. Тэгэхээр энэ төсөв сүүлийн 3 жилд 3 дахин нэмэгдэж, танигдахгүй болтлоо өөрчлөгдлөө. Өнөөдрийг хүртэл энэ эдийн засгийг тэтгэдэг гол зүйл бол зээлийн шугамаар, мөнгөний бодлогоор мөнгөний тэлэлт явсан бол одоо төсөв бараг тэрнээс дутуугүй үүрэг гүйцэтгэдэг болж байна. Тэгэхээр бид энэ төсвөө зөв таньж мэдмээр байна. Зарим нөхөд маань нэлээн цочирдож дотоодын нийт бүтээгдэхүүний 47.0 хувь хүрчихлээ. Хасъя, хяргая гэсэн ийм санал гарч байна. Би энэ санаа зовж байгаатай санал нэг байна. Гэлээ гэхдээ энэ чинь, бид чинь хамгийн бага татвартай улс гэж өөрсдийгөө яриад байгаа шүү дээ. Хамгийн бага татвартай мөртлөө хамгийн том төсөвтэй болсон бол энэ чинь дэлхий дээр мөрөөдөөд сууж байдаг зүйл шүү дээ. Хамгийн бага татвартай мөртлөө хамгийн том төсөвтэй байна гэдэг бол бас тийм улс болгонд, үе болгонд тохиолдоод байдаг зүйл биш байх аа гэж би бодож байгаа юм. 


Тийм учраас бид энийгээ зөв таньж мэдэж, бас зөв залж явмаар байна. Хэрвээ өнөөдөр төсвийг хасъя, багасгая гэх юм бол орлого талд нь нөгөө зарим бүтээгдэхүүний үнийн өсөлтийн татвараа хасах л тухай асуудал болно шүү дээ. (10:20-10:50 Ц.Алтан-Од)
Яагаад гэвэл орлогын бүтцийг аваад үзэхээр зэрэг энэ татвараас бусад бүх татвар нь бол дотоодын нийт бүтээгдэхүүний  24.4 хувь болсон гээд энэ төсвийн юун дээр Сангийн яам гаргаад мэдээлчихэж байна шүү дээ. Үүнээс цааш бол бусад татвараа хасах үндэс бас бага. Өөрөөр хэлбэл хэрэг дээрээ Эрдэнэт алтны үйлдвэрээс бусад бүх аж ахуйн нэгжүүд дээр татварын дарамт бага, энэ татварын маань бүтэц өөрөө эдийн засгийнхаа өсөлтийг тэтгэмж байна шүү дээ.

Цаад талд нь үнийн өсөлттэй холбоотой риск байна. Энэ риск чинь бас харагдаж байна шүү дээ. Бидэнд бас төсвийн эрсдлийг нөхөх сантай болсон. Хамгийн гол нь одоо Таван толгой, Оюутолгойнхоо гэрээг түргэн хийчих юм бол дараа нь зэсийн үнэ уналаа ч гэсэн бид нар төсвөө энэ хэмжээнд бариад явж байх, одоо төсвөөс дамжуулаад явуулж байгаа бодлогоо энэ хэмжээнд явуулчих ийм боломж байна шүү дээ. Тийм учраас энд бол нэг их айж сандраад байх зүйл байхгүй болов уу гэж би бодож байгаа юм.

Төсвийн зарлагыг  бид хоёр чиглэлээр л тэлж байгаа шүү дээ. Нэгдүгээрт нь, нийгмийн халамж, цалин хөлс. Хоёрдугаарт нь хөрөнгө оруулалт. Энэ бүтэц чинь өөрөө эдийн засгийн чинь өсөлтийн 10 хувьд хүрч байгаа,  8 хувьд хүрч байгаа өсөлтийг тэтгэж байгаа нэг гол зүйл болж байна шүү дээ. Яг энэ бодлогоо барьж Засгийн газар  2008 оныхоо төсвийг хийжээ гэж надад харагдаж байгаа юм. Тийм учраас  2008 оны төсвийг хэлэлцээд, сайжруулаад батлах бүрэн боломжтой гэсэн ийм дүгнэлтэнд хүрч, ийм санал хэлж байгаа юм.

Би бас төсвийн ажлын хэсгийг ахалж байгаа учраас энэ хэлэлцүүлгийг аль болохоор түргэн болгохтой холбоотой нэг саналыг нийт гишүүдийн анхааралд хэлье гэж бодсон юм. Бидэнд урьд жилүүдэд яваад ирсэн нэг ийм процедур байна. Эхлээд хоёрдугаар хэлэлцүүлгээ Байнгын хороод дээрээ санал хураадаг, тэр нь  300-400 тэрбум төгрөгний хөрөнгө оруулалт, санал нэмэгддэг. Эргээд түүнийгээ  базаж  зангидаж шийддэг.Үүгээрээ энэ жил явна гэх юм бол бас хугацаа багатай болчихоод байна. Тийм учраас бид төсвөө нэлээн тийм  даргын зөвлөл дээрээ цуглаж нам, бүрэн бүрэлдэхүүнтэй  цуглаж, энэ төсвөө яаж хэлэлцэх вэ гэдгээ ойрын үед шийдээд чиглэлээ гаргаад түргэхэн шиг явуулах боломж байна.  Энд хоёр зүйл байна, нэгдүгээрт нь, бөөнд нь тавьчихаад байгаа хөрөнгө оруулалтыг задлах уу? үгүй юу гэдгийг шийдээд, задлахаар бол тэндээ нэг хэсэг нь ажилламаар байна. Нөгөө дэх нь үнэхээр төсөв дотор зарлага бууруулах, орлого нэмэгдүүлэх боломж юу байна вэ гэдгээ тоймлож гаргамаар байна. Тэгээд түүндээ тохирсон  маш их зарлагын хэрэгцээ байж байгаа, түүнийгээ  эрэмбэлж  дараалаад ингээд цэгцлэх боломж бол байнаа. Энэ ажлыг бид маргааш, нөгөөдөр, бүтэн сайн, хагас сайнд хийж чадах юм бол дараа долоо хоногт хоёрдугаар хэлэлцүүлгээ хийх ийм бүрэн боломжтой байна гэдгийг бол би хэлэхийг хүсч байгаа юм. Баярлалаа.

Ц.Нямдорж:  Баярлалаа. Засгийн газраас өргөн мэдүүлсэн төсвийн төслийг УИХ дахь МАХН-ын  бүлэг хоёр, гурван удаа хуралдаанаараа хэлэлцсэн юм, урьдчилсан байдлаар.  Тэгээд ерөнхийдөө энэ өргөн мэдүүлсэн төслийг хэлэлцээд сайжруулаад батлах нь зүйтэй гэсэн ерөнхий уур амьсгал бүрдэж байгаа гэдгийг нэгдүгээрт хэлэхийг хүсч байна.

Хоёрдугаарт, үндсэн чиглэл, мөнгөний бодлогыг бид нар хэлэлцэж байгаад нэгдүгээр хэлэлцүүлэг хийчихсэн байгаа. Тэнд бас Ардчилсан намын зөвлөл, МАХН-ын бүлэг хоёрын ойлголцсон асуудлууд, ойлголт тусгасан асуудлууд байгаа, үүнтэй төсвийг уях шаардлага байгаа гэдгийг хэлье. 

Гуравдугаарт,  12 сарын 1-нээс  1 сарын 1 хүртэл аймаг, нийслэлийн болон сум, дүүргийн хурлууд хуралдаж энэ батлагдсан төсөв дээр суурилж, орон нутгийн төсөв батлагдах ёстой. Цаг хугацааны ийм хайчинд орчихсон байгаа учраас цаг алдалгүй ирэх долоо хоногоос хоёрдугаар хэлэлцүүлгийг хийж, энэ төсвийг хуульд заасан хугацаанд нь баталмаар байгаа юм. Хэрвээ хуульд заасан хугацаанд нь баталж чадахгүй бол 1 сарын 1-нээс орон нутагт санхүүжилт хийж чадахгүй байх тийм хуулийн орчин бүрдчих гээд байгаад гишүүдийг анхаарлаа хандуулна гэж найдаж байна.

Дөрөвдүгээрт, анхаарал татаж байгаа гишүүдийн бас сонирхлыг татаад байгаа хэд хэдэн асуудал энэ дотор байгаа. Орон тоо нэмсэн,  хөрөнгө оруулалтын  42 тэрбум төгрөгийн асуудал гэх мэтээр. Ийм зүйлүүд дээр тал талаасаа сайн яриад, ойлголцоод, битүү хардлага сэрдлэгэ багатайхан шиг ойлголцоод энэ асуудлаа шийдчих хэрэгтэй юм шиг байгаа юм. Жишээ нь  3000 гаруй хүнээр төрийн захиргааны албан хаагчдын орон тоог нэмэгдүүлэх талаар  Засгийн газраас оруулж ирсэн санал дээр би их эсрэг бодолтой суугаад байх юм.  Ийм юмнууд байна.

Дараа нь энэ төсвийн хэлэлцүүлгийн үед анхаарах нэг асуудал бол энэ  2007 онд үнийн өсөлт болсон тухай хаа сайгүй ярьж байна. Ийм үзэгдэл гарсан нь үнэн. Монголоос  гэхээсээ илүү гадаад хүчин зүйлээс шалтгаантай,  бид удирдаж чадахгүй, бид зохицуулж чадахааргүй шахаа ийм нөхцөлүүдийн улмаас  бараа бүтээгдэхүүний үнэ нэмэгдэж байна. Ийм нөхцөлд  2007 оны  хөрөнгө оруулалтаар хийгдсэн объектуудын үнэлгээг дахин авч үзэх гарцаагүй шаардлага харагдаж байна. Жишээ нь 1 тонн цементийн үнэ бараг хоёр дахин нэмэгдчихлээ.  Яг энэ хэмжээгээрээ тендерт шалгарч үйл ажиллагаа явуулж байгаа аж ахуйн нэгжүүдийн  төлбөрийн чадавхид, эдийн засгийн чадавхид  сөрөг нөлөөлөл үзүүлж байна. Ийм юмнуудаа бас энэ төсвийн хэлэлцүүлгийн явцад Их Хурал анхааралдаа авч зохистой шийдэл гаргах шаардлага байгаа гэдгийг тэмдэглэхийг хүсч байна. 

Тавдугаарт миний хэлэх гэсэн юм бол энэ сая хоёр зуу орчим мянган хүн амьдарч байгаа Улаанбаатар хотын асуудалд  онцгой анхаарал хандуулах шаардлага байнаа. Утаанаас эхлээд хүн амын эрүүл ахуйн асуудал, усан хангамжийн асуудал, энэ хотын хог шорооны асуудал гээд зайлшгүй энэ Улаанбаатарыг цэгцлэх шаардлага байна.

Ийм ийм зүйлүүд дээр эрхэм гишүүд анхаарлаа хандуулаад, цаг хугацаа, хүч зараад, энэ төсвөө хуульд заасан хугацаанд нь батлахыг хүсч байна. Цаг хугацаа маш шахуу байна. Шинэ Засгийн газрыг яаралтай байгуулах шаардлага байна. Төсөв, үндсэн чиглэлээ батлах шаардлага байна.  2008 оны ажил амьдралыг эхлүүлэх шаардлага байна. Хүний амьдралын асуудлуудыг шийдэх шаардлага байна. Энэ бүхнийг тооцож үзээд  төсөв дээрээ нэлээн бүтээлч ажиллахыг би уриалж байна. Шинэ Засгийн газар байгуулагдахтай холбогдуулаад, тэр Засгийн газар нь төсөв оруулж ирэх шаардлагатай гэсэн дэл сул ярианууд гарч байгаа гэсэн, ийм зүйл байж хэрхэвч таарахгүй гэдгийг бас хэлэх нь зүйтэй гэж бодож байна.  Шинэ Засгийн газар байгуулагдаж, Ерөнхий сайд томилогдоод, сайд нар ажиллалаа гэхэд бодлогын уламжлалыг хадгалаад, Их Хурлаас гаргасан бодлогыг хэрэгжүүлээд явчихна. Тийм учраас энэ төсөв дээрээ ойлголцоод хамтраад ажиллаад хугацаанд нь баталъя гэсэн саналыг би хэлэх гэсэн юм, баярлалаа.

Б.Эрдэнэсүрэн:  Тэгэхээр энэ хэн гуай ч байсан иймэрхүү л төсөв оруулж ирэх байх л даа. Бид нар Үндсэн чиглэлийг хэлэлцэх явцад бол бас их удаан ажиллаж, улс төрийн хүчнүүд ойлголцож, нэгдсэн ойлголцолд хүрсэн явдал бол цаашдаа төсөв бол бас нэлээн шуурхай хэлэлцэх бололцоотой болсон гэж ингэж бодож байгаа юм.

Тэгээд би ер нь жил жилийн төсөвт бид бодлогын чанартай томоохон асуудлыг шийдэж ирсэн. Үүнийг өөрөө өөрснөө үгүйсгээд энэ Их Хурал юу ч хийхгүй байгаа юм шиг ойлголтыг ард түмэнд төрүүлээд байж болмооргүй юм шиг санагддаг юм. Өнгөрсөн жилийн төсөв гэхэд л  эрчим хүч, зам гээд бүтээн байгуулалтын маш том асуудал шийдсэн шүү дээ. Яг энэ уламжлалаа хадгалж, энэ оны төсөвт бүтээлч, томоохон асуудалд ажлын хэсэг Их Хурал байгуулаад анхаарч,  энэ төсөвт бүгд ойлголцоод суулгачихвал яасан юм бэ? энд би З асуудал байна гэж би санал болгож байгаа юм. Утаа, цэцэрлэгжүүлэлт, үнийн зохицуулалт гээд  товчхон томъёолж болмоор санагдаж байгаа юм. 

Өнөөдөр Их Хурлаас баталсан тогтоол ёсоор энэ нийслэлийн утаанд  54 тэрбум төгрөг хуваарилах ёстой гэж ярьж байгаа юм. Энэ асуудлыг жичид нь тодорхой юу зарах гэж байгаа юм бэ? технологийн ямар өөрчлөлт хийж энэ нийслэлийн сая таван зуун мянган хүний амьсгалдаг утааны асуудлыг шийдэх вэ гэдгийг бүр жичид нь хэлэлцмээр байна. Түүнээс одоо нэг зүйлийг үнэхээр мартмаар байна. Энэ зүгээр түлшийг нь сайжруулаад, зуух сайжруулаад утаа алга болгоно гэж хэлэх юм бол  50 битгий хэл  100 тэрбум төгрөг ч хуваарилаад нэмэргүй ээ. Энд их өөр аргаар хандмаар байна. 

Энд би нэг зүйлийг өмнө нь ч хэлж байсан, Жаргалсайхан гишүүн бас их ярьдаг байсан, тэгээд л чимээгүй болчих юм. Ер нь ярьсан юмандаа  юу ярьчихав гэдгийг  эргэцүүлж боддог юм байхгүй, сайндаа нэг зурагт телевизээр гараад л дуусчихдаг нэг ийм юм байна шүү дээ. Жишээ нь эрчим хүчин дээр тулгуурласан утаа бууруулах хөтөлбөр гэдэг юманд шилжмээр байна. Өнөөдөр манайд ямар байдалтай байна вэ  гэвэл  үнэндээ бол шөнийн үнэгүй эрчим хүчийг бид нар байж байгаа байхгүй юу? би энд маш тодорхой жишээ хэлье.  4 дүгээр цахилгаан станц 7 зуухтай, 5 нь ажиллаад хоёр нь нөөцөнд байгаа. З дугаар цахилгаан станц  12 зуухны 4 нь нөөцөнд байгаа. Яагаад нөөцөнд  байдаг вэ?  Нөөцөнд байсан юм чинь нөгөө нөөц нь зогсоосон машин шиг  элэгдээд л явж байдаг байхгүй юу? яагаад нөөцөнд байдаг вэ гэвэл, шөнө өөрөөр хэлбэл орой манайд эрчим хүч дутагддаг,  ажиллуулах хэрэгтэй байдаг, оросоос авдаг, өглөө дутагддаг. Гэтэл тэр зуухнуудаа ажиллуулъя гэхээр шөнө нь эрчим хүч багтдаггүй, хаашаа ч хийж болдоггүй ийм л байдалтай байж байгаа шүү дээ. Ийм байхад л бид эрчим хүчний үүнийг ашиглах арга руу огт хандахгүй байна шүү дээ. Яагаад үүнийг шөнө үнэгүй болгоё гэж яриад байна вэ? үнэгүй болгоё л доо, ядаж Улаанбаатар хотоо үнэгүй гэрэлтүүлдэг болгоё, гэр хорооллоо бүгдийг үнэгүй гэрэлтэй болгоё. Өнөөдөр ямар технологи гарч ирсэн байна вэ гэвэл шөнө гэрээ халаачихаад, өдөр нь 6 цаг эрчим хүчээ барьдаг чулуун халаагуур аль хэдийн энэ дэлхий дахинд чинь боловсрогдоод гараад ирчихсэн.  Үнэхээр ийм юм яагаад хийж болохгүй гэж. Энэ ОХУ-ын бүрэлдэхүүнд байсан улсууд чинь эрчим хүчээ үнэгүй болгочихсон шүү дээ. Бид байгалийн баялгийг ард түмэнд хүртээх гэж байгаа бол  ийм аргууд дээр тодорхой асуудлуудыг нь шийдэж,  үйлдвэрлэл эрхлэхэд нь дэмжлэг үзүүлж юм уу, ийм тодорхой асуудлыг нь шийдэж, амьдралд хүртээлтэй аргаар шийдвэрлэх юман дээр энэ олон улс төрийн хүчнүүд нийлээд нэлээн тооцоо хийгээд  ажиллавал яасан юм бэ?  маш их бололцоо байж байна шүү дээ. Үүнийг бүр шийдвэл бололцоотой юм шиг ингэж бодогдоод байгаа юм.

Нөгөө талаас, энэ нүүрсийг нь дангаар түлдгийг үнэхээр болих хэрэгтэй. Нүүрсний хийн станцын технологи чинь боловсорчихсон, бусад орнууд хэрэглээд бүр оргилдоо тулчихсан ийм зүйл шүү дээ. Одоо манай эрдэмтэд  1000-2000 айлын дунд уурын зуух, хийн зуух, нүүрс хийжүүлдэг зуух бариад айлуудыг халаалтын асуудлыг бүрэн шийдэх ийм технологи гаргачихсан байна. Энэ бол тийм хэцүү бишээ. Ерөөсөө хөлддөггүй, нүүрсний хий бол ерөөсөө зууханд ч өөрчлөлт  гарахгүй, гэрийн бүтцэнд ч өөрчлөлт гарахгүй, нэг хоолой татаад л нүүрс шатаадаг байсан бол крант эргүүлээд л тоолуур тавиад л асуудал шийдэгдчих ийм зүйл байгаа шүү дээ. Ийм асуудлыг тодорхой шийдэж, Их Хурал дээр ярилцаж, тэр  50-60 тэрбум  төгрөгийг бүр зориуд хуваарилж ийм тодорхой хүмүүсийн ил тод харагдах арга хэмжээ авмаар байна. Тэгэхгүй бол үнэхээр болмооргүй байгаа юм.

Хоёр дахь асуудал бол энэ цэцэрлэгжүүлэлтийн асуудал дээр Үндсэн чиглэл дээр бид нар ойлголцож нэлээн тодорхой асуудал тавьсан. Энэ Улаанбаатар хотынхыг нь  20 саадтай, нэг ботаникийн цэцэрлэгтэй хот болгох ажлыг энэ зун эхлүүлье гэж бид нар энэ хууль тогтоогчдоос уриалмаар байна. Энэ дээр том алхам, том өөрчлөлт хийцгээе, ийм бололцоо бидэнд бий.

Д.Лүндээжанцан: УИХ-ын гишүүн Г.Батхүүгийн урилгаар манай чуулганы нэгдсэн хуралдааны үйл ажиллагаатай Өвөрхангай аймгийн  Зүүнбаян-Улаан, Хужирт, Хархорин сумдын  10 жилийн сургуулийн багш нар танилцаж байна. Та бүхэндээ  ард түмний хүүхдийг сурган хүмүүжүүлэх буянтай ариун үйлсэд улам  их амжилт гаргахыг Их Хурлынхаа гишүүдийн өмнөөс хүсэн ерөөе. /Алга ташив/

Г.Занданшатар:  Энэ жилийн төсөв бол их онцлогтой төсөв.  12 сарын 1 гэхэд бид төсвөө батлах ёстой. Ер нь  гэнэтийн  ашгийн татварыг 363 орчим тэрбум төгрөг Монгол Улсыг хөгжүүлэх санд төвлөрч байгаа санг хасаад тооцох юм бол төсөв бол  дотоодын нийт бүтээгдэхүүний З5 орчим хувь болж байна гэж тооцож болохоор байгаа юм. Ер нь Швед гэх зэрэг улсуудад дотоодын нийт бүтээгдэхүүний  50 гарсан улсын төсвийн зардалтай улсууд ч бас бий. Гонконг зэрэг багатай улсууд ч бий. Ер нь энэ жилийнхээ төсвийн энэ гол  нэг үзүүлэлтийг, үнийн өсөлт гэдэг зүйлийг харгалзаж үзмээр санагдаад байгаа юм. Ашигт малтмалын үнийн өсөлт бол төсвийг нэлээн ингэж таргалуулаад зузаатгаад,  нефтийн үнийн өсөлт нь бол ард түмний ажил амьдралд сөргөөр нөлөөлөөд байгаа ийм хайч гараад байгаа юм. Дэлхий дахины глобальный инфляци гэж яриад байгаа энэ инфляцийн үр дүн нь манай улсын төсөвт  маш сайнаар нөлөөлөөд, нефтийн үнийн өсөлт гэсэн нөгөө сөрөг үзэгдэл нь иргэдийн аж амьдралд сөргөөр нөлөөлөөд байгаа энэ хоёр, энэ алт зэсийн үнийн өсөлт, нефтийн үнийн өсөлт рүү шилжүүлэх зорилгоор Монгол Улсыг хөгжүүлэх сангийн гуравны нэг хувь нь гарч болзошгүй эрсдлийг  нөхөх утгаар зарцуулагдаж байгаа. Энэ гуравны нэгийгээ энэ Хятад улсын жишээгээр нефтийн нөөц бүрдүүлэх ийм чиглэл зорилго тавибал яадаг юм бэ? Валютын нөөцөө ч гэсэн одоо мөнгөний нөөцийг голдуу барааны нөөц, алтаар, нефтээр шилжүүлж байгаа ийм улс орнууд нэлээн байгаа юм байна.

Тийм учраас Монгол Улсыг хөгжүүлэх сангийн эрсдлийг нөхөх зорилгоор хуваарилж байгаа гуравны  нэгийг  нефтийн нөөц бүрдүүлэх, үнийн өсөлтийг бууруулах чиглэл рүү нь зарцуулбал яасан юм бэ  гэсэн ийм саналтай байгаа юм. 

Ер нь манай  энэ төсөв дээр бараа үйлчилгээний зардал  9О орчим тэрбум төгрөгөөр нэмэгдээд байгааг дотор нь нарийн задалж, ангилж үзмээр байгаа юм. Энэ бол гарцаагүй хуулийн дагуу нэмэгдэж байгаа нэг хэсэг зардал байна. Үнийн өсөлтийг дөнгөж 6 хувиар тооцоод пропускны зардлыг нэмэгдүүлж байгаа юмнууд байна. Дээр нь З мянга орчим хүнээр  884 эмнэлгийн туслах ажилтан, сумдад, хөдөө орон нутагт ажиллах ажилтан, яг ангил ангиллаар үзэх юм бол  тэгээд авлигатай тэмцэх газар, хууль хяналтын байгууллага, хил хамгаалах газар гээд  нэмэгдэж байгаа ийм орон тоонууд байгаа юм. Үүнийг нэгбүрчлэн авч үзэж байж, энэ бараа үйлчилгээний зардал, төсвийн зардал яаж үүсч байгаа вэ гэдэг дээр бодитой дүгнэлт хийхгүй бол нийт дүнгээр нь авч үзчихээд  үрэлгэн зардал гараад байгаа юм шиг бас дүгнэж болмооргүй, бас нэлээн бүтээн байгуулалт руу чиглэсэн, Монгол Улсын томоохон асуудлуудыг шийдвэрлэсэн, хөдөө орон нутаг, нийслэл хотод байгаа бодитой проблемуудыг шийдэхэд чиглэсэн ийм бүтээлч төсөв болж орж ирсэн байна гэж бодож байгаа юм.

Тийм учраас   12 сарын 1-ндээ багтаад  бүх шатандаа нам, зөвлөлүүд хэлэлцээд төсвөө хурдан батлах чиглэлээр анхаарал тавьж ажиллах шаардлагатай болсон байна. Гагцхүү энэ үнийн өсөлт гэдэг хамгийн эмзэг асуудал анхаарал татаж байгаа учраас төсвийнхөө, Монгол Улсыг хөгжүүлэх сангийн нэлээн хэсгийг тийш нь чиглүүлэхэд анхааръя гэсэн ийм саналтай байна.

Д.Идэвхтэн:  Их баярлалаа. Тэгэхээр нэг үеийг бодвол манай улсын эдийн засаг, санхүү сайжирч, төсвийн бүтэц,  ер нь гайгүй аятайхан болж байна. Нөгөө зээл тусламжаар төсвөө голдуухан хийдэг байсан тэр цаг үе улирч өнгөрч байна.

2008 оны төсвийг  хараад үзэх юм бол хөгжлийн төсвөө гэж хэлж болохоор байна. Хөрөнгө оруулалт өсч байна, бас ард иргэддээ хандсан, цалин тэтгэврийг өсгөсөн, нэмэгдүүлсэн, хүүхдийн мөнгө, залуу гэр бүлийн мөнгийг урьд өгч байсан хэмжээнээсээ бууруулахгүйгээр тусгаж чадсан ийм төсөв болсон байгаа юм.

Гэхдээ  анхаарах зүйлүүд байна. Ялангуяа энэ хөрөнгө оруулалтын чиглэлээр  2008 оны төсөвт зориуд анхаарал тавьж бодолцох ёстой зүйл байна. Тухайлбал нэгдүгээрт, энэ ЕБС-ийг бэхжүүлэхэд  2008 онд хөрөнгө оруулалтад их анхаарах хэрэгтэй байна. 12 жилийн боловсролтой болсон, 6 настай хүүхдийг сургуульд авдаг болсон, сургуулийн суудлын тоо, ялангуяа хот суурин газруудад, хөдөө сумдад дотуур байрны хүрэлцээ хүрэхгүй болсон, тийм учраас  2008 онд сумдад дотуур байр, аймгийн  төвүүдэд шинээр сургууль барих ажил хөрөнгө илүү зарцуулах шаардлагатай байна гэж бодож байна.

Хоёрдугаарт,  Эрүүл мэндийн салбарт нэлээд хөрөнгө энэ  2008 онд төлөвлөх хэрэгцээтэй байгаа юм. Үнэн хэрэг дээрээ Улаанбаатар хотод гайгүй хэдэн эмнэлэгтэй,  тэд нар нь ачааллаа даахаа байсан. Бас зарим өвчний оношлогоо хийхэд тоног төхөөрөмжийн хүрэлцээ муу байдаг, сайн эмч нар байдаг боловч тоног төхөөрөмж дутуу муу. Түүнээс болоод  нэг хэсэг нь Улаанбаатарт ирээд оочерлоод зогсчихдог, нэг хэсэг нь гадагшаа  явна гээд  унаа мал хайгаад оочер дугаар эрээд ингээд зогсоод байдаг, чирэгдэл маш ихтэй, зардал их өндөртэй байна. 

Тийм учраас  2008 онд энэ аймгуудын төвийн нэгдсэн эмнэлгүүдийг оношлогооны, эмчилгээний тоног төхөөрөмжөөр хангах, эмчилгээ, оношлогооны төв шинээр барих, аймаг болгоны  төвд чаддаггүй юмаа гэхэд энэ бүсийн төвүүд байна. Ховд,  Дорнод, Хэнтий, Өмнөговь,  Дундговь, Завхан гэх мэтчилэнгийн энэ бүс бүсийн төвүүдэд эмчилгээ, оношлогооны төв барих, тоног төхөөрөмжийг сайжруулах зайлшгүй шаардлагатай байна. Тэр компьютерийн тонограф, рентгений аппарат гэх мэтчилэнгийн энэ нарийн оношлогооны төхөөрөмжийг  2008 оны төсөвт зориуд тусгаж өгөх шаардлагатай байна.

Гуравдугаарт, энэ хүмүүсийн цалин, ажилтай хүний цалин гайгүй өсч байна. Гэтэл цаана нь  ажилгүй хүмүүс олон байна. Ажилгүй хүн олон нэг талдаа, нөгөө талдаа ажилтай хүний цалин өсөөд байхаар үүнийгээ дагаад ажилгүй хүмүүсийн амьдрал их  хүнд болж байна. Үүнтэй холбогдуулаад Монгол Улсын төрөөс зориуд энэ хүмүүст ажлын байр бий болгох талаар  2008 оны төсөвт зориуд тусгаж өгөх зайлшгүй шаардлагатай байна.

Ажлын байр нэмэгдүүлэхэд зээл олгож болмоор байна, жижиг үйлдвэрлэлүүдийг оруулж ирж лизингээр өгмөөр байна гэх мэтчилэнгээр ер нь ажлын байр нэмэгдүүлэхэд  2008 оны төсөвт эргэлт гаргах асуудлыг тусгаж өгөх шаардлагатай байна. 

Дөрөвдүгээрт,  энэ хүн ажил хийе гэж хүссэн боловч мэргэжил байхгүйгээс болоод ажилд орж чадахгүй байна. Орсон ажилдаа гологдож байна. Тийм учраас ялангуяа залуу үеийг мэргэжилтэй болгоход анхаарах, тухайлбал мэргэжлийн сургалт үйлдвэрлэлийн төвүүдийг бэхжүүлэх, тэнд элсэгчдийн тоог нэмэгдүүлэхэд, төсвөөс санхүүжүүлэхэд  2008 онд онцгой анхаарах хэрэгтэй байна. Ингэж байж бид нар ажлын байр бий болгох, хүмүүсээ орлоготой болгох, бие дааж амьдрах чадварыг сайжруулах ёстой гэж үзэж байгаа. Энэ утгаараа  2008 онд  мэргэжил сургалтын үйлдвэрийн төвүүдийг бэхжүүлэх, тэнд элсэлт авдаг мэргэжлийн хүрээг өргөтгөх, ялангуяа уул уурхай, барилга зэрэг чиглэлээр хүмүүсийг элсүүлэх сургах шаардлагатай байна.

Эцэст нь хэлэхэд Монголын хөгжлийн ирээдүй, говийн бүс нутаг болох нь ээ. Таван толгой, Оюутолгой,  Цагаан суварга тэнд хөгжлийн төв бий боллоо. Үүнтэй холбогдуулаад дэд бүтцийг бүрдүүлэхэд  энэ  2008 оны төсөвт зориуд анхаарах хэрэгтэй байна. Улаанбаатар, Мандалговь, Өмнөговь руу 220 кквотын шугам тавимаар байна, авто зам тавимаар байна. Төмөр зам тавих техник, эдийн засгийн үндэслэлийг боловсруулах хэрэгтэй байна, үүнийг  2008 оны төсөвт тусгаач гэж хүсэх байна.

Ц.Сүхбаатар: Баярлалаа.  Эрчим хүч, зам гээд дэд бүтцийг хөгжүүлэх, бусад материаллаг салбарыг хөгжүүлэх чиглэлээр өнгөрсөн жилүүдэд нэлээн томоохон арга хэмжээ авсан л даа. Хөрөнгө оруулалт, бүтээн байгуулалтын жил гээд. Одоо энэ жилийн төсөв дээр гол анхаарах юм бол энэ ажилгүйдэл, ядуурлыг бууруулах, үүнтэй холбоотой ямар ямар асуудлуудыг зөөлрүүлж аятай болох вэ гэдэг дээр гол анхаарлаа төвлөрүүлмээр юм шиг байгаа юм. Түрүүн ярилаа, үнийн өсөлттэй холбоотой хэд хэдэн арга хэмжээ Засгийн газраас байгуулсан комисс, МАХН-ын бүлэг дээр байгуулсан ажлын хэсгээс хэд хэдэн санал орж байгаа, үүнтэй холбоотой  2008 оны төсөвт бараг 50-60 тэрбум төгрөгийн асуудал байгаа, наад зах нь. Тэгэхээр үүнийг багцалж авч үзэж, энэ төсвийн үед нухацтай хэлэлцэхгүй бол энэ үнийн хөөрөгдөл, энэ ард түмний ядуурал, бухимдал дээр  асар их эвгүй байдал үүсгэж байгаа гэдгийг бид бүгдээрээ мэдэж байгаа учраас товчхон ийм санаа хэлье.

Дараа нь энэ ядуурлаас гарах гол арга зам бол ажилгүйдлийг бууруулах, ажлын байр бий болгох асуудал. Энэ дээр бүгдээрээ санал нэг байдаг. Тэгтэл сум, орон нутаг, хөдөө баг бригадад ажилгүй хүмүүс  тэгээд орлогогүй гэр бүл, үүнээсээ болоод бухимдсан өчнөөн олон хүмүүсийн асуудлыг шийдэж чадахгүй олон жил боллоо. Энэ жижиг дунд үйлдвэрлэл, хувийн хэвшлийг хөгжүүлэх гээд хуулиудын хүрээнд том том асуудлууд ярьдаг. Гэтэл яг хэрэг дээрээ зээлийн механизм дээр нь гацаад хүмүүс өнөөдөр  ажил хөдөлмөр хийж  амьдрах ямар ч аргагүй ийм хүмүүсийн бухимдал асар их байгаа. Тэгэхээр энэ дээр энэ жилийн төсвийг гол анхаарлаа хандуулж, чиглүүлэх ёстой. Энэ дээр үндсэн чиглэл дээр ярьсан шүү дээ, ЗО-аас доошгүй сая төгрөг сум, суурин газруудад өгье гэж. Тэгэхээр энэ дээр  50-60 тэрбум төгрөг байх шиг байгаа юм. Тэгэхээр энд төвлөрөх хөрөнгүүд маань нэг их олон төрлийн санд хуваагдаад явчихсан. Амьжиргааны чадавхийг дээшлүүлэх төсөл,  хөдөлмөр эрхлэлтийн сан ч гэдэг юм уу? ингээд ядуурлыг бууруулах чиглэлээр хэд хэдэн төсөл байгаа, хөдөө аж ахуйн шугамаар ч байгаа. Энэ олон төслүүд хөдөлмөр эрхлэлт, ажлын байр нэмэгдүүлэх, хүмүүсийн өрхийн орлого, амьжиргааг дээшлүүлэх чиглэлээр салбар салбарт хэрэгжиж байгаа энэ төслүүдийг энэ төсвийн хэлэлцүүлгийн явцад бүгдийг нь нэг удирдлага, нэг сантай болгож, энэ зохицуулалтыг нь хийж өгөхгүй бол энэ сан тус бүр, төсөл тус бүр юу хийж байгаа нь мэдэгдэхгүй, хүндээ очихгүй, ингээд гадна дотны тусламж, манай дотоодын төсвөөс хуваарилж байгаа   хөрөнгө нийлээд  юу болж байгаа нь мэдэгдэхээ байсан. Тийм учраас үүнийг нэгдсэн удирдлагаар хангах, үүнтэй холбогдож энэ төсвийн бүтцийн өөрчлөлтийг ч баталж өгөх асуудал маш чухал байна гэж ингэж үзэж байна.

Дараагийн асуудал  Нийгмийн хамгааллын чиглэлээр асар их арга хэмжээнүүд нэмэгдсэн. Энэ чиглэлээр авч байгаа арга хэмжээг ард түмэн сайшаан хүлээн авч байгаа. Хүний гар дээр хуваарилагдаж очиж байгаа мөнгө нэлээн байгаа.  Энэ нь ч бас эргээд  үнийн өсөлтөд  нөлөөлж байгаа тал ч байгаа. Тэгэхээр энэ их хуваарилалтын мөнгийг  эргээд  2008 оноос эхлээд бүтцийг нь эргэж харах, халамжаар тэтгэвэр, тэтгэмж халамж гэж мөнгө бэлэн мөнгөөр тавих уу? нийгэм, хамт олонд үйлчилсэн халамжийн үйлчилгээн дээр анхаарах уу гэдэг дээр бас эргэж бодож үзмээр байгаа юм. Тийм учраас энэ Халамжийн хуулийг хэлэлцэх үедээ энэ дээр нэлээн бодлого анхааралтай авч үзэх ёстой, энэ бас 2008 оны төсвийг хэлэлцэх явцад гарах юм.

Дараа нь энэ  цалин тэтгэврийг нэмж байгаа нь зүйтэй асуудал, нэмэх ёстой. Ялангуяа энэ тэтгэврийг нэмж байгаа асуудал дээр анхааруулж төсвийн хэлэлцүүлгийн үед авч үзэх юм бол ер нь авч байгаа тэтгэвэрийг нь шууд   20 хувиар үржүүлээд нэмнэ гэж зарлах уу? үгүй юу? энэ тэтгэвэр дотор чинь янз бүрийн тэтгэвэртэй хүмүүс байна шүү. Хөдөө аж ахуйн нэгдлийн гишүүн малчид өнөөдрийн энэ малчидтай зэрэгцүүлээд үзэхэд тэр үед өнөөгийн малчдаас илүү хөдөлмөр эрхэлж байсан боловч тэтгэврийн доод хэмжээн дээр бүгдээрээ байж байна. Хөлс хүчээ гоожуулж наранд халж, хөдөө гадаа хөхөрсөн тэр малчид өнөөдөр өндөр насныхаа эцэст өнөөгийн малчдын хэмжээнд малынхаа ашиг шимийг борлуулж амьдарч чадаж байна уу? үгүй юу? энэ дээр нь бид бодож малчдын тэтгэврийн асуудлыг тусад нь авч үзмээр байна.

Нөгөө талаар хөдөлмөрийн хүнд, хортой, халуун газрын дор ажилласан ийм хүмүүсийн тэтгэвэр боддог хувь нь адилхан болоод үүнээс болж яг тэр нөхцөлтэй ажиллаад эрт тэтгэвэрт гараад олон жил  биеийн эрүүл мэнд нь муудсан ийм хүмүүс байна. Энэ хүмүүсийн тэтгэврийг 5-10 хувиар  илүү тогтоогооч ээ гэсэн асуудлыг Үндсэн чиглэл дээр яриад дэмжлэг авсан. Энэ чиглэлээр энэ төсвийг хэлэлцэх үедээ энэ батлагдсан төсөв дотроо багтааж, зохицуулалт хийх, заавал шууд өнөөдөр  50 мянгаас дээш төгрөгийн тэтгэвэр авч байгаа хүн цөөхөн байдаг байсан бол өнөөдөр  150 мянгаас дээш төгрөгийн тэтгэвэр авч байгаа хүн  40-50 хувийг эзлэх боллоо шүү дээ. Үүнтэйгээ холбогдуулаад тэр доод хэсэг дээрээ нэмэхдээ, ялангуяа тэр хөдөлмөрийн чадамжийг нь харгалзаж, ямар нөхцөлд яаж ажиллаж байсан юм бэ гэдгийг харгалзаж нэмэх асуудал дээр нэлээн бодлоготой хандмаар юм шиг байгаа юм.

Ж.Гүррагчаа: Баярлалаа.  Мэдээжийн хэрэг бид олон талаас нь ярьж хэлэлцэж, сайжруулаад ингээд төсвөө цаг хугацаанд нь батлах шаардлага байгаа. Бид ямар ч талаас нь авч үзээд, ямар ч шинэчлэл хийлээ гэсэн энэ төсвийг цоо шинэ,  их өөр төсөв оруулж ирж чадахгүй. Энэ хийдэг төсвөө л Сангийн яам хийсэн, бид үүнийг хэлэлцэж, батлах ёстой гэж бодож байгаа.

Тэгэхдээ бас харж үзмээр, анхаармаар хэдэн зүйл байна. Нэгдүгээрт нь, би  1995 оноос өмнө цэргийн тэтгэвэрт гарсан хүмүүсийн талаар ярьж байгаа. Энэ хүмүүс бол Зэвсэгт хүчнийг өргөтгөн байгуулах ид ажлын үед халуунд халж, хүйтэнд хөрч, цэргийн тушаалаар явж байсан ийм хүмүүс өнөөдөр  өндөр насныхаа тэтгэвэрт гарсан байгаа. Энэ хүмүүс ихэнхдээ  1960-70-аад онуудад арми, зэвсэгт хүчин, хилийн цэрэг, дотоодын цэрэгт ажиллаж байсан ийм хүмүүс ээ. Эдгээр ахмадуудын нэг удаагийн буцалтгүй тусламж тэтгэмж бол нэг л удаа аваад, өгөөд явчих зүйл учраас цааш цаашдын жил жилийн төсөв дээр ачаалал болохгүй юмаа. Тийм учраас энэ асуудал манай Их Хурлын гишүүд олон талаас нь бодож энэ арга хэмжээг, энэ асуудлыг дэмжиж энэ жилийн төсөвт суулгаж, баталж өгөх нь зүйтэй байх гэж  бодож байна.

Ер нь цаашдаа анхаармаар хэд хэдэн зүйлүүд байгаа юм. Улсын төсөв гэдэг бол мэдээжийн хэрэг энэ улс орны Монголын ард түмний нэг жилийн хугацаанд хийж бүтээх, эдэлж хэрэглэх энэ бүхнийх нь эх үүсвэр болдог. Болохгүй, бүтэхгүй байгаа асуудлууд дээрээ бид нэлээн сайн анхаарал хандуулж, төсөвтөө тусгаж өгөх ёстой гэж би ингэж хувьдаа бодож байгаа юм. Өнөөдөр Улаанбаатар хотод ядуу байна, ажилгүй байна,  энэ хүмүүс хаана байна вэ гэдгийг бид хамгийн гол нь өнөөдөр бодмоор байгаа юм. Энэ хүмүүсийн ихэнх нь өнөөдөр хотын захын гэр хороололд сууж байгаа энэ хүмүүсийн дотор байгаа юм. Энэ гэр хорооллын ахуй амьдралыг дээшлүүлэх, тэтгэх талаар бид арга хэмжээ авмаар байна. Ингэхдээ ерөөсөө цаашдаа үргэлжлүүлээд өсөөд л байвал үүнийг ингэж арга хэмжээ аваад сайжруулаад байна гэдгээрээ биш, хотын зах, шугам гэдэг  энэ боллоо, үүнээс цааш бол нэмж чадахгүй нь ээ гэдгийг нь хэлээд тэр хүртэлх арга хэмжээнүүдийг нь авчихмаар байгаа юм. Гэрэл цахилгааныг нь татаад өгчихмөөр байна, ус ундыг нь дөхүүлээд өгчихмөөр байна. Автобусны маршрутыг бодолцоод хийгээд өгчихмөөр байна. Энэ дээр  хотын захын гэр хороолол дээр анхаарал тавьж, ийм гол гол асуудлыг шийдэх талаар төсөвт тусгаж, манай энэ олон мэргэн гишүүд оюу ухаандаа бодож  үүнийг оруулна байх гэж бодож байна.

Дараагийн асуудал бол энэ ажилгүйдэл, ядуурал, үнийн өсөлттэй холбоотой би хоёр гурван санал хэлье гэж бодож явдаг юм. Өнөөдөр бид ерөөсөө хэдэн Засгийн газар дамжаад, ядуурлыг бууруулна, ажилгүйдлийг багасгана гэж ингэж ярьж байгаа. Үнэн хэрэг дээрээ бидний хийж байгаа ажил бүр бодитой юм болоод ядуурал тийм хүссэн хэмжээнд багасч, ажилгүйдэл алга болчихгүй байнаа. Тэгэхээр өнөөдрийн миний ойлголтоор бол бид яг ядуу хүн гэдэг хүнийг ялгаж, салгаж гаргаж ирж чадаагүй байгаа юм. Ядуурлыг дэмжиж байгаа тэр хөрөнгө мөнгөө нийтийн дунд цацаад байна. Ингэснээс жинхэнэ тэр ядуу хүн дээр тэр хүний амьдралыг өөд нь татаад, тэр ядуурлаас гаргачих тийм хэмжээний хөрөнгө  мөнгө болж чадахгүй байгаа юм. Тийм учраас өнөөдөр энэ үзлэг тооцоо, бүртгэл судалгаа юмнуудаа нарийвчилъя. Жинхэнэ ядуу байгаа хүмүүсээ гаргаж ирье. Тэр хүмүүс дээрээ анхаарал тавья. Бүр болдоггүй юм бол хамаагүй ядуучуудын хороолол гэж бий болгоё. Энд байгаа улс дээр төр бүр анхаарлаа тавья. Мөнгө төгрөгөө тийш нь төвлөрүүлье, гадны тусламж дэмжлэгийг тэр рүү чиглүүлье. Тэнд  жижиг, дунд үйлдвэрийг барьж байгуулъя, ингээд тэнд байгаа хүмүүсийг өөрсдөөр нь ажил хөдөлмөр хийлгэж, амьдралаа тэтгэх энэ бололцоогий нь олгох болохоор ядуу хүмүүст үргэлж мөнгө төгрөг, цалин тэтгэвэр, тэтгэмжийг нь нэмээд ингээд ядуурлаас гаргана гэдэг бол хүнд болноо. 

Энэ ядуурлыг бууруулахын тулд мэдээжийн хэрэг бид өнөөдрийн энэ хавтгайруулж өгч байгаа мөнгө, хүүхдийн мөнгө, энэ байгалийн хишиг гэнэ үү? Энэ бүх юмнуудыг тэр хүмүүст төвлөрүүлж өгмөөр байгаа юм. Би үнийн өсөлттэй холбоотой хоёр, гурван санал хэлье гэсэн үндсэндээ цаг хугацаа нь багтахгүй байна.

Үнийн   өсөлтийг бид хэдэн юман дээр бууруулж чадахгүй үндсэндээ  биднээс хамаарахгүй байгаа юм бий. Нефть бүтээгдэхүүний хувьд бол гаднаас хамааралтай, гэлээ гэхдээ  махны үнийг хязгаарлаж чадахгүй байгаа бол цэвэр зохион байгуулалтын асуудал гэж би бодож байгаа юм. Монголд өнөөдөр мал мах аль аль нь бололцоотой хэмжээгээр байна. Зохион байгуулалтын асуудал дутагдаж байгаа юм. Баруун хязгаарт өнөөдөр мал өсөөд бэлчээрийн хомсдол бий болоод байна гэж Пүрэвдорж гишүүн ярьж байна. Тэгэхэд Улаанбаатар хотод  мах хүрэлцэхгүй байгаа, үнэ нь өсөөд байгаа явдал бол зохион байгуулалтын асуудалтай л холбож бодохоос. 

Ө.Энхтүвшин:   Засгийн газар улсын төсвийн төслийг өргөн барьдаг учраас Засгийн газрын гишүүд нэг их олон юм ярих ёсгүй гэсэн ойлголт байдаг юм. Гэхдээ бид нарыг тэр төсөв хийгээд өргөн барьснаас хойш нэлээд зүйл өөрчлөгдөж байгаа учраас үндсэн чиглэлийг хэлэлцэх үед нэлээд олон асуудлыг нэмэх болж байгаа учраас бас 2-З зүйлийг хэлье гэж бодож байгаа юм.

2008 он гэдэг бол  Монголын түүхэнд их том жил, онцлогтой жил байгаа. Энэ юу юм бэ гэхээр ерөнхий боловсролын сургалтыг 12 жилийн тогтолцоонд шилжүүлэх ийм гарааны жил байгаа юм. Тийм учраас энэ рүү бүх хүн олон нийтийн байгууллага, төрийн байгууллага бүгдээрээ энэ рүү анхаарлаа төвлөрүүлэх хэрэгтэй. Бараг  90-ээд оны эхэн үеийн тэр ардчилал, зах зээлд шилжсэнээс дутуугүй  ач холбогдолтой ийм ажлыг энэ ирэх оноос эхлээд хийх гэж байна. 

Тийм учраас одоо энэ төсвийг ярихдаа бол ерөөсөө  ийш нь нэлээд зүйлийг хандуулж,  тусгаж өгөх шаардлагатай байгаа юм.

Нэлээд зүйлийг хийж амжуулсан, ялангуяа сумын сургуулиудыг засварлах, дотуур байрыг засварлах, өргөтгөх, цэцэрлэгийг шинээр барих гээд нэлээд зүйлийг хийсэн. Боловсролд хандивлагчдын анхаарлыг ийш нь хандуулсан. Гэхдээ бас  хэд хэдэн зүйл дээр цаашаа анхаарахгүй бол болохгүй байна. Юуны түрүүнд энэ дотуур байрны хүрэлцээ байгаа.  Хамран сургалтыг нэмэгдүүлэх гол үндэс бол хөдөөд бол дотуур байрны хүрэлцээ. Энэ төсөв дотор 47 мянган хүүхэд дотуур байранд сууна гэсэн байгаа, энэ бол юу ч биш. Дор хаяж  70 мянга хүрэх ёстой байгаа. Ийм учраас төсвөө энэ дээр нэмэгдүүлэхээсээ гадна Улсын Их Хурлын гишүүд бас нөгөөх нэг тойрог бүр дээр гэж яриад байдаг, орон нутагт хуваарилах  250 сая төгрөгнөөсөө энэ дотуур байрны хүрэлцээг нэмэгдүүлэхэд засварлахад энэ дээр нэлээн анхаараач гэж би Улсын Их Хурлын гишүүдийг уриалах гэж байгаа юм.

Хоёрдугаарт нь, багш бэлтгэх тогтолцоо байна.  Багш бэлтгэх, давтан бэлтгэх зардал дээр  203 сая төгрөг тавьж өгсөн байгаа. Гэтэл  6 настай хүүхдийг сургадаг ийм тэдэнтэй ажилладаг багш гэдэг бол өнөөдөр цөөхөн байгаа. Тийм учраас багш нарыг давтан бэлтгэх энэ зардлыг дор хаяж 1 тэрбум төгрөг болгож өгөхгүй бол энэ үнэхээр хүрэлцээгүй байгаа юм. Дээр нь   700 багш шинээр хэрэгтэй байгаа. Бага ангийн багш  700 хэрэгтэй байгаа. Үүнийг бэлтгэх зардал зайлшгүй сууж өгөх хэрэгтэй гэж бодож байгаа юм.  

Гуравдугаарт нь, хоолны зардлыг Улсын Их Хурлын гишүүд маш их асуусан. Үнэхээр хоолны зардал яах үгүй. Дотуур байрны хүүхдийн хоолны зардал, техник, мэргэжлийн сургуульд суралцагчдын дотуур байрны хүүхдийн хоолны зардал, үдийн цайны  300 дээр нь цэцэрлэгийн хүүхдийн хоолны зардал, энэ хэд бол аль 7-8 сард бидний тооцсон тооцоо. Түүнээс хойш л гэхэд  гурил гэхэд  49 хувиар өсчихөөд байгаа учраас үүнийг дор хаяж  гурилын үнийн өсөлтөөс  уялдуулж  ингэж нэмэгдүүлэхгүй бол болохгүй байгаа юм. Энэ дээр тэр өргөсөн байгаа ногоон номон дотор  167 дугаар тогтоолыг үндэслэж тэнд тулгуурлаж хийлээ гэсэн байгаа. Энэ бол нөгөөх цэцэрлэгийн хүүхдийн хоолны зардал бол  423 төгрөг, нөгөөх нь сургуулийн хүүхдийнх бол  583 төгрөг байгаа. Энэ чинь өнөөдөр тун бага болчихоод байгаа, үүнийг бас хандуулж байна.

Үндсэн чиглэлийг ярих үед зарим нэг  сайхан сайхан санаанууд тэнд дотор тусгагдсанаас гадна бас боломжгүй зүйлүүд орчихсон шүү, түүнийгээ бид нар бас сайн ойлгуулахгүй бол болохгүй. Тухайлбал Улаанбаатар хот, аймаг, сумын бүх сургуулиас нэг нэг хүүхдийг өндөр хөгжилтэй оронд бакалаврын түвшинд сургана, ирэх  2008 оноос гэдэг маань олонхийн санал аваад явсан шүү. Энэ маань бас яг ингэж чадаж байна уу? үгүй юу? ингэх юм бол дор хаяж ЗО тэрбум төгрөгийг  нэмж тусгах шаардлагатай болно. 

Тийм учраас өнөөдөр бололцоогүй байгаа тэр зүйл дээр, түүнийгээ бол ойлголцоод харин тэр наана орчихсон, их дээд сургуулиудын тогтмол зардлыг өгөх, тэр үндэсний дуу бүжгийн чуулгын байрыг шинээр барих, оюутны хотхоныг эхлүүлэх, сум бүрийн номын санг, номын фондын баяжилтийг хийх гэсэн тэр асуудлууд дээрээ харин ойлголцоод төсвөө нэмээд явчихбал болох юм гэж бодож байгаа.

Дараагийн нэг асуудал байгаа.  Энэ бол  цалин. Цалинг бол нэлээн сайн нэмсэн, багш нарынхыг, соёлын ажилтан, шинжлэх ухааныхыг бол нэлээн сайн нэмсэн, ялангуяа хөдөөд ажиллаж байгаа багш нарынхыг. Тэнд дотор тэр нийгмийн ажилтны цалин бол үнэхээр буучихаад байгаа юм. Үүнийг энэ он дуусталхийг нь яахав Сангийн яамтай бид нар ярьж байгаа. Харин  2008 оны 1 сарын 1-нээс хойш бол түүнийг нийгмийн ажилтнуудыг тэр байсан ТҮ-7 дээр нь байлгаж, бодож  төсвийг нэмэх шаардлагатай байгаа шүү.  Ер нь 12 жилийн тогтолцоонд шилжинэ гэдэг бол шинэ мэдлэг олгохоос гадна хүнийг хүн болгох, төлөвшүүлэх, нийгэмд бэлтгэх бол их том зорилт энэ дээр байгаа. Тэгэхээр энэ үүргийг хүлээж байгаа гол хүмүүсийн нэг нь  энэ нийгмийн ажилтан байгаа учраас үүнийг бүр зориуд анхаарах хэрэгтэй.

Д.Лүндээжанцан: Манай өнөөдрийн чуулганы нэгдсэн хуралдаан дээр түрүүн би хэлсэн Өвөрхангай аймгийн Хужирт, Хархорин, Зүүнбаян-Улааны сургуулиудын багш нар, бас цэцэрлэгийн багш нар манай Батхүү гишүүний урилгаар оролцож байна. Сая Боловсролын сайд үг хэлж байхад орж ирлээ. Та бүхнийхээ сурган хүмүүжүүлэх буянтай их хариуцлагатай үйлсэд улам их амжилтыг хүсэн ерөөе.

Бадамжунай гишүүн байна уу? Алга байна. Отгонбаяр гишүүн байна уу?  алга байна. Жаргал гишүүн байна уу? Алга байна. Сү.Батболд гишүүн үгээ хэлье.

Сү.Батболд: Хэд хэдэн зүйлийг хэлье гэж бодож байна. Нэгдүгээрх нь бид өчигдөр бас асуултан дээр ярьж байсан. Ер нь цаашдаа төсвийг хэлэлцэхдээ төсвийн хүрээний мэдэгдэлд орж ирсэн байр суурь, энэ томъёолол, энэ хувь хэмжээ, төсөв оруулж ирж байгаатай хэрхэн зөрүүтэй байх юм бэ? ямар үндэслэлтэйгээр байж байгаа вэ гэдгийг мэдээж  хэрэг бид нар ойлгож хандана. Нөгөө талаасаа цаашдаа ингээд төсвийн хүрээний мэдэгдэл маань өөрөө бодитой төсвийн хүрээний мэдэгдэл байх, энэ ажил маань их бодитой, тооцоотой байх үүднээс  зөрүүтэй орж ирээд байх энэ тохиолдолд цаашдаа хууль эрх зүйн хувьд төсвийн хуульд ямар зохицуулалт хийх ёстой юм бэ гэдэг асуудлыг бид нар бодож, эсхүл хариуцлагын юм уу, эсхүл зохицуулалт хийдэг. Мэдээж хэрэг тодотголоор хийж байгаа зохицуулалт байж байгаа, гэхдээ үүнийг арай илүү  хариуцлагын гэдэг юм уу? хуулийн механизм болгосон ийм зохицуулалтыг хийж өгөх нь зүйтэй юм болов уу гэж бодож байгаа юм.

Энэ жилийн төсвийн хүрээний хувьд бол  шинээр  нэмэлт эх үүсвэрүүд гарч ирсэн гэж Сангийн сайд тайлбарлаж байгаа. Тэр бол бас их бодитой, улс орны эрх ашгийн хувьд ч гэсэн, эдийн засгийн хувьд ч гэсэн нэмэртэй ийм зүйлүүд орж ирснийг өчигдөр тайлбарлаж байсан. Ялангуяа Бороо гоульд, Цайрт минералисттай тогтвортой байдлын гэрээгий нь өөрчилж,  төсөвт төлөвлөгдөөгүй байсан нэмэлт орлогыг 1ОО орчим тэрбум төгрөгийн орлогыг авч байгаа нь би бол сайшаалтай зүйл гэж бодож байгаа юм.

Нөгөө талаасаа энэ дээр бас нэг зүйлийг түрүүн манай гишүүдээс энэ асуудал байнга гараад байгаа юм, зарим гишүүдээс ялангуяа. Бороо гоульдын хувьд бол анх  энэ Канадын компани яаж орж ирсэн түүхийг нь би бас мэднэ л дээ. Алтны үнэ дэлхийн зах зээл дээр  230 доллар байж байхад, Бороо гоульдын алтны агуулга нь дөнгөж  2.7-3 хувьтай буюу маш ядуу орд дээр маш том эрсдэл хийгээд Канадын компани орж ирж байхад бид нар ямар ч хөрөнгө оруулж ирээгүй үед тогтвортой байдлын гэрээг тухайн үеийн Засгийн газар энэ компанитай байгуулъя гэж ингэж оруулж байсан юм. 

Дараа нь алтны үнэ өсөөд энэ компани нь боломжийн хөөрхөн үйлдвэрийг босгоод ирсэн. Мэдээж хэрэг орлогын татвараас чөлөөлөгдсөн ийм заалт тогтвортой  байдлын гэрээнд орсон байсан. Алтны үнэ нэмэгдсэнтэй холбогдуулаад Засгийн газраас ёс суртахууны хувьд Бороо гоульдыг татвараа төлөх ёстой гэдэг ийм шахалтыг бол  хуулийн гадуур шахалтыг Засгийн газраас нэлээн хүчтэй тавьсан. Тэгээд Бороо гоульдынхан үүнийг хүлээж авч орлогын татварыг  хугацаанаасаа хоёр дахин өмнө бүтэн төлөх болсон, дээр нь  нөөцийн төлбөрийг төлөх болсон нь бас гадны хөрөнгө оруулагчийн зүгээс хандаж байгаа нааштай хандлага гэж үзэж байгаа юм. Тэгэхээр үүнийг бид нар  зохицуулалтыг нь хийж өгч байхад дээрээс нь улам гоочилж ярьж байх нь би ёс зүйн хувьд нийцэхгүй зүйл болов уу гэж би бас энэ асуудлыг дэвшүүлсэн гишүүдэд  хандаж хэлмээр байгаа юм.

Нөгөө талаасаа энэ дээр Засгийн газар Бороо гоульдыг нэлээн хүчтэй шахалт гэдэг юм уу хийж байж  энэ  зүйлийг авсан гэдгийг тодруулах нь зүйтэй байх. Жижиг дунд үйлдвэр дээр би өчигдөр бас хэлж байсан. Аймгуудад болохоор ерөнхийдөө  70-100 мянган хүн амьдарч байгаа дээр ЗО саяын эх үүсвэр хуваарилсан байгаа. Тэгтэл хүн амын тал нь шахуу сая гаруй  хүн амьдарч байгаа нийслэл хотдоо дөнгөж  100 сая төгрөгийн эх үүсвэрийг жижиг дунд үйлдвэрт хийсэн байгаа нь харьцааны хувьд зохимжгүй байгаа учраас энэ хөрөнгө оруулалтыг ялангуяа нийслэлд байгаа энэ хөрөнгө оруулалтыг бас анхаарч үүнийг нэмэгдүүлэх нь зүйтэй байхаа гэж ингэж бодож байна.

Хоёрдугаарт, үйлдвэр техникийн парк дээр өчигдөр бас Сангийн сайд ярьж байсан л даа. Эрх зүйн орчныг нь бүрдүүлж өгнө гэж. Эрх зүйн орчныг бүрдүүлж өгөх нь бас төдийлөн хангалтгүй байгаа юм. Дээр нь дэд бүтцийг байгуулж өгөх асуудал дээр төрөөс дэмжлэг үзүүлэх асуудал зайлшгүй. Тийм учраас энэ дээр ялангуяа үйлдвэр, технологийн парк дээр дэд бүтэц рүү нь оруулж өгсөн, техник, эдийн засгийн үндэслэлийг эхлүүлсэн байдаг юм уу? энэ удаа. Цаашдаа болж өгвөл ажлыг нь тодорхой нэг хоёр бүс дээр эхлүүлсэн энэ дэд бүтцийг шийдсэн энэ асуудлыг оруулах нь зүйтэй байх гэж ингэж бодож байгаа юм.

Хамгийн сүүлд нь бид 19 тэрбумын асуудлыг нэлээн ярьж байгаа. Тэгээд мэдээж хэрэг гишүүд гишүүд гэхээсээ илүү аймаг, аймгаар нь дамжуулаад саналыг нь нэгтгэж, өнгөрсөн юунд хийж байсан  зарчим байгаа, шадар сайдын багц руу оруулж байсан энэ зарчмаараа явуулах юм бол бас боломжтой юм болов уу гэсэн ийм зүйлийг хэлье гэж бодож байна. Баярлалаа.

Д.Лүндээжанцан: Дамиран гишүүн саналаа хэлье.

Ц.Дамиран:  2008 оны   төсөв их өвөрмөц онцлог төсөв байна. Эдийн засаг эрчимтэй хөгжиж байгаа, төсвийн орлого тогтвортой нэмэгдэж байна. Бидний аз болж дэлхийн зах зээл манай гол гол бүтээгдэхүүний үнэ ойрын хэдэн жилдээ нэг их айхтар огцом буучихгүй ийм төлөвтэй байгаа. Тийм учраас бид нар энэ боломжийн дор ашиглаад, бүтээн байгуулалтынхаа ажлыг нэмэгдүүлэх, хөрөнгө оруулалтаа нэмэгдүүлэх, нийгмийн салбарт цалин тэтгэвэр, тэтгэмжээ нэмэгдүүлэх, ерөнхий боловсролын салбартаа томоохон хөрөнгө оруулах ийм боломжтой ийм алтан үе байна. 

Гэхдээ ний нуугүй хэлэхэд  2008 онд сонгууль болно. Тийм учраас би энэ төсвийг улс төр их бага орсон, бага улс төржсөн. Энэ парламентад суудалтай намууд хоорондоо хэл амаа олж ойлголцсон ийм  сайн  төсөв болоосой гэж би хүсч байна. Тийм учраас намууд хоорондоо сайн зөвшилцөөд яг бодит баримт, тоон дээр тулгуурлаж яриад, гол  манай  хамгийн том сөрөг хүчин Ардчилсан намын зүгээс тавиад байгаа төсвийн орлогын хэмжээ хэт өслөө,  цалингийн хэмжээг үндэслэлгүйгээр нэмсэн байна ч гэдэг юм уу? сонгуулийн менежментийг бэлтгээд мянга гаруй хүн тавьсан байна ч гэдэг юм уу ийм ийм асуудлууд бид нар харилцан сууж байгаад мэргэжлийнх нь улсуудыг, Сангийн яамны мэргэжилтнүүдийг суулгаж байгаад тоон дээр харилцан  ойлголцоод хийвэл явчих байх гэж би бодож байна.

Урсгал зардлын хувьд гэвэл урьд жилүүдтэй харьцуулахад харьцангуй нэмэгдсэн байгаа. Үүнийгээ бид нар тал талаасаа яг бодитой тоон дээр авч үзэж ярья. Энэ үндсэн чиглэл дээрээ  төсвийнхөө урсгал зардлыг багасгах, төсвийн зардлыг ДНБ-нд эзлэх төсвийн зардлын хувь хэмжээг бууруулах бодлого баримтлахаар тохиролцсон, үүнийхээ дагуу хамтран ажиллах ийм саналтай байна.

Дараагийн нэг асуудал бол орон нутгийн хөгжлийг дэмжихэд зориулаад   19 тэрбум төгрөг  тавьсан байгаа. Дээр нь аймгуудад дундчаар тэрбум, Улаанбаатар хотод  5 тэрбум, ингээд  62 тэрбум төгрөгний хөрөнгө оруулалтын асуудлыг ерөнхий дүнгээр нь суулгасан байгаа. Үүнийг иргэдийн хурал, аймаг, орон нутгийн саналыг авч байгаад объектын жагсаалтаар нь баталж өгөх нь зүйтэй байхаа. Энэ дээр манай гишүүд санал нэгдэнэ байх гэж би найдаж байна.

Энэ хөрөнгө оруулалтын багтаах чадварыг бид нар эргэж сайн хармаар байна.  2007 оны хөрөнгө оруулалт огцом нэмэгдсэнээс болоод манай үндэсний компаниуд  бол нэлээн сайн мэрийж ажиллаж байгаа. Гэхдээ  2007 оны төсөвт гэхэд төлөвлөсөн  хөрөнгө оруулалтынхаа хэмжээг шингээх чадвар нэлээн бага байх шиг байна.  Энэ юутай холбоотой вэ гэхээр зарим тендерүүд нэлээн хожим хойно зарлагадсан, төсвийн тодотголоор бид нар хөрөнгө оруулалтыг бас нэлээн хэдэн объектуудыг нэмж түүнтэй холбогдуулаад, зарим тендер нь 1О сард зарлагадсан юм байна. Одоо 1О сард зарлагдаад 11 сарын эхээр гүйцэтгэгч нь шалгарч байгаа юм чинь Монголд өвөл барилгын ажлыг хийдэггүй шүү дээ, газар нь хөлдчихсөн. Нэг ийм зовлон байна. Ийм учраас энэ  2007 оны хөрөнгө оруулалтын үлдэж байгаа юмыг  2008 онд шилжүүлж, тусгай дансанд байршуулж байгаад үргэлжлүүлж хийх талаар бодолцохгүй бол болохгүй нь ээ.

Хоёрдугаарт,  түрүүн нь Нямдорж дарга хэлэв үү? Хэн хэлэв? Энэ  үнийн зөрүү байна. Инфляцитай холбоотой ганцхан монголын инфляци биш. Энэ дэлхийн зах зээл дээр төмрийн үнэ нэмэгдэж байна.  Цахилгааны кабелийн үнэ, энэ өнгөт металиар хийсэн цахилгааны тоног төхөөрөмжийн үнэ нэлээн их нэмэгдэж байна. Цементийн үнэ гэхэд өнгөрсөн он гэхэд 2О-ЗО мянган төгрөгөөр тонн нь нэмэгдсэн, үүнтэй холбогдуулаад төсвийн зөрүү их гарах юм байна. Гэтэл өчигдөр Баяртсайхан сайд бол бидний 2ОО8 оны төсвийг хөрөнгө оруулалтынхаа төсөвтөө үүнийг хийсэн гээд байгаа юм. Төсөв бол хуучин үнэлгээгээр хийсэн. Өнөөдөр машин механизмын үнэ  30 хувиар нэмэгдсэн байгаа, нэг краны цагт ажилладаг үнэ 35 орчим мянган төгрөг байсан бол одоо  50-80 мянган төгрөг болсон байна, хамаагүй нэмэгдсэн. Үүнтэй холбогдуулаад барилгын компаниудыг дампууруулах л юм болчих вий дээ, энд их анхаарахгүй бол болохгүй нь байна шүү гэдгийг тал талаасаа үзээд Барилга хот байгуулалтын яамныхан ямар үзэл бодолтой байна вэ? үүнийг  сайн бодох хэрэгтэй.

Дээр нь би өчигдөр асуултандаа асуусан, сумын төвийн 04 ккв-ын хуваарилах сүлжээний ажил байхгүй байна, хөдөө сумдад эрчим хүч очсон,  04 –ийн шугам байхгүй учраас харанхуй чигээрээ байгаа шүү, энэ талаар Эрчим хүчний яам ямар бодолтой байна вэ? тэр шугамын дагуу байгаа айл өрхүүдийг цахилгаанаар хангах талаар юу бодож байна, энэ талаар бид нар сайн яримаар байна.

Дээр нь Улаанбаатар хотын дэд бүтцийг хөгжүүлэхтэй холбогдуулаад 100 орчим тэрбум төгрөгний асуудлыг ярихгүй бол болохгүй юм билээ, үүнийг намууд харилцан зөвшилцөж байгаад, тэр хотынхныг байлгаж байгаад ярих нь зөв байна гэж хүсч байна.

Д.Лүндээжанцан: Ламбаа гишүүн саналаа хэлье.

С.Ламбаа:  Баярлалаа. Өчигдөр би асуултан дээр саналаа нэлээн тодорхой тавьсан л даа. Төсөв бол зарлагын хувьд нэлээн өсч орж ирсэн, одоо төсвийн хүрээний мэдэгдлийг зөрчсөн зөрчлийг заавал арилгах ёстой гэж ингэж үзэж байгаа юм. Яагаад гэвэл бид зарлага гэхэд л  650 орчим тэрбум төгрөг, тэр дотор нь зөвхөн урсгал зардал гэхэд л  500 орчим тэрбум төгрөгөөр нэмэгдэж орж ирж байгаа юм. Энэ бол дэндүү үрэлгэн зардлаа.  Аудитын газар дүгнэлтээ Улсын Их Хуралд оруулаад ирсэн байх. Ер нь бол Аудитын газар оруулаад ирсэн дүгнэлтийг Улсын Их Хурал авч үздэггүй. Өнгөрсөн  2007 онд мөн л  маш том зөрчлийг арилгах ёстой гэж оруулж ирсэн. Хэн ч тоогоогүй батлаад гаргасан. Одоо өнөөдөр бас энэ дотор нь баахан дүгнэлт оруулаад л ирсэн байна. Үнэхээр бид уншаад ойлгож л байгаа шүү дээ. Ер нь жишээ нь төсвийн байгууллагад олгох 10 тэрбум төгрөг Сангийн сайдын мэдэлд ч гэж байх шиг, энэ хэнд өгөх гэж байгаа юм бэ? огт ойлгомж байхгүй. Тэгээд зарим улсууд бол энэ төсвийг энэ чигээр нь батлах ёстой, ирэх он бол сонгуулийн он, сонгуулийн жил. Бид амлалтаа биелүүлэхийн тулд энэ төсвийг батлах ёстой гээд яриад байх шиг. Би уг нь Монгол улсыг хөгжүүлэх төсөв ярьж байгаа гэж ойлгож байгаа.  2008 оны сонгуулийн төсөв яриагүй байх гэж ойлгож байгаа.

Үүнтэй холбогдуулаад би энэ зарлага бууруулах, бууруулсны цаана ямар ажил хиймээр байна вэ?  40 мянган айлын орон сууцны хөтөлбөрийг хэрэгжүүлнэ гэж байна. Хамаг мөнгөө бид хятадад л өгч байгаа шүү дээ, хятадын зах зээл дээр л өгч байна шүү дээ. Монголд тоосгоны үйлдвэр алга, Монголд цементийн олигтой үйлдвэр алга. Яагаад  2008 оны  төсөвт бүс нутгаар нь ангилж байгаад тоосгоны орчин үеийн технологитой 4 үйлдвэр барина, цементийн хоёр том үйлдвэр барина гээд төсвийн хөрөнгийг суулгаж болдоггүй юм бэ? тэгвэл энэ барилгын өртөг үнэ чинь буурна шүү дээ. Ерөөсөө, одоо энэ үйлдвэр хөгжүүлэх гэдэг юман дээр нь аж үйлдвэрийн парк байгуулна гээд л бичсэн байгаа юм. Аж үйлдвэрийн парк байгуулна гэж З жил ярилаа шүү дээ, тэгээд хаана байна тэр. Түүний оронд бид тодорхой юм хийе.  Төмрийн үйлдвэрүүдийг яаж хөгжүүлэх юм бэ? яаж өргөтгөх юм бэ? боломж нь хаана байна вэ? тэгвэл энэ  40 мянган айлын орон сууц чинь хэрэгжинэ шүү дээ. Ерөөсөө Монгол Улсын энэ эдийн засгийн бодлого, энэ явуулаад байгаа бодлого чинь гадны бодлогын нөлөөнд орчихоод байна шүү дээ, бид.  Мөнгөө энэ чиглэл рүү нь зарах ёстой юм биш үү. Улс хөрөнгөө гаргаад үйлдвэрийг нь бариад өгье, бизнесийнхэн аваад яваг л дээ, түүнийг нь. Улсаас түүнийг нь түрээслээд, тэгэхгүйгээр зүгээр энэ Хятадын тоосгоны үйлдвэрүүд, жижигхэн, жижигхэн юмнууд  монголоор дүүрэн байна шүү дээ. Түүний оронд эд нарыг цохих үйлдвэрийг чинь барьж болно шүү дээ. Хаана ч барьж болно.

Нөгөө талаас одоо энэ хүнснийхээ  60 хувийг гадаадаас импортоор авч байгаа орон яаж  ч хүнсний аюулгүй байдлын тухай ярих вэ дээ. Бид энэ хүнсний үйлдвэрийн асуудлуудыг одоо анхааралдаа авч, энэ үйлдвэрүүдийг тэтгэх, дэмжих энэ бодлого руу төсвийн бодлогоо явуулмаар байна. Би нэг зүйлийг хэлэхэд, нэг эмзэглээд байгаа юм, одоо бид нар чинь махны үнэ З-4 мянга болоод өсөөд байх юм, энэ төрийн бодлогоор энэ малчдаа дэмжих бодлогоор, энэ малчдаас бэлтгэн нийлүүлж байгаа махны бэлтгэлийн үнийг нэмэгдүүлэх асуудал дээр төрийн бодлого явмаар байна. 750 төгрөгөөр авдаг, бид нар авах болохоор зах дээрээс З мянгаар авдаг. Яагаад энэ малчдын бэлтгэлийн үнийг бодлогын зохицуулалтаар нэмж болохгүй байна вэ? хөдөө явж байхад чинь наад зах нь мянган төгрөг болгомоор байна гэж яриад байна. Тэгвэл тэд нарын амьдрал дээшилнэ шүү дээ.  

Боловсрол,  эрүүл мэндийн салбар дээр хэлэлцүүлгийн явцад зөндөө юм яримаар байгаа юм. Өнөөдөр энэ өрхийн эмнэлгүүдийн асуудлыг нэг тийш нь болгохгүй бол энэ цалин мөнгөний асуудал чинь одоо Архангай аймагт гэхэд чинь ажил хаялт эхэлнэ гээд мессеж бичээд байна, сувилагч эмч нарын цалин нэмэгдээгүй, боловсролын салбарт яаж будилаан гарч байна вэ? нийгмийн ажилтнуудын цалингаас болж. Энэ сүлжээгээ өөрчлөхдөө хүртэл уялдаатай хийж болдоггүй юм уу? зарим байгууллагуудыг энэ сүлжээнээс ч гаргах шаардлагатай байна, үүнийгээ ч гэсэн төрийн бодлогоор зохицуулж, энэ төсөв дээрээ ярих шаардлагатай байгаа байх гэж би бодож байна.

Д.Лүндээжанцан: Баярцогт гишүүн үгээ хэлье.

С.Баярцогт:  Төсвийн  байдлыг магтаж хэлэх юм уу, сайн байна, хөгжлийн төсөв байна, хүн рүү хандсан төсөв байна гэхэд их хүнд байгаа юм. Тэгээд  эдийн засгийн байдал ерөнхийдөө сайжирч байна, хоёр жилийн дотор төсөв хоёр дахин их болж байна гээд яриад байдаг. Эргээд зарж байгаа зарлага бол ерөнхийдөө тэгшитгэсэн зарлага байгаа. Ерөөсөө бодлогогүй зарлага байна гэж би хувьдаа хэлэх гээд байна. 

Тэгээд төсвийн орлогын  нийт хувь хэмжээ бол ДНБ-нд харьцуулснаар  44 хувь байгаад. Тэгээд  44 хувийгаа З хувийн алдагдалтай гээд төсвийн зарлагаар  47 хувь болгочихоод байгаа юм. Би бол хувьдаа  одоогийн байгаа Засгийн газартай мэтгэлцэх гээд байгаадаа биш. Ер нь төсвөө л өөрийг нь зөв болгоё гээд байгаа юм. Түрүүн Занданшатар гишүүн хэлж байсан. Шведэд бол жишээ нь ДНБ-ний  50 хувьтай гээд, ер нь Дэлхийн банк, Олон улсын валютын сангаас гаргасан тооцоо судалгаанууд байдаг.  Нэг хүнд ногдож байгаа ДНБ нь  нийт бүтээгдэхүүний мянгаар үнэлэгдэж байгаа үнэлгээ нь ДНБ-ний  зарлагын хэмжээ хоёр бол шууд хамааралтай гэсэн тийм дүн байгаа шүү дээ. Гэтэл  тийм график  байдаг. Манайх бол ганцаархнаа  1200 юм уу  1000 байж төсвийн зарлага нь өөрөө бараг, зарлага нь  50 хувь болчихоод байгаа, 47  хувьтай гараад, тэр график дотроос Монгол улс ганцаараа  хамгийн этгээд байгаа.  

Тэгэхээр яг энэ улс төрийн намууд зөвшилцөлд хүрээд, төсвийн хуулиндаа өөрчлөлт хийгээд, Монгол Улс нэг хүнд ногдох ДНБ нь  10 мянган доллар хүрээгүй байхад  төсвийн орлого, зарлагын хэмжээ  ДНБ-нд харьцуулснаар  25-аас дээш хувь гарч болохгүй гэсэн тийм л тооцоон дээр суурилах хэрэгтэй гэж бодож байна. Тэгээд би хэд хэдэн зүйлийг хэлье гэж бодож байна. /10.50-11.50. Д.Цэндсүрэн/

Гэнэтийн ашгийн татварын 363 саяыг төсвөөс гаргачих, тэгэхээр 35 болж байгаа, би дахиад хэлж байна, дээрээс нь зэсийнхээ үнийг дэлхийн зах зээлийн үнээр хийхээ боль, одоо 6800-гаар хийчихээд бид нар бүх татвар дээр үнэ чинь өсч гараад байгаа шүү дээ. Чили шиг бай л даа, бүгдээрээ. Чили зэсэн дээр амьдардаг улс байхгүй юу. Тэгээд одоо дараа жилийн дэлхийн зах зээлийн үнээ шууд 2 хуваагаад тавьж байгаа, төсөвтөө суулгаж байгаа үнэ нь, тэгэхээр манайх 6800 биш, 3400-гаар тавих юм бол энэ татвараар орж ирж байгаа орлогууд бүгд доошоо орж ирнэ. 19 тэрбум болохгүй байхгүй юу. 1 тэрбум 900 мянга болохгүй байхгүй юу.  Тэгэхээр тэр гарч байгаа орлого бүхэлдээ хаашаа очих вэ гэхээр тэр хөгжлийн сан руу очоод хөгжлийн сан дотор ерөөсөө үрдэггүй, хөрөнгө оруулалтын сан байгуулаад явна. Тэгвэл төсөв өөрөө бодитой болно. Манай төсөв өөрөө хөөсөн төсөв болчихоод байна. Зэсэн төсөв болчихоод байна шүү дээ. Зэсэн дээр суурилсан. 

Худлаа амлалтыг хэн авч байгаа вэ гэхээр Засгийн газар авч байгаа, тэрнээс Их Хурал авч байгаа биш байхгүй юу, та нар ахиад нэг юм бод, би энэ дээр улс төрийн юм яримааргүй байна шүү дээ, зүгээр төсвөө өөрсдөө зөв болгоё гэж байгаа байхгүй юу. Зэсэн дээр суурилсан төсөв хийж байж үнээ дэлхийн зах зээлийн үнээр авч болохгүй шүү дээ. Одоо графикаа хар л даа. График чинь явж явж байгаад өссөн  байгаа шүү дээ. Дахиад буух юм бол тийм учраас би зэсийнхээ үнийг ойролцоогоор 3400-гаар авбал энэ төсөв бол эрүүл болох байхгүй юу. Магадгүй дэлхийн зах зээлийн үнэ одоо ингээд унавал манай төсөв бол зарлага, орлого нь бүгдээрээ унана, ийм хүнд юм болох байхгүй юу. Тэгээд бид нар бүгдээрээ тэрийг мэдчихээд дэлхийн зах зээлийн үнээр тэр гол экспортынхоо бүтээгдэхүүнийг суурилчихаад тэрийгээ суугаад байх нь зохимжгүй байхгүй юу. Би тэгээд юу хэлээд байна гэхээр дахиад нэг зарчим баръя. 

Төсвийн хүрээний мэдэгдлээсээ 2 пунктээс илүү зөрж болохгүй, төсвийн төсөл нь. Гүйцэтгэл нь төсвийнхөө төслөөс 2 пунктээр зөрж болохгүй, тийм санхүүгийн хариуцлагатай больё л доо, бүгдээрээ. Тэгэхгүй одоо яаж байна, шууд орж ирж байгаа төсөв чинь 10 пунктээр зөрж орж ирээд байгаа байхгүй юу, тэгвэл төсвийн хүрээний мэдэгдэл гэж ямар хэрэг байдаг юм. Тийм учраас би ямар санал тавиад байна гэхээр улс төрийн намууд энэ дээр шийдэлд хүрье, төсвийнхөө хүрээний мэдэгдлийг хавар хэлэлцье, нийгэм, эдийн засгийг хөгжүүлэх үндсэн чиглэлээ хавар хэлэлцье. Тэгээд тэрийгээ маш хатуу суурилуулаад зэсэн эдийн засаг шүү, манайх. Тэр зэсэн хөөсөн эдийн засгийнхаа үнийг дараа жилийн үнийхээ талаар тавъя, монголын хөгжлийн сангаа гаргачихъя, тэгэх юм бол манай энэ төсөв бол ингэж данхайж байхгүй. 

Д.Лүндээжанцан: - Б.Бат-Эрдэнэ гишүүний урилгаар Хэнтий аймгийн Өмнөдэлгэр сумын сургуулийн багш нар манай Чуулганы хуралдааны үйл ажиллагаатай танилцаж байна, та бүгдийн сурган хүмүүжүүлэх их буянтай ариун хариуцлагатай үйлсэд чинь Их Хурлынхаа гишүүдийн нэрийн өмнөөс улам их амжилтыг хүсэн ерөөе. /УИХ-ын гишүүд алга ташиж баяр хүргэв/.

Н.Батбаяр гишүүн байна уу, алга байна, З.Энхболд гишүүн үгээ хэлье.

З.Энхболд: - Энэ төсвийг хэлэлцэж эхлэхээс нь өмнө сонин хэвлэлээр шүүмжилж байгаа хүмүүсийн нэг нь би юм. Тэгээд би одоо Их Хурлын гишүүн болсноосоо хойш 3 дахь төсвөө үзэж байна л даа, хамгийн дампуу төсөв, хамгийн үрэлгэн төсөв, хамгийн сонгууль цэглэсэн төсөв, 108 мянган хүнийг хууль нь батлагдаагүй байхад тахир дутуугийн ангилалд оруулж өөртөө санал авах гэж байгаа. 13500 хүнээр төрийн албыг нэмэгдүүлж буюу 10 хувиар орон тоо нэмж, тэрэнд өөрийнхөө намын хүмүүсийг ажилд авч сонгуульд ажиллуулах гэж байгаа. Цалингийн сан чинь ерөөсөө баланслахгүй байгаа. 

2007 оны цалингийн санг 30 хувиар үржүүлээд үзэхэд яагаад ч 519 тэрбум болохгүй байгаа. Тоонууд нь нийлэхгүй ийм, олж байгаагийн хэрээр үрдэг ийм төсөв оруулж ирсэн. Төсвийн зарлагын дэд хорооны даргын хувьд маш хатуу байр суурьтай байгаа. 2006 онд бид нарын төсвийн нийт урсгал зарлага 900 тэрбум төгрөг байсан, одоо 1 триллион 900 сая төгрөг, 2-хон жилийн дотор бид нар тэрбум доллар буюу триллион төгрөгөөр урсгал зардлаа нэмэгдүүлж байна. Ийм хариуцлагагүй юм байж болох уу, үгүй юу гэж би асуух гээд байгаа юм. Ямарч санал асуулгаар монголчуудын өгдөг санал дотор ажлын байр нэмэгдүүлэх, ажилгүйдлийг бууруулах, ядуурлыг бууруулах нэг номерт байдаг. Энэ Засгийн газрын оруулж ирсэн төсвөөр ажлын байр нэмэгдүүлэх, ажилгүйдлийг бууруулахад 39.9-хөн тэрбум төгрөг тавьсан байгаа. Энэ бол нийт төсвийн 0.016 хувь байгаа. Зарлагын.  Нийгмийн хамгаалал, хөдөлмөрийн сайдын багцад 554 тэрбум 912 сая төгрөг байна. Нийт төсвийн 22.6 сая төгрөг, приротет хаана байнаа? Зүгээр сууж байхад нь мөнгө өгдөг төсөв 22.6 хувь, ажилтай болгоод өөрөө өөрийгөө аваад яв гэдэг төсөв чинь 0.016 хувь байна. Энэнээс илүү дампуурч болох уу, үгүй юу, би бол үгүй гэж бодож байна. 

Би Жаргалсайхан гишүүнийг дэмжиж байна. Ажлын байр бий болгох замаар ажилгүйдлээс гаръя, залуучуудаа ажилтай болгоё, тэрний төлөө мөнгө тавъя гэхэд 39.9-хөн тэрбум тавьж байна. 1 триллион 912 тэрбум төгрөгөөс, үгүй одоо болъё л доо. Төсвийн зарлагыг нэмэгдүүлж болно. Тэр нь ажлын байр нэмэгдүүлэхэд чиглэх ёстой, хүмүүсийг давтан сургахад чиглэх ёстой. 35-аас 55 насны ажил олддоггүй хүмүүсийг давтан сургахад чиглүүлье. Одоо ажлын байр, мэргэжилтэй ажилчны ажлын байр 30 дахин дутагдалтай байна. ТМС-д сурч байгаа хүний чинь тоог үндсэн чиглэлээр 2 дахин нэмье гээд хийсэн байгаа. Тэгээд энэ төсөв дээр энэ мөнгийг суулгаж өгөх хэрэгтэй шүү дээ. Ахиад 35-аас 55 насныханд ахиад давтан мэрэгжилтэй, өөр ажилтай болоход нь зориулж мөнгө тавьж өгье. Ийм маягаар ажилгүйдэлтэй тэмцэхгүй бол МАХН-ын 4 оны сонгуулийн мөрийн хөтөлбөр 146 мянган ажлын байр чинь худлаа болох гээд байна. Би та нарыг бас мөрийн хөтөлбөрөө биелүүлэхэд чинь туслах гээд байна шүү дээ.

Тэгээд одоо энэ мөнгө олдсон дээр төсвийн зарлага хийж байгаа юмыг харцгаа. Төрийн албан хаагчдын тоог 10 хувиар нэмэгдүүлэх, төрийн албыг бэхжүүлэх, Үндсэн хуулийн цэцийн ордон барих, Улсын дуу бүжгийн чуулгын байр барих, Үндсэн хуулийн цэцийн ордон, чуулгын байр барьснаар ажлын байр нэмэгдэх үү, би бол үгүй гэж бодож байна. Үндсэн хуулийн цэц одоо байрандаа болоод байгаа шүү дээ. Тэрний оронд энэ залуучуудыг давтан сургах, мэргэжлийн сургууль сургах, МСҮТ-ийн тоог 2 дахин нэмэгдүүлэхээр үндсэн чиглэлд орсон байгаа. Стипенд нь 45 мянган болохоор үндсэн чиглэлд туссан байгаа, ийм ийм зүйлүүдээ хиймээр байна, энэ төсвөөр.

Хэрхэвч урсгал зардлыг зөвхөн 6 онтой харьцуулахад триллион төгрөгөөр нэмж болохгүй шүү дээ, тэрбум биш, одоо бол 1000 дахин зөрүүтэй тооны тухай ярьж эхэлж байна шүү дээ. 

Д.Лүндээжанцан: - Саираан гишүүн үгээ хэлье.

К.Саираан: - Миний хэлэх гэж байсан үгийг маань Энхболд гишүүн хэллээ, би нэмж ганцхан зүйл нэмж хэлмээр байна. Гол анхаарал тавих ёстой нэг зүйл байгаа. Монгол улсын хөгжилд шаардлагатай томоохон төслүүд бид нар ойрын жилүүдэд хэрэгжүүлэх шаардлагатай л даа, дэд бүтцийн төслүүд байна. Энэ төслүүдийн судалгаа, төслийг бэлтгэхэд зориулсан мөнгө их бага тавигдаж байгаа. Гадны тусламж авъя, гадныхан тусалъя, монголын хөгжилд хувь нэмрээ оруулъя гээд хүрээд ирэхэд тэдний өөдөөс бэлнээр үзүүлдэг төсөл манай Засгийн газарт бэлэн биш байна. Энийг зөвхөн Засгийн газрын буруу гэхгүйгээр Монгол Улсын парламент энэ дээр хамтраад бид нар энэ асуудлыг  зохицуулах шаардлагатай байна. Энэ төсөлд бол замын судалгаа хийх, томоохон цахилгаан станцууд барих, томоохон хөгжлийн төслүүдийг гадны олон улсын байгууллагуудын,гадны хамтарсан судалгаа хийдэг Монгол талын тодорхой хэмжээний хөрөнгийг энэ төсөлд тусгамаар байна.

Төсвийг буцаах үндэслэлийн талаар манай Зөвлөл дээр нэлээд олон ярьсан. Тэрэн дотор одоо 4 үндэслэлийг би хэлмээр байна. Нэгдүгээрт төсвийн хүрээний болон бусад хууль зөрчсөн, байхгүй орлого, зарлагаа нэмэгдүүлсэн. Төрийн албан хаагчдын тоог 10 хувиар нэмэгдүүлсэн. Үндсэн чиглэлээр төсвөөр шийдэгдэх олон асуудал нэмэгдсэн. Энэ төслийг оруулж ирсэн Засгийн газар нь солигдож байгаа. Тийм учраас нэн яаралтай энэ асуудлыг шинээр томилогдох Засгийн газар нь оруулж ирэх шаардлагатай гэж үзэж байгаа, баярлалаа.

Д.Лүндээжанцан: - Хэнтий аймгийн Баянмөнх сумын сургуулийн багш нар манай Мөнхтуяа гишүүний урилгаар орж ирсэн байна, мөн Гансүх гишүүний урилгаар Зас Алтай сургуулийн багш нар манай Чуулганы үйл ажиллагаатай танилцаж байна, та бүхнийхээ сурган хүмүүжүүлэх буянтай, ариун үйлсэд улам их амжилтыг олохыг хүсэн ерөөе /УИХ-ын гишүүд алга ташиж баяр хүргэв. 11.55-12.00 цаг/.

 Баттулга гишүүн алга байна, Б.Бат-Эрдэнэ гишүүн саналаа хэлье.

Б.Бат-Эрдэнэ: - Баярлалаа, тэгэхээр зэрэг энэ 2008 оны улсын төсөв бол ер нь бас боломжтой байна гэж ингэж бодож байгаа юм. Тэгээд монгол орны эдийн засгийн өсөлт, тэлэлт мэдэгдэхүйц байна гэж. Бид 2005, 6, 7 оны төсвийг хэлэлцэж байсан, сайн мэдэж байгаа, тийм учраас өнөөдөр төсвийн орлого талдаа ямар нэмэгдэж байна, бид чинь ер нь бас аж ахуй бизнес хийх боломж бололцоогий нь гаргаж өгөөд, татварын багц хуулинд өөрчлөлт оруулсан, татварын аятай таатай нөхцөл бүрдсэн ийм нөхцөлд энэ орлого ингэж сайхан нэмэгдэж байна гэдэг бол бидэнд бас их боломж гарч ирж байна гэж бодож байгаа юм. Зарлага талд нь бас гишүүд ярьж байна, анхаарах ёстой, юмнуудыг үзэж харахаар юмнууд бас цөөнгүй байгаа юмнууд мэдээж байгаа. 

Энэ төсөвтэй холбогдуулаад юмны үнийн өсөлттэй холбоотойгоор төлөвлөсөн хөрөнгө оруулалтын ажлууд цаг хугацаандаа хийгдэж чадахгүй ийм байдалтай болох нөхцөлүүд нэлээд гараад байна л даа, энийг анхаармаар байна. Тухайлбал дэлхийн зах зээл дээр юмны үнэ өссөнтэй холбоотой, монголд дагаад барилгын материалын үнэ өртөг, цемент, төмөр, кабель материал, энэ юмнууд үнэ нь асар их нэмэгдсэн ийм байж байгаа. Би ганцхан жишээ хэлэхэд манай БНХАУ-ын тусламжаар баригдах гэж байгаа Олимп цогцолбор, Цагаан хаалганы өмнө баригдах гэж байгаа, энэ Олимп цогцолборын монголын талын хөрөнгө оруулж гадна талынх нь инженерийн шугам сүлжээний байгууламжийг хийх ёстой ажил хийгдэж чадахгүй дээрээ хүрч ирчихээд, энэ үнийн өсөлттэй холбоотой. Энийг энэ 2008 оны төсөвт бид нар оруулж өгөхгүй болбол тэр тусламжийн хөрөнгө мөнгийг авч энэ том цогцолбор баригдахгүйд хүрэх гээд байгаа зөвхөн нэг жишээ хэлэхэд ийм байна.

Нөгөө талаар энэ төсөвтэй холбоотойгоор аймгуудад баригдах ёстой олимпийн цогцолборууд, бид үндсэн чиглэлд оруулсан байгаа, нийслэл, дүүргүү дэд спортын иж бүрэн цогцолбор барьж байгуулах энэ ажлуудад нэлээд анхаарлаа хандуулмаар байна гэж ингэж бодож байгаа юм.

Хүмүүсийн нэг ойлголт жишээлбэл Улаанбаатар хотод цэцэрлэгжүүлэх, сад барьж байгуулъя гээд түрүүн Эрдэнэсүрэн гишүүн санал хэлж байсан, Ботаникийн цэцэрлэг хүрээлэн бий болгоё, парк бий болгоё гээд, энэ бол их зөв зүйтэй юм. Гэхдээ бид нар хуучин Ботаникийн цэцэрлэг гэдэг шиг ийм ойлголтоор хэдэн бут сөөг тарьсан, хашаажуулсан ийм байгууламж гэж ойлгож болохгүй, тэрэн дотор нь явган хүний замтай, дугуйны замтай, хүүхэд залуучууд ролик тоглодог, барьдаг, биеийн тамирын, спортын бүх талбай юмнуудыг гаргаж өгсөн ийм иж бүрэн юм хийх шаардлагатай байгаа юм. Энийг нэг мөр ойлгож хийж өгөхгүй бол үнэхээр хүүхэд залуучуудын хөгжлийг хангах, ерөнхий бие бялдар, энэ эрүүл мэндийг хамгаалах, хүүхэд төлөвших чиглэлд нь энэ биеийн тамирын талд нэлээд анхаарал хандуулах шаардлага байгаа юм гэж ингэж бодож байгаа юм.

Нөгөө талынх нь нэг юм бол монгол оронд бодитой нүүрлээд байгаа аюул цөлжилттэй тэмцэх чиглэлийн юмыг бид анхаарахгүй бол болохгүй байна, өнөөдөр 87 хувь нь улс орны хэмжээний газар нутгийн 87 хувьд нь цөлжилтийн ямар нэгэн шинж тэмдэг мэдэгдээд байна гэж ингээд ярьж байгаа энэ үед бол энэ цөлжилттэй тэмцэх чиглэлээр бид анхаарахгүй бол үнэхээр хүнд хэцүү байдалд байна, би энийг удаа дараа хэлж байгаа юм.

Манай Хэнтий аймаг гэхэд 4 аймгийн хүн мал тэнд багтаж шингэхгүй ийм байдалтай, энэ зун зун болоогүй, бэлчээр бүр талхлагдаж гүйцсэн ийм хүнд нөхцөлтэй байхад, тэгээд одоо энэ жил чинь 2007 онд мал улсын хэмжээнд 34 сая болсон гэж ингэж тоо гарсан, энэ жил 39 саяд хүрэх ийм төлөв байдал байна гэж ингэж яригдаж байна. Тэгэхээр зэрэг энэ бэлчээрийн менежменттэй холбоотой юм, бэлчээрийг энэ цөлжилтөөс хамгаалахтай холбоотой юмыг нэлээд энэ төсөвт анхаарч өгөхгүй бол болохгүй байна. Аймаг, орон нутгийн иргэдийн төлөөлөгчдийн хурал шийдвэр гаргаад энэ асуудлыг нэг мөр болгож цэгцэлж янзлах ийм боломж, бололцоо тун муу байна. Энэ жилийн төсөвт отрын бүс нутгийн тухай шинээр байгуулах, хөрөнгө мөнгий нь тусгах чиглэлээр оруулж, энэ 340 сая төгрөг гэдэг бол туйлын хангалтгүй байна гэж ингэж бодож байна. Манай Хэнтий аймагт гэхэд Хэрлэнэбаян-улааны отрын одоо 5 аймгийн дундах отрын улсын бүс нөөц нутаг бий, энд нэлээд анхаарал тавихгүй бол болохгүй байна. Шинээр байгуулагдаж байгаа отрын бүс нутагт юм хийх хэрэгтэй. Ингээд цаг дуусч байна. Баярлалаа.

Д.Лүндээжанцан: - Гантөмөр гишүүн үгээ хэлье.

Л.Гантөмөр: - Засгийн газарт янз бүрийн нэр өгч болдог байхаа, төсөвт нэр өгнө гэдэг нь утгагүй. Монгол Улсын Ерөнхий сайд энэ төсвийг хөгжлийн төсөв боллоо гэж зарлаж байх шиг байсан. Төсөв гэдэг бол зүгээр л Засгийн газар амьдрах хэм хэмжээгээ тодорхойлж байгаа юм. Хэдэн төгрөг дотор амьдрах вэ бид нар, хэдэн төгрөгөөр цалин тэтгэврээ өгөх вэ гэдэг ердийн асуудал л яригдаж байгаа юм.  Ардчилсан намын зүгээс төсвийг болохгүй байна, буруу байна гээд шүүмжлээд байгаа үндсэн шалтгаан нь Монгол улсын эдийн засагт төсөв өөрөө маш том байр суурьтай байна, бусад улс оронтой харьцуулахад, төсвийн орлого нь дотоодын нийт бүтээгдэхүүний бараг 50 хувьд дөхөж очсон байна. Зарлага нь мөн тийм хэмжээтэй байгаа, тийм учраас Монгол улсын төсөв ямар асуултанд хариулж гарах вэ гэдгээс шалтгаалаад Монгол улсын эдийн засгийн хөгжил яаж явах вэ, монголын ард түмний амьдрал яаж явах вэ гэдэг юм аягүй их тийм  нөлөөлөлтэй болчихоод байгаа юм.

Засгийн газар бол 2008 онд Монгол улсын эдийн засгийн хөгжил яах вэ гэдэг асуултанд огт хариулт олоогүй байна. Монголын ард түмний амьдрал ямар байх вэ гэдэгт огт хариулт олоогүй байна. Ийм байж байж хөгжлийн төлөв боллоо гэсэн нэр өгөөд явж байгаа нь учир утгагүй байна гэж, яагаад Монгол улсын эдийн засгийн хөгжилд хариултаа өгөхгүй байна вэ гэвэл Засгийн газраас ард түмэнд үзүүлж байгаа үйлчилгээ ямар түвшинд байх вэ гэдгийг та нар энэ номонд ерөөсөө оруулж ирээгүй, тусгаагүй. 453 тэрбум төгрөгийг бараа үйлчилгээний зардалд зарцуулж байгаа, ерөнхийдөө 453 тэрбум төгрөгөөр Засгийн газар амьдрах юм. Амьдрах мөнгө нь, энэ мөнгө ямар учраас 2007 оноос хойш 100 тэрбум төгрөгөөр нэмэгдсэн бэ гэдэг тайлбар байхгүй байгаа. Та нарын гаргаж байгаа юм бол зөвхөн ийм юманд зарцуулна гэсэн ийм жагсаалт гаргаад явж байгаа, учир шалтгааны нь гаргамаар байна. Жишээлбэл тээвэр, шатахууны зардалд бид нар 30 тэрбум төгрөг зарцуулна, 30 тэрбум төгрөгийн чинь үнэ цэнэ энэ юмаа гэдгээ хэл л дээ. Хэлэхгүй байгаа. 

Бид нар төсөвт газрын их засвар болоод урсгал засварт нийлээд 40-өөд тэрбум төгрөг зарцуулна, 40 тэрбум төгрөгийн чинь үнэ цэнэ энэ юмаа гэдгээ хэл л дээ, хэлэхгүй байгаа, тийм болохоор бид нар энэ төсөв чинь болохгүй байна гээд байгаа шалтгаан энэ юм. Цалинг 130 мянган хүнээр бодоод 460-аад тэрбум төгрөг болох ёстой, энэ 460 тэрбум маань 560 тэрбум гэж та нарын оруулж ирж байгаа, дундаж цалинг 320 мянгаар бодож оруулж ирж байгаа шүү дээ, 20 мянгаар бодож орж ирэхдээ зуун тэрбум төгрөгөөр ингэж давсан юм, учир шалтгаан нь энээ гэж тайлбарлах тайлбар байхгүй байгаа. Яах гэж их сургуулийн багш нарыг төсөв руу авчирснаа тайлбарлах тайлбар байхгүй байгаа. Яах гэж тэр амьдралаа аваад явж байгаа өрхийн эмнэлгүүдийг наашаа төсөвт авчирч ачаалал учруулж байгааг тайлбарлах тайлбар байхгүй байгаа. Огт байхгүй байгаа. 

Энэ урсгал зардлыг 100 тэрбум төгрөгөөр нэмэгдүүлчихээд төрийн үйлчилгээ энэ түвшинд очиж сайжирна шүү, Монгол улсын хөгжилд ийм үнэ цэнэтэй хувь нэмэр оруулна шүү гэдэг үг ерөөсөө хэнийх нь ч амнаас гарахгүй байгаа. Тийм учраас л бид нар шүүмжлээд байгаа шүү дээ, тийм учраас л яриад байнаэ. Энэ 300 тэрбум төгрөг илүү байна. Энэ 300 тэрбум төгрөгийн чинь ач холбогдол юу юм бэ, ямар хэмжээний актив болох юм, ямар үнэ цэнэтэй болох юмуу, эргээд яаж ашгаа өгөх юм бэ гэдэгт та нар хариулт өгөх ёстой, түүнээс биш бид нар хөрөнгө оруулалтад өгч байгаа 400-гаад тэрбум төгрөг, тэтгэвэр нэмэгдүүлж байгаа, цалин нэмэгдүүлж байгаа, нийт 1 триллион орчим төгрөг дээр огт дуугарахгүй байгаа гэдгийг ойлгох ёстой шүү дээ.

Ялангуяа энэ дээр эрх баригч намын гишүүд аягүй сайн ойлгох хэрэгтэй. Сумын Засаг даргын газар, аймаг дүүргийн тэр хуучирсан байшингуудыг будаж өнгөлснөөр, зам засварт замын хажууд брожур тавьснаар Монгол улсын эдийн засаг болоод Монгол улсын хөгжил ер нь яаж нэмэгдэх юм бэ, харин ч эсрэгээрээ бодит бус хэрэгцээг нэмэгдүүлээд байна гэдгээ та нар ойлго л доо.  2.5 триллион төгрөг Монгол улсын дотоодын нийт бүтээгдэхүүний бүх л бүтэн 50 хувийг нь гаргаад хэрэгцээгүй зүйлд цацахаар энэ мөнгө чинь өөрөө ард түмэнд очиж байгаа төгрөг гэдэг энэ төгрөг өөрөө унаад байна, төгрөг өөрөө үнэ цэнэгүй болоод байна, ойлгож байна уу? Төгрөгийн үнэ цэнэ алдаад байна. 20 хувь унасан явж байгаа, доллартай зэрэгцүүлж тавьчихаад бид нар өөрсдийгөө хуураад байна.

Д.Лүндээжанцан: - Баярсайхан гишүүн үгээ хэлье.

Ц.Баярсайхан: - Энэ жилийн төсвийг янз бүрийн байдлаар тодорхойлж хэлж байгаатай санал нийлэхгүй байна л даа. Төсвийнхөө ерөнхий бүтцийг аваад үзэх юм бол бас төвөгтэй байдал харагдаж л байгаа, уул уурхайн салбараас төсөвт төвлөрч байсан орлого 2005 онд нийт төсвийн орлогын 17 хувь байсан бол одоо ирэх жил үндсэндээ 48 хувь болохоор заасан байна. Цаашдаа энэ экспорт, улсын төсөв, ер нь нийт эдийн засаг маань нэг салбараас хэт хамааралтай болох ийм хандлага руугаа бид нар явж байна.

Тэгээд мөн удахгүй бас томоохон ордууд эргэлтэд орж хөрөнгө оруулалтын гэрээ зурагдах юм бол энэ хамаарал улам бүр ихсэх ийм л магадлалтай болж ирж байна. Энэнээс үүдэгдээд эдийн засгийн өсөлт нэг салбарт төвлөрөх нь цаашдаа улс орны эдийн засгийг зэс, алтны дэлхийн зах зээлийн үнээс хамаарсан эмзэг байдал руу улам бүр түлхэх нь, тийм учраас энэ дээр бусад салбарт ийм эдийн засгийн өсөлт бий болгох чиглэл рүүгээ анхаарах хэрэгтэй. Энд уламжлалт хөдөө аж ахуйн салбар зайлшгүй орно. Тэгээд өнөөдөр гурилын үнэ, мах, сүүний үнийн асуудал ярьж, хангамжийн асуудлыг төвлөрсөн газарт яаж хангах вэ, үнийг тогтвортой байлгах уу гэсэн ийм юмыг Засгийн газрын түвшинд ч нэлээд яриад байх шиг байна. Гэтэл цаана нь яг үйлдвэрлэж байгаа тэр малчдын орлого нэмэгдүүлэхэд ерөөсөө анхаарахгүй байна.

Харьцангуй сүүлийн 3, 4 жил ноолуурын үнэ, зарим төрлийн ноосны үнэ тогтвортой байлаа. Харин арьс ширний үнэ нэлээд хэмжээгээр унасан, тэгээд мөн  2000 ооос хойш цаг агаарын таатай биш байдлаас малын тоо толгой нэлээд цөөрсөн, энэнээсээ болоод малгүй малчид нэлээд олон бий боллоо, сүүлийн 1, 2 жил малын тоо толгой өсч байна. Гэлээ гэхдээ л яг тодорхой хэмжээнд малчдын гар дээр очдог энэ бүтээгдэхүүнийх нь үнэ өсөхгүй учраас тэдний орлого нэмэгдэж чадахгүй байна. Малчид нийгмийн даатгалын тогтолцоонд хамрагдаж чадахгүй байна. Тийм учраас энэ салбар руу анхаарсан, ер нь цаашдаа тодорхой бүтээгдэхүүн дээр татаасын бодлого, санхүүгийн дэмжлэгийн асуудлыг одооноос эхэлж ярих зайлшгүй шаардлагатай болж ирж байна.

Дээр нь төсвийн орлогын хувьд бас л дутуу тооцсон зүйл энэ дээр харагдаж байгаа. Жишээлбэл 68 хувийн татвараар бид нар зэсээс татвар авч чадаж байгаа, ирэх жил 313 тэрбум төгрөг төвлөрүүлнэ гэсний чинь 304 нь зөвхөн Эрдэнэтээс орохоор байна шүү дээ, тэгэхээр энэ жилийн хувьд гэхэд жилдээ 20 тонн алт олборлодог гэж үзэх юм бол энэ чинь 705 мянган унци алт болж байна. Энэнээс 68 хувийн татвараар 80 тэрбум төгрөг орж ирэх ёстой шүү дээ, тэгээд энийг яагаад тооцоондоо авахгүй байгаа юм бэ. Ирэх жил мөн ийм байдлаар алт тодорхой хэмжээгээр олборлогдоно гэж үзэж байгаа шүү дээ. Тэгээд энэнд бас төсвийн орлого дээр тодорхой юм алга байна.

Гуравт нь зарим нэг зүйлийг хийхдээ ер нь дутуу дулимаг, хагас юм хийж байна. Жишээлбэл Өмнөговь аймагт байгуулагдсан нисэх онгоцны буудал, олон улсын нислэг хүлээж авна, олон улсын боомт болно гэж зарлаад байгаа боловч нислэгийн зурвас нь ийм том хэмжээний онгоц хүлээж авах боломжгүй, олон тооны зорчигч, жуулчин ирэхэд нэвтрүүлэх чадвар байхгүй, хилийн болоод гаалийн хяналт тавих нөхцөл бүрдээгүй ийм л юмыг хийчихээд байж байна шүү дээ. Тийм учраас ирэх жилийн төсөвт энэ дээр бас тодорхой хэмжээний хөрөнгө төвлөрүүлж олон улсын нислэг хүлээж авах, аялал жуулчлалын салбарыг хөгжүүлэх чиглэл рүү хандуулмаар байна.

Мөн Өмнөговь аймагт байдаг хилийн 2 боомт байна, өнгөрсөн жилүүдэд 700-гаас тэрбум 200 сая төгрөг зарцуулсан, гэтэл одоо тэнд мөн л байнгын ажиллагаатай боомт болгоход хүндрэлтэй. Энэ 2 боомтоор өнөөдөр говийн төмөр замын тодорхой төслүүд хэрэгжих болж байна. Авто зам баригдаж эхэлж байна, гэтэл байцаан өнгөрүүлэх болоод мэргэжлийн хяналтынханд орон сууц, ажиллах нөхцөл бололцоо нь байхгүй, ерөнхий төлөвлөгөөгий нь батлаагүйгээс хувийн хэвшил хаана, юу хийх нь тодорхойгүй. Авто зам болоод төмөр зам орох гарлага, энэ дээр нь хяналт тавих, гаалийн байгууллагын бүтэц, бүрэлдэхүүн байхгүй. Тэгээд нэг юм хийсэн хэрнээ дандаа дутуу дулимаг хийдгээ болимоор байна.

Эцэст нь мэдээж төсвийн зарлага талаас бид нар зайлшгүй ярих ёстой. Төсвийн зарлагын хувь хэмжээ дотоодын нийт бүтээгдэхүүний 47 хувь, ер нь энийг тодорхой хэмжээнд бууруулах чиглэл барихгүй бол болохгүй. Манай төсөв бол үндсэндээ нийгмийн томоохон ачаалалтай, эдийн засаг цаашаа дааж явж чадах уу, үгүй юу, тэгээд нэг хоёр салбараас дэлхийн зах зээлийн зарим бүтээгдэхүүний үнээс хэт хамааралтай байх юм бол магадгүй 2, 3 жилийн дараагаас төсөв дээр асар том хүндрэл учирна. Тийм учраас өнөө маргаашийг аргацаасан бодлоготой биш, хэтийг харсан  байдлаараа энэ төсвийнхөө зарлагыг  анхаарах.

Д.Лүндээжанцан: - Бадамдамдин гишүүн үгээ хэлье.

Р.Бадамдамдин: - Баярлалаа. Одоо бид нарын эцсийн зорилго чинь Монгол улсаа хөгжүүлье гэсэн ийм зорилготой байгаа, энэ төсвийг бас энэ зорилготой уялдуулж,  энэ зорилгоо шийдвэрлэх үүднээс л төсвийнхөө бодлогыг барьж явах ёстой юм шиг бодогдож байгаа юм л даа.  Ер нь улс орны хөгжил гэдэг бол улс орныг бүрдүүлж байгаа хүн бүрийн өөрийгөө авч явах чадвараас хамаардаг ийм зүйл шиг байгаа юм. Зүүн өмнөд азийн бар улсууд гээд бид нар зөндөө ярьдаг. Ерөнхий юмы нь ажиглаад байх юм бол тэнд ихэнх нь байгалийн баялаг байхгүй ийм улсууд. Хамгийн гол нь хүмүүс нь өөрөө өөрийгөө авч явах чадвартай. Хүн болгон нь өөрөө өөрийгөө аваад явчихдаг ийм л чадвар суусан орнууд байдаг. Европын орнууд, америкууд ялгаагүй, энэ дээр мөн тулгуурлаж явдаг юм шиг байгаа юм.

Манай төсөв бид нарын баримталж байгаа бодлого болохоор зэрэг хүмүүст сонгуулийн систем чинь бас тиймэрхүү очиж амладаг, амлахаараа юу гэж амалж байна гэхээр та нарыг тэжээнэ, сайхан амьдруулна, юу ч хийхгүй байсан ч гэсэн амьдрал чинь баталгаатай байна гэж амалдаг, тэр хүмүүс нь тэр амлалтад нь хэн н илүү тийм амлалт өгч байна гэдгээр нь саналаа өгдөг. Энэ иргэний хөдөлгөөн, бусад шаардлага тавьж байгаа бүх шаардлагууд мөн л та нар зүгээр энэ хүмүүсийг тэжээх ёстой. Нэг том уурхайг ажилд оруулаад тэрний мөнгийг аваад хүмүүстээ тараагаад өгөөд бай гэдэг ийм шаардлага тавигдаж байгаа. Тэгээд энэ бүх юм бол хүмүүст өнөө маргаашид хэрэгтэй боловчиг цаашдаа амьдрах чадварыг их бууруулж байна гэж байгаа нь харагдаад байх шиг байгаа юм. Хөдөө сумдаар явж байхад сумын төвийн ажилгүй улсууд амьдарч болоод байдаг, юунд найдаж амьдардаг нь ерөнхийдөө тодорхой болчихсон, бид нар ч тэрий нь их сайн мэддэг учраас очоод тэрий нь хөндөж яриад амлаад ингээд сонгогдоод ирдэг нэг ийм л юм руу яваад байна л даа. Энэ маань тэгээд ийм ероолгүй ангал руу явж байгаа юм биш үү гэсэн ийм сэтгэгдэл төрүүлж байгаа юм.

Тэгэхээр хүн болгон өөр өөрийнхөө амийг аваад явчихдаг, хүн болгон санаачилгатай байдаг ийм нийгэм рүү орох сууриа тавьчихсан, манай Үндсэн хууль тэрийг заагаад өгчихсөн, төсөв маань яг энэний эсрэг хөгжиж байна, мөнгөтэй болох тусмаа тийм юм руу чиглэж байна, тэгэхээр энэ, яах вэ төсөв бүрдэж байгаа нь сайн хэрэг, мөнгөтэй болж байна, энийгээ энэ валютынхаа нөөцийг нэмэгдүүлэх, цаад эдийн засгийнхаа баталгаанд илүү зарцуулмаар байгаа юм. 

Бид нарыг зориуд явуулж Эстоны жишээг судлуулж байсан юм, Эстоны банкны системийг судлах ийм аялал хийлгэж байсан. Тэгэхээр Эстон улс бол манайхаас жижигхэн улс, 1.7 сая хүнтэй, тэгээд манайх шиг 130 хүнтэй парламенттай, байгалийн баялаг үндсэндээ байхгүй. Том үйлдвэр, аж ахуйн газар ч байхгүй. Тэгээд ЗХУ-аас салангуутаа шууд газар дээр уначихсан гэж ярьж байсан, 2 том үйлдвэр байсан, рап машин үйлдвэрлэдэг, вип радио үйлдвэрлэдэг, тэгээд Таллин гэдэг цана үйлдвэрлэдэг иймэрхүү 3 үйлдвэр байсан, 3-уулаа дампуураад зогссон гэж ярьж байсан л даа, 90 онд. Тэгээд яаж хөл дээрээ боссон гэхээр валютынхаа нөөцийг маш хурдан нэмэгдүүлсэн, 97 он гэхэд тэрбум долларын, тэр үед манайхан 200 сая долларын валютын нөөцтэй болсон байхад тэрбум долларын валютын нөөцтэй болсон, тэрийгээ их бахархаж бидэнд ярьж байсан.

Тэгэхээр бид нар энэ төсвийн их сайхан бололцоо олдож байгаа үед яг энэ үед тарааж цацах, энэ сонгуульд санал авахдаа биш, валютынхаа нөөцийг нэмэгдүүлэхэд хийгээд ганц Эстон биш шүү дээ, Тайвань гээд хөл дээрээ боссон том улсууд, Япон зэрэг чинь асар том валютын нөөцтэй, тэр нь том эдийн засгийн баталгаа болоод байдаг шүү дээ. Хүмүүстээ болохоор тэр мөнгөө тарааж өгдөггүй, тэр баталгааны үндсэн дээр та нар ажилла, өөрийгөө авч яв гээд шахаад байдаг, хүн болгон өөрийнхөө төлөө амьдардаг, ийм л нийгэм рүү орж байж улсынх нь эдийн засаг боссон байгаа шүү дээ. Тэгэхээр энийг одоо бид нар ухамсартайгаар мөнгөтэй болох тусмаа энийг харин ухамсарлаж ийм бодлого баримталмаар байна. 

Тэгэхээр ийм бодлогыг баримтлахын тулд валютын нөөцөө нэмэгдүүлэх хэрэгтэй, үнэ ханшийг яаж тогтож барих вэ гэдэг асуудал байна, энэ бол өрсөлдөөнөөр хамгийн сайн үнэ тогтоно, тийм учраас үнийг чөлөөтэй байлгаад байх ёстой гэдэг ийм онол байгаа, энийг би зөв гэж үзэж байна. Дотоодынхоо мөнгийг зөв валюттайгаа уях хэрэгтэй. 

Д.Лүндээжанцан: - Раш гишүүн үгээ хэлье.

Р.Раш: - Баярлалаа, бид нэг ийм марзан ойлголттой яваад байгаа улсууд даа, мөнгө овоо болоод байна гэдэг, тэгсэн мөртлөө юмны үнэ өсөөд ард түмний амьдрал ахиц гарахгүй байна гэдэг ийм. Үүнтэй холбогдуулаад бодох нь бодож л байгаа улсууд, 2 санал хэлмээр байна.

Ер нь ОХУ-аас авах нефтийн үнэ цаашдаа хямдарна гэж бид нар горьдохын зовлон байхгүй юм шиг байна. Тэр хямдрахгүй байх. Сингапурын зах зээл хэрвээ бага байна гэх юм бол манай зах зээл хамаагүй гэж ярина. Тэгээд орос цаашдаа нефтиэ өсгөх ийм чиглэл рүү явах байх гэсэн ийм ойлголттой уялдуулаад Тамсагбулагийн орчим олборлож байгаа түүхий нефтьдээ тулгуурласан ерөөсөө нефтийн борлуулах үйлдвэр, нефть боловсруулах ийм үйлдвэрийг бий болгоё гэдэг асуудал дээрээ зоригтойхон ханцуй шамлаад орвол яасан юм бэ. Энэ мөнгө чинь тэр хөгжлийн мөнгө гэдгээс гарч болно гэж ойлгож байна.

60-аад онд ухаан нь Зүүнбаянгийн нефтийн үйлдвэр бол зүүн 3, 4 аймгийг бүрэн хангадаг байсан, тийм схемтэй юм билээ. Яг тэр чиглэлээр бол энэ улс амьтны ярих нь ер нь тийм байдлаар ажиллаж болох юм гэсэн ийм юмыг ярьдаг бололтой юм. Ажлын байр ч гэж байна, баталгаатай зах зээл байна, энэ дээрээ ингэж хөдөлбөл ямар вэ гэсэн нэгдүгээр санал байна, энийг оруулбал ямар вэ гэж.

Хоёрдугаарт нь мөн улаан буудай мөн ялгаа байхгүй, үнэд гол нөлөөлж байгаа юм гэж яриад байдаг. Улаан буудайнхаа тэр худалдаж авах юмыг дөмөгхөн нэмэгдүүлээд тэгээд газар тариалангаа өсгөе. Мөн ялгаа байхгүй ажлын  байр асуудал байж байна, зах зээл нь байж байна, гэх мэтчилэнгээр бодитой хандахгүй бол бид нар зүгээр үнэ өсгөөд гээд жаал зугаа юм яриад ингээд байх шиг санагдах юм, нэгдүгээрт нь.

Хоёрдугаарт нь түрүүн мал, малчин хоёрын талаар хүмүүс зөндөө ярилаа, би нэг зүйлийг нэмэрлэмээр байна. Сүүлийн үед бороо хур цагтаа орохоо больсноос хойш голчлон шалтгаалж таана хөмүүл цаг үеэ олохгүй гарч ирж, тэрнээс болж мал хордох болсон, ялангуяа адуу, ямаа хоёр, тэгээд үүнтэй ер нь ямар байдлаар хандах ёстой юм бэ, энэ талаар тариа үйлдвэрлэх, ер нь судалгаа шинжилгээний ажил явуулах, зориуд ухаан нь энэ мал сүргийг энэ байдлаас хамгаалах талын ажлыг бодмоор байна. Үүнтэй холбогдуулаад би мөнгөний тоог хэлж чадахгүй нь, ер нь ам тоогоор 70-100 сая төгрөгийг төсөв дээр хэрвээ суулгаад өгөх юм бол энэ чиглэлийн ажлыг хийж болмоор байна гэсэн эрдэмтдийн дунд яриа явдаг юм байна, энийг манай Хүнс, хөдөө аж ахуйн яамнаас анхаараад энэ тал дээр мөнгий нь тавиад өгмөөр байна. Тэгвэл энэ талын ажлыг хийж болмоор юм шиг санагдаж байна.

Гуравт нь нэг ийм юм байна, төмөр замын тээвэр хүндхэн байгаа, бид нар цөмөөрөө мэдэж байна, барилга болон их бүтээн байгуулалтын ажил зарим талаар саад тотгор болж байж ч магадгүй. Эрээн, Замын-үүдийн чиглэлд вагон ихээр хуримтлагдаж байна, эндээс УИХ-ын гишүүд одоо томилогдож очиж ажил сайжруулах байдлаар явж байна, яаж ингэж, энэ манай арга биш шүү дээ. Тэгээд үүнтэй гол болж байгаа юм бол хэдэн вагон зүтгүүрээр анхаармаар байна. 150 вагон, 3 зүтгүүр, энэ дээр 15-20 миллиард төгрөг болох байхаа гэсэн ийм тооцоотой. Ачааны вагон бол 20 мянган доллар болно, нэг зүтгүүр бол 3.5-4.0 сая доллар болно, ийм тооцоогоор хандвал зүгээр байна гэсэн саналыг оруулж байна, өөр юм яримаар байна, гэхдээ болъё, баярлалаа.

Д.Лүндээжанцан: - Мурат гишүүн үгээ хэлье.

А.Мурат: - Энэ Засгийн газрын гишүүд бол дийлэнх нь байхгүй байна л даа, аргагүй шүү дээ, энэ чинь одоо огцорч байгаа Засгийн газар юм чинь аль болох энэ төсвийг түлхэж өгөөд тэгээд явчихъя гээд бодож байгаа шүү дээ, Лүндээ даргаа. Ийм хариуцлагагүй, дараа жилийн, бүтэн жилийн Монгол улсынхаа амьдралыг ярьж байж эдийн засаг, энэ монголын ард түмэн, энэ улс орныхоо бүтэн жилийн амьдралыг ярьж байна шүү дээ. Хэдүүлээ хариуцлагатайхан шиг ирэх засгийн газраар энэ асуудлыг яривал яасан юм бэ. Одоо энийг түлхсэн болоод нэг хэсэг нь явчихна, тэгээд нөгөө хэсэг нь учраа олохгүй, нэг хэсэг нь хүрээд ирнэ. Тэгээд одоо улс орны энэ эдийн засаг, энэ амьдралыг шийдэх гэж байгаа энэ бүгдээрээ хариуцлагагүй байгаад энэ чинь болох юмуу, УИХ-ын гишүүд энэ дээр анхаармаар байх юм. Энэ Ногоон намын тухайд ярих юм бол одоо хөгжлийн биш, харин хөгжлийг сүйрүүлсэн тийм тийшээ л төсөв гэдгийг бүгдээрээ Их Хурлын гишүүд хэлээд байгаа шүү дээ, бүгдээрээ хариуцлагатай хандмаар байна л даа.

МАХН-ын бүлгийн гишүүд нэгэн хоолойгоор боллоо, энийг бүгдээрээ явуулъя гээд ингээд явчих ийм ажил хэрэгчгүй байдлаар хандаж болохгүй шүү дээ, хүн болгон өөрөө өөрийгөө санаа байх ёстой, өөр өөрийн зарчим байх ёстой, Их Хурлын гишүүний, ийм юм хэллээ, боллоо, бусад нь тэгээд ерөөсөө кнопдоод явуулахыг бодоод, энэ чинь одоо надад бол Зөвлөл дээр санал нийлээгүй асуудал зөндөө байсан. Жишээлбэл энэ нам дээр Жаргалсайхан гишүүний хэлж байгаа үнэн шүү дээ, ажлын байр бий болгоё гэсэн бодлого байхгүй байна, энэ нам дээр чинь хүнсний аюулгүй байдлыг хангах тэр бодлого чинь харагдахгүй байна, газар тариалан бий болгох, түүнийгээ дэмжих, өнөөдөр баруун бүс  тэр аяараа 100 хувь гурилын импортод сууж байдаг, хэзээ болтол суух юм, бүү мэд, 70 жил суугаад ирсэн, газар тариад, тэр бодлого чинь байхгүй байна. Энэ юмыг хэрвээ батлах юм болбол энэ чигт нь, би лав энд оролцмооргүй байна. 

Ямар нүүрээрээ татвар төлөгчдөд би юу хэлж очих вэ, адилхан хариуцлага хүлээлцдэг Их Хурлын гишүүний хувьд, болохгүй шүү дээ. Юу гэж хэлэх вэ? Өөрөө бас хөлсөө гаргаж 10 төгрөг олоод, 10 ор цаасны 2-ыг улсын төсөвт тушааж татвар төлж үзэж байсан хүний хувьд татвар төлөгчдөө ядаж бүгдээрээ хүндэтгэмээр байна. Та нарын хурааж авсан  мөнгийг, манай Сангийн яам бол тэр татвар төлөгчдөөс хурааж авсан мөнгө, татвар төлөгч гэдэг тэр ойлголтыг хүндэтгэх тийм сэтгэлгээ манай Сангийн яамныханд бий болбол их зүгээр байна л даа. Энэ татвар төлөгчдөөс хурааж авсан мөнгийг их л зарцуулах гээд чармайсан  байна л даа.

Ганцхан зүйл мартсан байна, хэмнэх гэдэг юм мартсан байна, яаж хэмнэх вэ гэдгээ мартсан байна, юун дээр хэмнэх вэ, нэг ч ойлголт байхгүй, энэ номон дээр. Цалингаа хэмнэх, орон тоо хэмнэх, бензин шатахуун хэмнэх, энэ бүх юм ерөөсөө тэр зарах, хуваах, зарцуулах, ийм л юман дээр голдуу энэ номон дээр байгаад байгаа юм л даа. Энэ чинь өөрөө Монгол улсын эдийн засгийн толь гэж бид нар яриад байгаа, улсын төсвийг, өчигдөр бүгдээрээ бөөн хэрүүл болж мөнгөний бодлого ярьцгаасан, мөнгөний бодлого дээр нэг өөр зарчим явж байгаа. Улсын төсөв дээр нэг өөр зарчим явж байгаа, нийцэж байгаа юм ерөөсөө алга, би өчигдөр бас хэлээд байсан л даа. Тэр инфляци өсч байна, үнийн хөөрөгдөл, үнийн өрсөлдөөн гэж яриад байгаа юм чинь мөнгөний бодлого дээр нэг ярьчихаад, тэрний тэс эсрэг юм энэ төсөв дээр бид оруулж ирсэн байгаа байхгүй юу, хэт мөнгөний нийлүүлэлттэй, зах зээлийн хэрэгцээнээс давсан, хөдөлмөрийн бүтээмжээс давсан цалин хөлстэй, ийм эсрэг, тэсрэг юм тэгээд өчигдөр бид нарын яриад байсан мөнгөний бодлого хаана байна, энэ Сангийн яам, Монголбанк хоёрын хоорондын ажлын уялдаа өчигдөр бидний яриад байсан юм хаана байна, тэгэхээр бүгдээрээ энэ төсвөө жаахан хариуцлагатайхан шиг хандая.

Д.Лүндээжанцан: - Туяа гишүүний урилгаар Завхан аймгийн Завханмандал сумын 10 жилийн  сургуулийн багш нар манай чуулганы хуралдааны үйл ажиллагаатай танилцаж байна, мөн Ламбаа гишүүний урилгаар Архангай аймгийн Өндөр-улаан сумын 10 жилийн сургуулийн багш нар мөн  чуулганы үйл ажиллагаатай танилцаж байгаа юм байна. Та бүхнийхээ сурган хүмүүжүүлэх хариуцлагатай, буянтай үйлсэд улам их амжилтыг хүсэн ерөөж байна /УИХ-ын гишүүд алга ташиж баяр хүргэв/.

Ганхуяг гишүүн саналаа хэлье.

Д.Ганхуяг: - Баярлалаа, тэгээд өнөөдөр бид нар үнэхээр чухал асуудал хэлэлцэж байна л даа, хамгийн гол нь нийгмийн баялаг, жилжингээ хөдөлмөрлөсөн хүмүүсийн татварыг ирэх жил яаж хуваарилах вэ, ийм асуудлыг хэлэлцэж байна, гэхдээ яг Засгийн газар талаас ярихад одоо бас хариуцлагагүй байна, эрх барьж байгаа улс төрийн хүчний талаас харьцахад хариуцлагагүй байна, энд хэдэн хүн байгааг харж байгаа биз. Тэгэхээр ийм л байдалтай асуудалд ханддаг болчихоод байна. Тэгээд нийгмийн баялгийн дахин хуваарилалтыг оновчтой явуулах шийдвэр гаргах, хоёрт нь хуулийг мөрдөж байгаа, хуулийг дээдэлдэг орон хөгжилтэй байгааг бид мэдэж байгаа.

Бид Сингапур гэж ярьдаг, өөрсдөө ч, төрийн буянаар зөндөө л очиж харсан л даа. Тэгэхээр энэ нийгмийн баялгийн дахин хуваарилалтыг, өөрөөр хэлбэл татвараар авсан мөнгийг оновчтой хуваарилах нь маш чухал юм, улс орны хөгжилд, төр өөрөө хууль дээдэлнэ гэдэг бол маш чухал юм, тэгээд энэнтэй холбогдуулж би нэг жишээ хэлэх гэсэн юм. Өнөөдөр төсвийн орлогод төсвийн урсгал зардал 76 хувьтай байна. Дотоодын нийт бүтээгдэхүүнтэй төсвийг харьцуулахад 47 хувьтай байна, ийм асар их өндөр үзүүлэлт, бараг 90-ээд оноос өмнөх төвлөрсөн төлөвлөгөөт эдийн засагтай адилхан үзүүлэлт. 21 дүгээр зуунд зүүн, баруун гэсэн үзэл бараг байхгүй болсон, хүний хөгжлийн асуудал, өрсөлдөх чадварын асуудал яригдаж байгаа. Энд бид анхаарлаа хандуулах нь зүйтэй байна.

Би сая хэлсэн хууль дээдэлсэн орон яагаад хөгжиж байна вэ гэж, 7 сард, 8 сард төсвийн хүрээний мэдэгдэл орж ирсэн, өнөөдөр эндээс өөрөөр хэлбэл хичнээн, ямар хууль нь зөрчигдөөд байгаа вэ гэдгийг унших нь илүүц байх, хэрэв өөрчлөлт оруулж байгаа юм бол гарцаа байхгүй энэнийхээ үндэслэлийг гаргаж тайлбар тавьсан байх ёстой, ганц ширхэг ч тайлбар байхгүй. Төсвийн албан хаагчдыг 10 хувиар нэмэгдүүлж байгаа гэж, би буруу сонсоогүй бол компьютер оруулахаар компьютер дээр ажиллаж чадахгүй учраас хүний орон тоог нэмэгдүүлж байгаа гэж, компьютер бол бүтээмжийг нэмэгдүүлдэг, өөрөөр хэлбэл ажиллаж байгаа хүмүүсийн тоог багасгадаг, ийм хариулт өгч байна шүү дээ, сан хариуцаад сууж байгаа хүн.

Хоёрт нь би тэр үдийн цай хөтөлбөрийг хэлэхдээ цэцэрлэгийн хүүхдийг хэлээгүй, ээж ааваасаа хол байдаг, суманд байдаг дотуур байрны хүүхдийг хэлээгүй, 1-3 дугаар ангийн хүүхдийг хэлээгүй, өөрөөр хэлбэл хот суурин газар ээж аав нь өдрийн цайгий нь бэлтгээд өгөх боломжтой байна, дэлхий нийт ингэж явж байна, 1 ширхэг ундаа аав ээжийн сонгосон аюулгүй хүнсээр явж байна, тийм учраас энд оруулж байгаа, өөрөөр хэлбэл 5 дугаар анги хүртэл, 4-өөс дээш оруулж байгаа хөрөнгө оруулалтаа тэр 12 жилд шилжүүлчихээд яриад байна, тэрэн дээр олигтой суусан тоо алга байна, энэнд оруулаач.

Нөгөө талаас дахиад дарга улс болж байгаа, яаж байна гэхээр боловсролын тогтолцоо маань бүгдээрээ ерөнхий боловсролын сургуульд хандаж байгаа хэмжээтэйгээ адилхан дээд сургууль хамарсан явж байгаа, энэ дээр Боловсролын яамны бодлого хаана байна. Мэргэжлийн сургалтын төвд хүмүүсийг сургая, энд зардал гаргая гэсэн, бид нар сая үндсэн чиглэл дээр суулгаж өгсөн, энэ юмандаа хөрөнгө оруулалтаа оруулаачээ гэж, ингэж л хэлсэн, тэгээд энийг улс төржүүлж мушгих чиглэлтэй юм шиг байна лээ. Үнэнийг хэлэхэд нийгмийн баялгийн хуваарилалтыг яагаад дахин хуваарилалт гэж ярьдаг вэ, татвар, төсвийн үнэндээ дээр байна уу, эсвэл төрд өгөөд оновчтой хуваарилуулах уу, үгүй юу гэдэг дээр л ярьдаг асуудал. 3 төгрөг хуваарилахад хүн дээр 1 төгрөг  болж байгаа хуваарилалтыг хуваарилалт гэж хэлэхгүй. Энд анхаараачээ, бид нэг зорилттой байхаа гэж хэлэх гэсэн юм.

Хоёрт нь үндсэн чиглэл бол зөвхөн нэг оны асуудал бишээ, энэ бол урт хугацааны асуудал байх ёстой, хоёрдугаарт нийгэмд тулгамдсан асуудлыг ч шийдвэрлэх ёстой. Тэгээд үндсэн чиглэлийг шийдэхдээ бид өөрөөр хэлбэл энэ яг төсвийн оруулж ирсэн юмандаа баригдалгүйгээр бусад улс орны ач холбогдлоор нь ангилдаг ийм асуудлаар энэ төсвийн хуваарилалтыг хиймээр байна. Мэдээж нэгдүгээрт цалин, тэтгэвэр, тэтгэмж, төрийн албан хаагчдын, энэ бол чухал, хоёрт нь ажилгүй хүн өнөөдөр яаж амьдрах болж байна, Үндсэн хуулинд заасан хүний эрхийг хамгаалах асуудлыг хийж чадаж байгаа бил үү, бид, ажлын байртай байх.

Д.Лүндээжанцан: - Одхүү гишүүн үгээ хэлье. 

Д.Одхүү: - Баярлалаа, би ярих юм олон байгаа боловч 2-хон зүйл дээр анхаарлаа гол төвлөрүүлээд яръя, цаг хугацааны хувьд ч гэсэн тийм болж таарч байна. Тэгэхээр нийтлэг зүйл дээр төсөвтэй холбоотой асуудал дээр нэг ийм зүйлийг гишүүдийнхээ анхаарлыг төвлөрүүлье гэсэн юм. Сая сар гаруйхан тойрог дээрээ очоод ажиллаж байх хооронд, хугацаанд хүүхдийн цэцэрлэг, сургуулиудаар нэлээд явсан л даа, ялангуяа бага сургууль, дунд сургуулиудаар орж явахад та бидний хуваарилж байгаа тэр хүүхэд дээр  өгч байгаа 300 төгрөг чинь юунд ч хүрэхээ болиод удаж байгаа юм байна шүү дээ, нөхөдөө, одоо Энхтүвшин сайд харж байна, намайг дэмжих байх гэж бодож байна. 300 төгрөгөөр одоо хүүхдэд цай битгий хэл, ер нь юу ч өгөх нь, өмнө нь нэг тараг шиг юм өгдөг байсан юм байна, үнэ нь дийлэхээ байгаад эхлэнгүүт одоо тийм өнгий нь хувиргасан цай нэртэй юм өгч байна. Боов нэртэй юм нь, печень нэртэй юм нь 3-хан хазаад дуусчихдаг нэг ийм юм өгч байна, хоёрын хооронд алаг цоог нэг ийм сонин юм болоод байна.

Хамгийн гайгүй зохион байгуулж чадаж байгаа сургуулиуд нь хүртэл шууд бодит байдлаа хэлж байгаа нь юу гэхээр энэ мөнгөнд багтааж хүүхдэд цай гэдэг өгнө гэдэг бол өөрөө ичгэвтэр юмаа гэж ярьж байна. Тэгэхээр би зүгээр  гишүүдээ хэлж байгаад хөтөлбөр нь маш их зөв хөтөлбөр шүү дээ, тийм болохоор та нар энэндээ ядахдаа нэг 500 болгоодох тийм арга зам бодохгүй юу, тэгэхгүй бол сүүлийн үеийн үнийн өсөлтөөр чинь 300 төгрөгт ямарваа нэгэн юм өгнө гэдэг асуудал байхгүй болсон байна шүү дээ, нэг аяга цай ч 300 төгрөг хүрэхээ болих нь байна шүү дээ. Тийм болохоор энэ дээр Сангийн яам ч бодоод, Энхтүвшин сайд ч бодоод энийг энэ төсөв дээр 500 болгох боломж байна уу, үгүй юу гэдгийг бодоочээ гэсэн нэг асуудал.

Хоёрдугаар асуудал нь манай Эрдэнэт, Орхон аймагтай холбоотой юм бол төсвийн шударга бус хуваарилалтын тухай юм ярих гэсэн юм, өнгөрсөн жилийн үндсэн  чиглэлд тусгагдсан Засгийн газрын хөтөлбөрт ч байгаа асуудал ерөөсөө шийдэгдэхгүй байгаад байгаа юм юу гэхээр Орхон аймгийн буюу Эрдэнэт хотын инженерийн шугам сүлжээг шинэчлэх гарцаагүй шаардлага тулчихаад байгаа, одоо ер нь тэсрэлт болохоос наахнуур л байгаа, энэ өвлийг яаж давах вэ гэж санаа зовж байгаа.

Байгуулагдаад 30 жил болсон мөртлөө нэг ч удаа ямар нэгэн байдлаар инженерийн шугам сүлжээний солилт хийгдээгүй, хүүхдийн зулай шиг нимгэн болсон, хуучны оросын төмөр, зэвэрсэн хойлоонуудаас бүтсэн ийм л юм байгаа. Тэгээд овоо ярьж байгаад дэмжүүлээд оруулсан шүү дээ, хөтөлбөрий нь дэмжье, хөрөнгө оруулъя гэсэн, нэг ч төгрөг төсөв дээр тавигдаагүй, энэ жил мөн  л энэ маань давтагдах нь. Би зүгээр энгийн тоо яръя л даа, шударга хуваарилалтын тухай ярьж байна, өнгөрсөн жил Монгол улсын нэгдсэн төсөвт төвлөрүүлж байсан мөнгө бол 7.5 тэрбум төгрөг байсан байгаа буюу Эрдэнэт буюу Орхон аймгаас, энэ жил энэ 2008 оны төсөвт 28.6 тэрбум, хэд дахин өссөн байна, үндсэндээ 4 дахин өссөн байгаа байхгүй юу. Манай Эрдэнэтийг саахаараа 4 дахин өсч саагаад байдаг, өгөх болохоороо хөрөнгө оруулалтдаа энгийн бусад аймгуудаар жишгээр явдаг. Гэтэл энэ чинь 90 гаруй мянган хүнтэй, энэ чинь том хот шүү дээ, Монгол улсын бараг 2 дахин нь гэж ярьж байгаа, заримдаа 3 дахь гээд, Дархан, Улаанбаатарын дараа орж байгаа 2 хотын нэг шүү дээ. Тэгэхээр энэ дээр хөрөнгө оруулалтын бодлого дээр нь илүү анхаарах цаг болсон юм биш үү.

Би зүгээр айж байгаа нь юу гэхээр тэнд ямар нэгэн байдлаар энэ инженерийн шугам сүлжээтэй холбоотой, амьдрах нөхцөлтэй холбоотой ямар нэгэн онцгой нөхцөл байдал үүсэх юм бол хохирол нь тоолж баршгүй юм болно шүү дээ гэдэг л байгаа юм. Тэнд баялгийг бүтээж байгаа хүмүүс маань тэнд байгаа шүү, тэдэндээ жаахан шударга хөрөнгө оруулалтын тал дээр жаахан нэмүү бодлого болгох тийм боломж байдаг юмуу гэдгийг энэ үгээрээ илэрхийлэх гээд анхаарал тавиулах гээд байгаа юм. 30 жил болж байгаа хот нэг ч удаа хөрөнгө оруулалт хийгээгүй байгаа. Зам ярихаа больё л доо, 1.5 зам гэдэг нэртэй онигоо хүртэл байдаг юм л даа, нэг машин явахаараа жаахан тал машины зай үлддэг, 2 машин гэхээр зөрж чадахаа байчихдаг, байшингуудын дунд явахад энд талд нь нэг машин зогссон байхад нөгөө талаас нь бүгдээрээ дуустал нь хүлээгээд зогсдог ийм л инээдэмтэй дэд бүтэцтэй, хуучны социализмын  үед байгуулагдсан ийм л жижиг хотын дүр төрх байдаг. Гэтэл хүн ам нь жилээс жил ирэх тутам 10-15 хувиар нэмэгдэж байгаа ийм хот. Тэгээд энэ дээр нэг анхаарал тавиад илүү дэмжлэг үзүүлээчээ. Та бид Эрдэнэтийг сайн сааж байгаа шүү, зарим мөнгий нь жаахан буцааж хөрөнгө оруулалты нь нэмүү өгөх хэрэгтэй байна гэсэн санал байна, баярлалаа.

Д.Лүндээжанцан: - Авдай гишүүн үгээ хэлье.

Ч.Авдай: - Тэгэхээр энэ 2008 оны төсвийн төсөлд улс орны нийгэм, эдийн засгийг хөгжүүлэхтэй холбоотой олон асуудлыг аймаг, орон нутаг, нийслэл хот, яам, агентлагуудын саналд тулгуурлан тусгасан байна. Улс орны эдийн засгийн үзүүлэлт сүүлийн жилүүдэд бас сайжирч үйлдвэрлэл эрхлэгчдийн хөдөлмөрийн бүтээмжийг дээшлүүлэх, үүний тулд өөрйн орны эрдэс баялаг, мал аж ахуйн болон байгалийн гаралтай түүхий эд материалыг өндөр технологиор эх орондоо боловсруулах шаардлага тусч байна. Боломж ч бий болж байна. Ингээд төр засгаас авсан арга хэмжээний үндсэнд эрчим хүч, зам харилцаа, холбооны нөхцөл нэлээд сайжирлаа. 

Улаанбаатар хотод, хөдөө, аймаг оронд энэ ерөнхий боловсролын сургууль, эмнэлэг, үйлчилгээний газруудын үйл ажиллагааг сайжруулах, үр дүнг дээшлүүлэхтэй холбоотой нэлээд ажлууд хийгдлээ. Тэгэхээр энэ ажлууд маань цаашдаа шинжлэх ухаанд тулгуурласан, оюунлаг нийгэм байгуулах, эх орныхоо түүхий эдээр эх орондоо чанартай, дэлхий нийтэд өрсөлдөж болохуйц бүтээгдэхүүн үйлдвэрлэх боломжийг бий болгож байна гэж би боддог юм.

Ийм үед хүнээ аль болохоор хөгжүүлэх, материаллаг үйлдвэрлэл, мэргэжлийн боловсон хүчин, тэр дотроо инженер техникийн боловсон хүчин, технологи, менежментийн чиглэлийн боловсон хүчин, мэргэжлийн ажилчид бэлтгэх үйл ажиллагааг улам анхаарч, гэхдээ анхаарлаас хөндийрөөгүй, эх оронч сэтгэлгээтэй, ажилсаг ийм хүмүүсийг бэлтгэх энэ ажиллагаа чухал болж байна. Би ч одоо намын их хурал дээр ч ярьж байсан, манай энэ боловсролын системд тийм эрс шинэчлэлт хийх шаардлагатай. Өөрөөр хэлбэл ерөнхий боловсролын сургуульд сурч байх үедээ энэ 12 дугаар анги төгсөөд дараагийн шатны сургуульд орохоос гадна ажил хийх бэлэн хүн байлгахаар ингэж сургалтын төлөвлөгөө, хичээлийн программын агуулгуудыг өөрчилж сайжруулах шаардлагатай байна гэж ингэж би ярьж байсан. Энэ чиглэлээр манай Боловсрол, соёл, шинжлэх ухааны яам анхаарч ажиллаж байгаа болов уу гэж бодож байна.

Гадаадад олон хүн сургаж байна, энэ улсуудаа эх орондоо татах гадаадад хүн мөнгө олохын тулд ажиллаж, биеэ муутгаж байна, энийг эх орондоо ажилуулах, тэрний тулд уул уурхайн үйлдвэр, барилгын үйлдвэрлэл, зам, харилцаа холбоог аль болохоор цалингий нь жаахан нэмээд өөрийнхөө орны, өөрийнхөө үндсэн ажилчдаар нөхөн сэргээх, ажиллуулах шаардлагатай байна. Сая манай Их Хурлын 2 байнгын хорооноос гаргасан ажлын хэсэгт ороод ажиллахад хаа хаагүй гадаадын харъяатууд, ялангуяа энэ дотор бичиг баримтгүй хятадууд үндсэндээ барилгын ажилд зонхилж ажиллаж байх юм. Тэнд тэр ажил хийчихээр улсууд зөндөө байхад ингээд ажиллаад байх юм. Тэд нар бол би муу ажиллаж байна гэж хэлэхгүй, ер нь нүд хуурсан чанаргүй юм их хийж байна, дээр нь манай оронд удаан хугацаагаар ажиллах гэдэг юмуу, зөвшөөрөл байхгүй, компаниуд нь тэрийг нуудаг ийм юмнууд их байна. /11.50-12.50 Ч.Алтанцэцэг/

Нөгөө талаар бол энэ хүнсний аюулгүй байдлыг анхаарахгүй бол болохгүй болж. Монголчууд жишээ нь нийслэл хотод ч бай, хөдөө гадаадад ч бай ингээд ер нь хоол унд хийсэн газар чинь дандаа л энэ солонгосууд, хятадууд голцуу болчихлоо шүү дээ. Энэ зөв юм уу, буруу юм уу, манайхан өөрснөө юмаа хийж идэж чаддаг юм уу, үгүй юу гэдгээ бас анхаарах хэрэгтэй байх. 

Тэгэхээр гадны улсуудтай холбоотой харилцаатай ажиллаж, тэдний хүчээр ажиллах нь зөв боловч өөрийн гэсэн бодол байх хэрэгтэй. Энийг бол энэ төсвийн төсөлд бас чиглэл чиглэлээр нь цаашдаа анхаарч үзэж, ер нь бас нэг өөрийн Монголын хар хайрцагны бодлого хөгжүүлэх, энийгээ бас нэлээн бодолцвол зүйтэй юмаа гэсэн ийм бодолтой байгаа юм. Ингээд анхаарал тавьсанд баярлалаа.

Д.Лүндээжанцан: - Дондог гишүүн үгээ хэлье.

Д.Дондог: -Баярлалаа. Хэдэн үг хэлье. Орж ирсэн төсвийг бол хэлэлцээд, тэгээд сайжруулаад, хугацаанд нь баталж гаргах асуудал өнөөдөр тулгамдсан асуудал болж байна шүү дээ. Хугацаа их багатай болчихсон. Төсөв, үндсэн чиглэл, мөнгөний бодлого ярихдаа аль болохоор улс төржихгүй, өөрийнхөө намын өнгө аясыг илтгэж гаргахгүйгээр яримаар байна шүү дээ. 

Биднийг одоо гадна талд дандаа л улс төржсөн, хэрүүл хийсэн ийм байдалтай байгаагий чинь ард түмэн хүлээн зөвшөөрөхгүй  болоод удаж байгаа шүү дээ. Тэгээд төсөв дээр бол дахин дахин ийм байдал гаргаад л одоо нэг савлахаараа нөгөө тал руу нэвт савлаад л, ор үндэсгүй үгүйсгээд байх шаардлагагүй юмаа гэж ингэж хэлэх байна. Мэдээж хэмнэлттэй, үр ашигтай байна гэдэг дээр хүн бүхэн санал нэгтэй байгаа. Би тэрэнтэй санал нэгтэй байгаа. Тэгэхдээ ер нь мөнгөний бололцоо байгаа дээр шийдвэл зохих асуудлуудаа олигтойхон мөнгө тавиад шийдээд, явах нь зүйтэй гэсэн зарчмыг баримтална гэж ингэж бодож хийгдсэн байх аа, шийднэ гэж бодож байна.   


Хэдэн санал хэлье. Энэ өмнөх төрийн бодлого бол залгамж чанартай байх ёстой. Өмнөх 2000-2004 оны хооронд батлагдсан УИХ-ын шийдвэрүүдийг хэрэгжүүлэх тал дээр бид нар анхаарах ёстой. Тэрэн дээр энэ бүсийн төвүүд дээр аж үйлдвэрийн парк байгуулна гэж орсон байгаа. Тэгэхээр тэрнийг бүгдийг одоо энэ 2008 оны төлөвлөгөө юманд суулгачихвал яасан юм бэ гэсэн саналыг би хоёр, гурван удаа хэлж байгаа. Харамсалтай нь Их Хурлын чуулган дээр хэлж байгаа үгийг байнгын хороод, ажлын хэсэг анхаарч, санал болгож санал хураалгаж, тэгэхгүй байна аа. Өмнө нь би хэлж байсан саналыг огт тоогоогүй өнгөрсөн. Яагаад ингээд байна вэ гэвэл энэ ажлын байр нэмэгдэхтэй яах аргагүй холбоотой. 

Өнөөдөр тавигдаж байгаа нэг зорилго бол ажлын байр байгаа шүү дээ. Эдийн засгийн өсөлтөнд ч хэрэгтэй болно, үйлдвэрлэл ч сэргэнэ, хөдөө аж ахуйн бүтээгдэхүүнийг өндөр технологиор боловсруулдаг үйлдвэрлэлийн хувьд бол бүр ч чухал шүү дээ. Бид нар хөдөө аж ахуйн бүтээгдэхүүнээ өөрийн боловсруулж гаргаж чадахгүй, түүхийгээр нь гаргаад бусдын ашиг хонжоог нэмэгдүүлээд байгаа ийм юм байгаа юм. Энэ бүхнийг бас бодолцож, төсөв хэлэлцэх үедээ нэгмөр шийдвэл яасан юм бэ. Төвлөрөл ч бас саарна. Улаанбаатар хотын утаа их байна гээд, хүн ам их байна, үйлчилгээ дийлдэхгүй байна гэж байна, энэ чинь бас л энэнтэй холбоотой шүү дээ. Ажлын байр нэмэгдчих юм бол нэг хэсэг нь тэндээ амьдраад байх боломжтой болно гэсэн үг нэг зүйл хэлмээр байна.

Хоёрдугаарт, аймаг, дүүргийн эмнэлгүүд, бүсийн төвүүдийн эмнэлгүүд рүү тоног төхөөрөмж, мэргэжлийн эмч нарыг бэлтгэж, нийлүүлэх тал дээр онцгой анхаарах шаардлагатай байна. Үнэхээр хүнд байна шүү дээ. Заавал Улаанбаатар хотод ирж байж оношоо тодруулдаг, эмчилгээ хийлгэдэг, эсвэл гадагшаа явдаг энэ байдал чинь газар хэвээрээ байгаад байна. Энэ дээр анхаараач ээ гэж энэ төсөв дээр тодорхой тооны мөнгө санг нэмж тавьбал яасан юм бэ гэж хэлэх байна. 

Бид нар эмч нар, багш нарын цалинг, ер нь төрийн албан хаагчдын цалинг нэлээн нэмж байгаа. Энэ бол сайшаалтай хэрэг. Өрхийн эмч нарын цалин бол энэнтэй холбогдуулаад бас хоцорч байнаа. Яг одоо анхан шатны нэгж дээр ажиллаж байгаа улсууд бол өрхийн эмч нар байгаа. Энийг тооцож үзээд төсөв хэлэлцэх явцад энийг өрхийн эмч нарын цалинг, эмч нарын нэмэгдэж байгаа цалинтай дүйцэх ямар арга хэмжээ авч болохоор байна вэ гэдгийг бодолцооч ээ гэж хэлэх гэсэн юм.

Гурав дахь асуудал бол энэ замын давхар татварын асуудал байгаа юм. Олон талаас шүүмжлэл ирж байна. Улаанбаатар хотоос гарахад нь нэг авч байна, орж ирэхэд нь нэг авдаг, авто замын автын үзлэг болж байна гэхээр зэрэг жолооч нараас татвар авдаг ингээд есөн шидийн татвар аваад энэ жолооч нар чинь амьдрахад хүнд байна шүү дээ. Өнөөдөр аль ч газрын жолоочийн цалин бол үнэхээр бага байгаа. Дээрээс нь байнга мөнгө авч байгаа. Энийг нь төсөв хэлэлцэх хугацаанд дахиж шалгаад, нягтлаад, давхар татварыг нь хүчингүй болгуулаад ингээд шийдээд явбал яасан юм бэ гэсэн. Тэгээд нөгөө талаас энэ дотор хаана орж ирж байна гэдэг тал дээр ч гэсэн олон удаа ярьж байхад ердөө тоймтой хариу ирэхгүй байгаа гэж энийг хэлэх байна. Нөгөө талаас энэ татвар хаана орж байна вэ гэдэг тал дээр ч гэсэн олон удаа ярьж байхад ердөө тоймтой хариу ирэхгүй байгаа гэж энийг хэлэх байна. 

Иргэдийн ярьж байгаа гол асуудал бол үнийн асуудал байгаа юм. Ирэх оны төсөв төлөвлөгөөнд үнийг бууруулахтай холбоотойгоор тооцоо хийж үзэж, өчигдөр Засгийн газраас хэлэлцээд, тодорхой алхмууд хийхээр шийдэх шиг байна. Их Хуралд орж ирэх байх. Энийг хэлэлцүүлгийн явцад бас тусгаж үнийг бууруулах ямар арга хэмжээ байна вэ, нөөц бүрдүүлэх ямар арга хэмжээ байна вэ, энэ дээр байнга анхаарал тавьж байх ёстой юм байна аа гэж бодож байгаа. 

Дараа нь бол энэ ерөнхий боловсролын сургуулийн хүүхдийн хоол ундны асуудлыг сая нэлээн ярьсан. Энэ бас л төсөв дээр нэмж арга хэмжээ авч гаргахгүй бол хий яриа болоод дуусах нь ээ. Калорилиг чанар нь үнэхээр хүрэлцэхгүй байгаа, үнэхээр тэр өгсөн мөнгөндөө хоолных нь хэмжээ хүрэхгүй байгаа гэдгийг бас тооцож  энэ төсөв дээр тодорхой тоо тавьж гаргах нь зүйтэй гэж бодож байна.

Эцэст нь хэлэхэд бол энэ мэдээлэл, сурталчилгааны ажил байгаа юм. Бид нар гаргаж байгаа хуулиа олон түмэнтэй хуваалцахгүй шахуу гаргаж байна. Тийм учраас одоо гарах гэж байгаа хуулийг олон түмэнд хүргэх тал дээр, гарсан хуулиа сурталчлах тал дээр, мөн хуулийн хэрэгжилтэнд хяналт тавих тал дээр энэ оны төсөв дээр тодорхой хэмжээгээр мөнгө тавья. Байнгын хороод энэ дээр тооцоо хийж үзээч ээ. Манай Их Хурлын хяналтын албаныхан бас тооцоо хийж үзээч ээ гэж хэлэх байна. Би бас холбогдох хүмүүстэй уулзаад энийг хэлээд байгаа. Гарахаас нь өмнө хэвлэл мэдээллийн хэрэгслээр сурталчлаад, тэгээд иргэдийн саналыг аваад гаргаж байвал яасан юм бэ гэж хэлэх байна.

Өөр нэг асуудал бол энэ гарсан хуулийг хэрэгжүүлдэг журмыг эргэж харахгүй бол хуулиар бид нар сайхан юм гаргаад байдаг, журмаар бид чагталчихаад ингээд хүнд суртал гаргаад, мөнгө үрэлгэн байна аа гэдэг саналыг байнга гаргаж байна аа. Ингээд анхаарал тавьсанд баярлалаа.

Д.Лүндээжанцан: -Содномцэрэн гишүүн үгээ хэлье.

Ч.Содномцэрэн: -Баярлалаа. Тэгэхээр Улсын Их Хурал улсын төсөв батлахдаа бол нэгэнт зөвшөөрсөн төсвийн хүрээний мэдэгдлийг өөрчлөхгүй байх зарчмыг баримтална гээд Төсвийн байгууллагын удирдлага,санхүүжилтийн тухай хуулинд заачихсан байдаг. Их Хурал нь төсөв батлахдаа энэ төсвийн хүрээний мэдэгдлийг өөрчлөхгүй байна гээд заачихсан байдаг. Үндэсний аудитын газраас хийсэн шалгалт, тэгээд энэ УИХ-д ирүүлсэн төслийн талаархи саналд бол 2008 оны төсвийн төсөл нь эдийн засгийн үндсэн үзүүлэлт болох 7 үзүүлэлтийнхээ 4 нь бол төсвийн хүрээний мэдэгдлийнхээ шаардлагыг хангаагүй байгаа юм. Энийг хувилаад үзэхэд бол 57 хувь нь бол төсвийн хүрээнийхээ мэдэгдлийн шаардлагыг хангаагүй. Тэгэхээр зэрэг энэ төсөв бол ямар болсон нь харагдаж байна. 

Төсвийн байгууллагын удирдлага санхүүжилтийн тухай хуулийнхаа үндсэндээ бол 50 хэдэн хувийг нь зөрчсөн ийм хууль болж байгаа юм. Их Хурал бол төсвийн хүрээний мэдэгдлийнхээ үзэл баримтлалыг баримталж энийг батлах ёстой. Тэгэхээр энийг би бас хангалтгүй төсөв болжээ гэж үзэж байгаа юм. Энэ бол нэг хэлэх ёстой зүйл ээ гэж бодож байна.

Хоёрт нь бол энд бас дутуу юмнууд их байна аа. Энэ сайд, дарга нар хөдөө орон нутгаар яваад, уулзалт хийгээд баахан амлалт өгөөд яваад байдаг. Тэр амлалтынхаа юмнуудыг ер нь төсөвт ерөөсөө оруулаагүй байх юм. Жишээлбэл Засгийн газрын 2007 оны 2 дугаар сарын 21-ний өдрийн орон нутагт ажилласан дүнгийн тухай 44 дүгээр тогтоол гарсан байна. Энэ тогтоол дээрээ бол зарим сумдын Засаг даргын тамгын газрын халаалтын асуудлыг шийдэхэд нь зориулж шаардагдах хөрөнгийг гаргахыг Сангийн сайдад даалгасан, Эрчим хүчний сайдад даалгасан ийм тогтоол байх юм. Би энийг бас олж үзсэн л дээ. Тэгээд төсөв дээр хайгаад ерөөсөө байхгүй. Нийт дүнгээр нь аваачаад л аймаг, сумдын гээд оруулчихсан байх юм. Тэгэхээр энэ орон нутагт яваад ажилласан дүнгийнхээ тухай юмнуудыг ядаж энэ төсөвтөө оруулчихаж баймаар байх юм. Хоёрт ийм саналыг хэлмээр байна. Тогтоол гаргах юм бол энийгээ хэрэгжүүлдэг баймаар байна аа Засгийн газар. 

Өнгөрсөн жил төсөв баталж байхад нэлээн олон сургууль, эмнэлэг, цэцэрлэгийн барилгын асуудлыг эхлүүлсэн, төсвөөр батлаад эхлүүлсэн, энэний дутууг энэ жил гүйцээх юм болов уу гээд төсөв дээр харсан чинь ерөөсөө байхгүй. Энэ 2007 онд эхлүүлээд бариад дутуу орхичихсон юмнууд зөндөө байж байна. Тэгээд төсөв дээр тэрийг гүйцээх юм болов уу гээд харсан чинь байхгүй. Одоо энийг ингээд ажил хийвэл дуустал нь гэдэг, энийгээ бас дуусгамаар байна. Энэ төсөлдөө яаж оруулдаг юм бэ оруулж өгмөөр байна. Энэ гурав дахь санал байгаа юм. 

Дөрөвдүгээрт нь бол Тайширын усан цахилгаан станцыг бид нар энэ онд ашиглалтанд орно гэж тооцож байсан бол мэргэжлийн байгууллагуудын дүгнэлт, саналыг харахад бол энэ ашиглалтанд орох шинжгүй болчихлоо. Тэгээд төсөв дээр бол энэ Тайширыг ашиглалтанд орно гэж тооцсон юм шиг байна. Энэ одоо цахилгаангүй байдаг Говь-Алтай, Завхан аймгуудыг ерөөсөө энэ төлснийх нь мөнгийг гүйцэд тооцож өгөөгүй байна. Нэгэнт одоо энэ ашиглалтанд орохгүй учраас энэ дутуу байгаа мөнгө төгрөгний асуудлыг шийдээд тооцоод өгчихмөөр байна. Завхан аймгийн Улиастай, түүнээс тэжээгддэг сумдууд гэхэд л одоогийн байдлаар 4.9 тэрбум төгрөгний шаардлагатай байна энэ өвлийг давахад гэсэн ийм тооцоо гаргаж ирсэн юм байна лээ. Энийг манай Сангийн яамны нөхдүүд бас нэг анхаармаар байна аа. Засгийн газар бас энийг анхаарахгүй бол болохгүй нээ гэдгийг хэлье гэж бодож байна.

Мөн шинжлэх ухаан, технологийн хуулинд бол шинжлэх ухаан, технологийн зардал нь бол дотоодын нийт бүтээгдэхүүний 1.5 хувиас багагүй байна аа гээд заачихсан байдаг. Өнгөрсөн жил Засгийн газраар баталсан шинжлэх ухаан, технологийг хөгжүүлэх мастер төлөвлөгөөнд бол энэ 2008 онд 0.56 хувьд хүргэнэ гээд зорилт тавьчихсан. Энэ зорилтондоо бас тооцож оруулж ирвэл Засгийн газар энийг анхаараагүй юм шиг байна аа. 0.4 хувиар тооцоод ороод ирчихсэн. Энэ зардлыг бас өсгөх хэрэгтэй байна гэж бодож байна. 

Эцэст нь төрийн өмчийн их, дээд сургуулиуд боловсролын хуулиараа бол тогтмол зардлыг нь төр хариуцах ёстой. Энийгээ бас суулгаж өгмөөр байна аа гэсэн ийм саналууд байна.

Д.Лүндээжанцан: -Эрдэнэбат гишүүн алга байна. Нямсүрэн гишүүн алга байна. Буд гишүүн үгээ хэлье одоо. 

Р.Буд: -Баярлалаа. Монгол Улсын 2008 оны төсвийн төсөлтэй холбогдуулж олон гишүүд санал уралдуулж ярьж байна л даа.Тэгэхдээ би нэг зүйл дээр гайхшрал төрөөд байна аа. Үнэхээр хэлэхгүй бол болохгүй байна. Ер нь 2007 он, сүүлийн хоёр, гурван жилд Монгол Улсын эдийн засаг сайжирч, төсвийн орлого бүрэлдэж байгаатай холбоотойгоор олон төсөл арга хэмжээнүүд хэрэгжиж, Монголын ард түмний амьдрал ахуй жилээс жилд, өдрөөс өдөрт сайжирч байгаа нь үнэн шүү дээ. Бодит зүйл. Тэгээд одоо сүүлийн хоёр жил, энэ жил, ирэх жил бүх сумдыг эрчим хүчээр холбох гэж байна, дээр нь жилд 400-500 км-ийн ажилд гар хүрч нэлээд хэмжээгий нь ашилалтанд оруулж байна. 

Ирэх онд 200-гаад сум, суурин газрыг хөдөлгөөнт холбоонд холбох гэж байна. Энэний суурь сүлжээг өргөжүүлэхтэй холбогдсон хөрөнгийг нэлээд хөрөнгийг нь улсын төсвөөс гаргаж байгаа шүү дээ. Тэгээд ийм төсвийг хөгжлийн төлөө төсөв биш монгол түмний төлөө төсөв биш үрэлгэн төсөв гэж яриад байгааг би үнэхээр ойлгохгүй байна л даа. Энэ бол магадгүй улс төржих талаасаа арай илүү хараад байгаа юм биш байгаа. 

Бодит амьдралтай холбогдсон үнэхээр Монгол улсыг хөгжүүлье, монголын хот, хөдөөгийн ялгааг арилгая, хөдөөнөөс хот руу тэмүүлсэн энэ их тэмүүллийг зогсооё, бүсчилсэн хөгжлийнхөө үзэл баримтлалын дагуу бүсийнхээ төвүүдийг хөгжүүлье, Монгол улсаа хөгжүүлье гэвэл ийм л төсөв батлах ёстой болов уу гэж бодоод байгаа юм. Тийм учраас энэнтэй холбогдуулаад бас улс төржихгүйгээр бүх намууд зөвшилцөж, энэ төсвөө хугацаанд нь богино хугацаанд баталж, 2008 онд энэ онд хийснээс дутуугүй бүтээн байгуулалтын ажлуудыг хийх ёстой гэж бодож ойлгож байгаа.

Дараагийн нэг зүйл бол энэ хотыг манайхан их ярьж байна аа. Арга ч үгүй юмаа, хүн амын дийлэнх хувь нь хотод амьдраад ирж байна. Тэгэхдээ бид нар чинь цаашдаа Монгол Улс ганцхан хот улс Сингапур шиг байгуулахгүй юм байгаа биз дээ. Энэ сая 565 мянган км.кв талбай дээрээ Монголын хүн ам тарж амьдрах ёстой, хэдий одоо даяарчлал явагдаад, хил хязгаар тайван байгаа ч гэсэн хилийн цэргээс гадна энэ Монголын дархан хилийг манаж байгаа улс чинь энэ малчид чинь шүү дээ. Энэ малчид, хөдөө амьдарч байгаа ард иргэд, тийм учраас эдгээр хүмүүсүүдийн нийгмийн халамж, тэнд амьдрах нөхцөлийг нь бүрдүүлэх зорилгоор хөдөө рүү чиглэсэн хөрөнгө оруулалтыг нэлээн хиймээр, түлхүү хиймээр санагдаад байгаа юм.

Би одоо хөдөөнөөс сонгогдсон гишүүн болоод ч ингэж ярьж байгаа юм биш, ер нь хөдөө орон нутгаар зөвхөн тойрог гэхгүйгээр хөдөө орон нутагт явж, хөдөөгийн ард түмэнтэй уулзаж байхад энэ асуудал маш их яригддаг шүү дээ. Ихэнхи гишүүд хөдөөгийн сургууль соёлын асуудлыг ярьж байна, нийгмийн халамжийн тухай асуудлыг ярьж байна, эмнэлэг, боловсролын тухай асуудал ярьж байна, энэ бүгдэд бол цогцоор нь авч үзэж, хөдөө рүү чиглэсэн бодлого явуулах хэрэгтэй байна. Үүн дотроо өнгөрсөн жил бид нар бас ярьж байгаад улсын төсөв дээр нөгөө бороожуулах, ухаандаа үүл цуглуулах төхөөрөмжийг тусгаж өгсөн. Тэгээд одоо говь, хээрийн бүсүүдэд бас үүлэнд механик аргаар нөлөөлж, нэлээн газруудад бороо орлоо. Үүнтэй холбоотойгоор намаржилт гайгүй байна, өвөл бол хүндрэхээр байна шүү дээ. Өвлийн одоо 10 см цас ороход л тэр дороос ухаад идэх өвс байхгүй. 

Ийм учраас цаашдаа ирэх жил энэ асуудлуудтай холбогдуулж бүсийн төвүүд дээр энэ бороожуулах төхөөрөмжийг байгуулах, тэнд хүн сургах, мэргэжлийн хүмүүсүүдээр тэр тоног төхөөрөмжүүдийг ажиллуулах тийм улсуудаар хангаж ажиллуулах явдал чухал байна. Энэ дээр бас анхаараасай, ингэсний үр дүнд магадгүй хөдөө энэ их талхлагдсан бэлчээрийн тодорхой хэсэг нь сэргэж, сум орон нутагт малчид амьдрах ийм боломж бүрдэнэ гэж нэгдүгээрт ийм саналыг хэлж байна. Энэ дээр анхаараач ээ гэж.

Хоёрдугаарт нь энэ зам харгуйг хөгжүүлэх, эрчим хүчийг хөгжүүлэх асуудал дээр урдын адил анхаарахгүй бол ер нь дэд бүтцээ хөгжүүлээгүй хөгжсөн ямар орон байдаг юм бэ би мэдэхгүй юм. Манай зарим хүмүүсүүд их сонин юм ярих юм. Зам ерөөсөө хэрэггүй, эрчим хүч хэрэггүй л гээд байх юм. Энэ дэд бүтцээ байгуулаагүй хөгжчихсөн ямар улс байгаа юм бэ. Би бас ганц нэгэн гадны хэл халтар хултар мэднэ. Энэ интернет энээ тэрээ юмыг чинь их л үзэх юм. Энэ асуудалдаа л хандсан байдаг шүү дээ. Америкийг үзэхэд 60-аад онд л ерөөсөө тэр битгий хэл төв суурин газраа тэр үед бол сүүний хангамжаар хангах үүднээс тэр үед яг манайхтай адилхан сүүний фермүүд байгуулж байсан юм байна лээ шүү дээ АНУ. Тэгээд хөгжлийнхөө үе шаттайгаар өнөөдөрт хүрсэн байна. Тэрийг тээх замуудыг байгуулж л байсан юм байна лээ. 

Сүүлийн үед манай зарим гишүүд яриад байгаа. Сая Америкт явж ирээд нүүрснээс түлш гаргадаг юм байна гэж. Энийг 60, 70-аад онд Америк, Английн нэгдсэн улс хэрэгжүүлчихсэн технологи шүү дээ. Бид нар одоо л гайхаж байгаа болохоос. Чулуун нүүрсний орд ч гэх юм алга. Энийгээ түшиглүүлээд түлш гаргах асуудлыг би дэмжиж байгаа. Тэр санаачилгыг гаргаж байгаа гишүүдтэй санал нэг байна. Цаашдаа энийг дэмжиж ажиллана гэж бодож байна.

Дээр нь нэг анхаарах зүйл бол хүнсний аюулгүй байдлыг хангахтай холбогдуулаад бас малын тоо цөөрч, мал таваарлаг болж байгаатай холбогдуулаад хүмүүсүүдээ энэ газар тариалан эрхлэх тал дээр анхаармаар байна. Гэхдээ бид нар том юм яриад баймааргүй байна. Жишээлбэл манай Сүхбаатар аймагт нэг эмэгтэй өнгөрсөн жил тонн төмс тариад, 7 тонн төмс авчихаад өнөөдөр хийх газаргүй байна. Тийм учраас сум суурин газруудад зоорийн агуулах барих асуудал дээр анхаарч, энэ амьдралаар бий болоод байгаа юмнуудыг дэмжиж тэтгэх.

Д.Лүндээжанцан: -Мөнхтуяа гишүүн үгээ хэлье.

Б.Мөнхтуяа: - Баярлалаа. Тэгэхээр өнөөдрийн Засгийн газар эртэй сайндаа ажиллаад Монгол улсын эдийн засаг ингээд тууштай хөгжөөд байгаа гэж би үзэхгүй байгаа. Золоор одоо бидний Монгол улсаас экспортонд гаргаж байгаа эрдэс баялгийн үнэ дэлхийн зах зээл дээр өсч байгаа учраас Монгол Улсын төсөв, эдийн засаг нааштай, хөдлүүштэй, урагшлууштай ийм юм харагдаж байгаа гэж үзэж байгаа. 

2007 оны төсвийн хүлээгдэж байгаа гүйцэтгэлээр орлогын 40 гаруй хувийг уул уурхайн салбар бүрдүүлэхээр байгаа. Ийм учраас бид нар 2008 оныхоо төсөвт ч гэсэн уул уурхайн салбарыг нэлээн анхаарч үзэх нь зүйтэй болов уу гэж. Гэтэл өнөөдөр манай уул уурхайн салбар яаж хөгжиж байна вэ гэвэл эзэн оронгүй нэг улсад орж ирээд л гадныхан туйлж байгаа ийм дүр төрх харагдаж байгаа. Сая Жаргалсайхан гишүүн ярьж байна. 500 сая долларын алтыг нь аваад олигтой татвар төлдөггүй, байгаль орчныг нь сүйтгэчихээд 40 тонн алтных нь оронд 70. 80 мянган тонн химийн хортой бодис саармагжуулж хаячихаад явж байгаа компани байна. Дээр нь өчигдөрийн мэдээгээр гэхэд Хонконгийн бирж дээр Монголын Ховд аймгийн Хөшөөтийн нүүрсний уурхайг эзэмшсэнээр нэгэн сам хорхой худалдаалдаг ийм Хонконгийн компаний зах зээлийнх нь үнэ 5 тэрбум болчихсон. 0.5 долларын үнэтэй байсан хувьцаа нь 2.5 доллар болоод өсчихсөн ийм мэдээллүүд байна л даа.

Тэгээд үүнээс харахаар Монголын ард түмний бидэнд эцэг өвгөдөөс минь үлдээсэн эрдэс баялгийг гадныхан орж ирээд Монголын ард түмэнд ямар ч ашиг байхгүй, гадагш нь авч гараад байна, гадагш нь гаргаад дэлхийн зах зээл дээр худалдаалж байна, энэ рүү бид нар анхаарлаа хандуулах хэрэгтэй байна аа гэж бодох юм. Тэгэхээр төсөвт бид нар монголын үндэсний ийм бүтэц, үндэсний компанийг байгуулж, энэ гадагшаа, гадныхны авч яваад байгаа гадныхан дэлхийн зах зээл дээр худалдаад байгаа энэ үйл ажиллагааг хийх тийшээ явбал яасан юм бэ. Энэ үндэсний компани, үндэсний бүтцээрээ дамжуулж монголын эрдэс баялаг худалдаалдаг болгох шаардлага байна аа гэж үзэж байна.

Манай өнөөдөр татварын газар яаж ажиллаж байна вэ гэвэл би хангалтгүй ажиллаж байна гэж үзэж байна. Дэлхийн зах зээл дээр 100 доллар хүрчихээд байгаа нүүрсийг 8 доллараар борлуулж байгаа мэтээр борлуулж байгаагаар та нар татвар аваад байж байгаа. Үүгээрээ Монгол Улсын төсвийн орлогод маш их алдагдал орж байгаа. Энэ мэтчилэнгийн алдаа оноо манай уул уурхайн салбарт их байна аа. Монгол Улсын төсвийн талаас илүү хувийг бүрдүүлэх ёстой уул уурхайн салбар руугаа анхаарлаа хандуулж ажиллах хэрэгтэй байна. Тухайлбал алтаас гадна одоо цайр, төмрийн хүдэр гэх мэтчилэнгийн хүдрүүдийг гадагш нь зүгээр геологийн шинжилгээнд авч явж байгаа юмаа гээд хэдэн мянган тонноор нь ачаад явж байна. Энийг шинжилдэг геологийн лаборатори чадвартай, чадавхитай геологийн лабораторийг Монгол Улс байгуулахад улсын төсвийн хөрөнгө зарцуулагдаасай гэж хүсч байна.                

Дээр нь Монгол Улсын үндэсний мэдээллийн аюулгүй байдалд би их санаа зовж байна. Үнэхээр өнөөдрийн Монгол Улсын одоо энэ төрийн ордонд бид нарын ашиглаж байгаа төрийн холбоо, мэдээллийн сүлжээ энэ ямар ч хамгаалалт байдаггүй, хэн дуртай нь гаднаас орж ирээд Монгол төрийн мэдээллийг авах ийм боломж байдаг. Ийшээгээ бас санхүүжилт оруулж Монгол төрийн төрийн ордон дахь энэ сүлжээг, төрд үйлчилж байгаа мэдээллийн системийг хамгаалах, сайжруулах энэ тал дээр бас төсвөөс хөрөнгө зарцуулах шаардлагатай байна гэж үзэж байна.

Эцэст нь хэлэхэд бол Монгол Улс гадаадаас маш их хэмжээний тусламж, дэмжлэг, хөгжлийн тусламжийг авдаг. Гэтэл энэ маань ямар ч хараа хяналт байхгүй, Сангийн яамнаас асуухад нэг дүн хэлдэг, Гадаад харилцааны яамнаас асуухад нэг өөр дүн хэлдэг, зарим улс орноос авч байгаа тусламж дэмжлэгээ ч болсон бид нар мэдэхгүй хэмжээнд, хаагуур, ямар төсөл хэрэгжээд байгааг мэдэхгүй хэмжээнд ингээд явж байна л даа. Тэгэхээр түрүүн зарим гишүүдийн хэлж байсан саналыг би дэмжиж байна. Энэ төсөл зээлийг нэг санд төвлөрүүлээд, нэг сувгаар, нэг коридороор зарцуулдаг шаардлагатай байна аа гэсэн ийм санал байна.

Д.Лүндээжанцан: - Гансүх гишүүн үгээ хэлье.

Л.Гансүх: -Ардчилсан намын зөвлөлийн горимын саналыг хэлье. Тэгэхээр Засгийн газраас өргөн барьсан Монгол Улсын 2008 оны төсвийн тухай хуулийн төслийн талаар УИХ дахь Ардчилсан намын зөвлөл хуралдаанаараа хэлэлцээд дараахь саналыг гаргаж байгаа юм.

2007 оны 7 дугаар сарын 27-ны өдөр Улсын Их Хурлаас төсвийн хүрээний мэдэгдлийг зөвшөөрөх тухай тогтоолыг батлан гаргасан. Энэ тогтоолоор Монгол Улсын Засгийн газар Монгол улсын эдийн засаг, нийгмийг 2008 онд хөгжүүлэх үндсэн чиглэл, Монгол улсын 2008 оны төсвийн тухай хуулийн төслийг тогтоож зөвшөөрсөн үндсэн үзүүлэлтүүдийн хязгаарыг баримтлан боловсруулах үүргийг үүрэг болгосон. Засгийн газар Төсвийн байгууллагын удирдлага, санхүүжилтийн тухай хуулийн 7.1.3-т заасны дагуу Засгийн газрын үйл ажиллагааны хөтөлбөрт нийцсэн жил бүрийн төсвийн хүрээний мэдэгдэл болон түүнд үндэслэсэн улсын төсвийн төслийг боловсруулан Улсын Их Хуралд өргөн барих учиртай.

Улсын төсвийн төсөл нь Төсвийн хүрээний мэдэгдлээс зөрж буй тохиолдолд төсвийн байгууллага, удирдлага санхүүжилтийн тухай хуулийн 32.2.4-т зааснаар төсвийн төслийн үзүүлэлтүүд, төсвийн хүрээний мэдэгдэлд үндэслэж байгааг нотолсон буюу зөрүүг тайлбарласан мэдэгдэл хийсэн байх учиртай. Гэтэл Засгийн газрын 2008 оны төсвийн тухай хуулийн төсөлд төсвийн урсгал зардлын хэмжээг төсвийн хүрээний мэдэгдлээс 539 тэрбум төгрөгөөр буюу 38 хувиар өсгөн оруулж иржээ. 

Улсын Их Хурлаас батлан гаргасан Төсвийн хүрээний мэдэгдэлд дотоодын нийт бүтээгдэхүүнд эзлэх төсвийн урсгал зардлын хэмжээг 43.2 хувь гэж заасан. Гэтэл Засгийн газраас өргөн барьсан 2008 оны төсвийн төсөлд энэ хэмжээг 47 хувь өөрчилсөн байх бөгөөд ямар учраас өөрчлөгдсөнийг Төсвийн байгууллагын удирдлага, санхүүжилтийн хуулийн 32.2.4-т төсвийн төслийн үзүүлэлтүүд, төсвийн хүрээний мэдэгдэлд үндэслэж байгааг нотолсон буюу зөрүүг тайлбарласан мэдээлэл үгүй байна.

Гэрээт ажилчдын цалинг өнгөрсөн оноос эхлэн тусгайлан тусгадаггүй байсан хэр нь энэ төсөлд 62.6 тэрбум төгрөгөөр гэрээт ажилчны цалин гэж төсөвлөн оруулж ирсэн байна. Түүнчлэн шатахуун, шуудан холбоо, дотоод томилолтын зардлыг 22-31 хувиар өсгөж оруулж иржээ. Төрийн албаныг цомхон, чадварлаг байлгах талаар он удаан жил ярьдаг ч төсвийн байгууллагад ажиллагсдын тоог 134708-147816 болгон 13108 хүнээр нэмэгдүүлсэн байна. Үүний дотор удирдах ажилтны тоог 1183 хүнээр өсгөжээ. Мөн гэрээт ажилчдын тоог 4879-15268 хүнээр нэмэгдүүлж, 20147 болгон өсгөсөн байна. Энэ тоо чухам юун дээр үндэслэн нэмэгдэж байгаа нь тодорхой бус байна.     

Түүнчлэн Монгол Улсын төсвийн төслийг өнөөдөр хүчин төгөлдөр мөрдөгдөж байгаа хууль эрх зүйн хүрээнд боловсруулаагүй байна аа. Тухайлбал цалингийн зардлыг гэж нэмэгдүүлсэн өнөөгийн хууль тогтоомжид үндэслээгүй бөгөөд Улсын Их Хурлын хууль батлах онцгой бүрэн эрхэд халдсан үйлдэл гэж үзэж байна. 

Монгол Улсын 2008 оны төсвийн урсгал зарлагын төслийг боловсруулахдаа хүчин төгөлдөр батлагдаж гараагүй хуулийг хэрэгжүүлэхэд тэтгэврийн даатгалын санд 4.9 тэрбум төгрөг, тэтгэмжийн даатгалын санд 2.0 тэрбум төрөг, үйлдвэрлэлийн осол мэргэжлээс шалтгаалах өвчний даатгалын санд 2.5 тэрбум төгрөгийг нэмэх зэргээр 29.0 тэрбум төгрөгийг зарцуулахаар тусгасан байна. 

2007 онд аймгуудын засаг дарга нарт дунджаар 500 сая төгрөг олгосноор ямар эерэг сөрөг үр дүнд хүрсэн нь тодорхой бус байхад 1 тэрбум төгрөг болгохоор тооцож 41.9 тэрбум төгрөг төлөвлөжээ. Энэ нь төрийн мөнгийг сонгуулийн сурталчилгаа хийх гэсэн эрх баригчдын арга гэхээс өөр аргагүй байдалд хүргэж байна. 

Засгийн газраас өргөн барьсан төсвийн хуулийн төсвийн ерөнхийлөн захирагч нарт зардал баталсан 6 дугаар зүйлийн 35 дугаарт орон нутгийн засаг захиргаа гэсэн хэсэг оруулж, 26 тэрбум төгрөг тавьсан нь Төсвийн удирдлага, санхүүжилтийн хуулийг ноцтой зөрчсөн байна. 

Энэхүү төсөл нь дээр дурдсанчлан баталсан хүчин төгөлдөр олон хуулийг зөрчсөн гэж үзэж байгаа тул төслийг хууль санаачлагчид нь буцаах нь зүйтэй гэж үзэж байна. 

Засгийн газар төслөө хуульд нийцүүлэн дахин яаравчлан боловсруулж оруулж ирүүлэхийг зөвлөмж болгож байна. УИХ дахь Ардчилсан намын зөвлөлөөс ийм горимын саналыг оруулж байна. 

Д.Лүндээжанцан: -Тэгэхээр ийм байна. Би гэнэтхэн сая уншлаа. Тэгэхээр Төсвийн үндсэн чиглэл, мөнгөний бодлого, төсөв, түүний гүйцэтгэлийг хэлэлцэх журам гэсэн Дэгийн тухай хуулийн 4 дүгээр бүлэгт 1 дэх хэлэлцүүлэгт Ерөнхий сайд төсвийн төслийн талаар нэгдсэн хуралдаанд илтгэл тавина гэсэн ганцхан заалт байгаа юм. 

Дараа нь нэг дэх хэлэлцүүлэг Засгийн газрын гишүүд Их Хуралд ажлаа шууд хариуцан тайлагнадаг байгууллагын дарга болон Үндсэн хуулийн цэцийн дарга, Шүүхийн ерөнхий зөвлөлийн дарга, Улсын ерөнхий прокурорыг байлцуулах ба гишүүд тэдгээрээс асуулт асууж, үг хэлсний дараа төслийг хоёр дахь хэлэлцүүлэгт бэлтгүүлэхээр байнгын хороодод шилжүүлнэ гэсэн ийм заалт байгаа юм.

Энэнээс үндэслээд би юу хэлж байна вэ гэвэл, бид бол энэ дээр нэгдүгээр хэлэлцүүлгийн явцад төслийг буцаах юм уу, санал хураалт бол байдаггүй ээ. Харин хоёрдугаар хэлэлцүүлгийн үед одоо яг тэр төсвийг доторхи асуудлаар нь гэдэс дотроор нь яг хоёрдугаар хэлэлцүүлэг дээр  байнгын хороод, нам,эвслийн бүлэг хуралдаанаараа хэлэлцэж дүгнэлтээ гаргана гэсэн заалт байна аа.

Тийм учраас нэгдүгээр хэлэлцүүлэг бол одоо ингээд дуусна. Хоёрдугаар хэлэлцүүлгийн явцад бүх асуудал яригдах асуудал нээлттэй гэж ийм байна аа. Яг Дэгийн хуулиараа бол яг ийм заалт байна.

Баяртсайхан сайд үг хэлэх юм уу. Гансүх гишүүн.

Л.Гансүх: -Гол нь хууль ийм илт зөрччихсөн заалтууд байгаа учраас цаг алдахгүйн үүднээс санал оруулж байгаа юм горимын санал. Хэрвээ энийг яах вэ, хуулинд байхгүй ээ, явуулъя гэж байгаа бол одоо тэгээд цаг л алдана шүү гэдгийг анхааруулж байгаа юм. Яагаад вэ гэвэл 12 дугаар сарын 1 чинь хоног хоногоор цаг цагаар л оройтно шүү дээ.

Д.Лүндээжанцан: -Хуулиараа явахаас өөр арга байхгүй байна. Яг одоогийн байдлаар. Тэгэхээр маргаашнаас эхлээд байнгын хороод, нам, эвслийн бүлэг энэ асуудлыг хэлэлцээд эхэлнэ, тэрэн дээр дүгнэлтээ албан ёсоор гаргах боломжтой. Одоо ингээд төсвийн хоёрдугаар хэлэлцүүлэг рүү орох ёстой учраас. Ингээд Баяртсайхан гишүүн үг хэлэх үү. За Баяртсайхан. Товчхон хэлбэл их сайн байна шүү.

Н.Баяртсайхан: -Баярлалаа. Та бидний өнөөдөр хэлэлцэж байгаа энэ төсөв бол зөвхөн Засгийн газрын төсөв бишээ. Монгол Улсын төсөв өө. Хэлэлцдэг, баталдаг газар нь Улсын Их Хурал аа. Тийм учраас эндээ яриад энэ төсвөө баталж, 2008 оны 1 дүгээр сарын 1-нээс эхлэн улс орон даяар төсөвтэй болох энэ хариуцлагыг Улсын Их Хурал хүлээж байгаа.

Улс орон бол сүүлийн үед хөгжиж, ажил амьдрал нь өөдөлж, сайжирч байгаа шүү дээ. Ганцхан одоо энэ дээр манай хүмүүс нэг л ам муутай, бүх юмаа доошоо хийсэн, муу хэлсэн ийм байдалтай байгаагаасаа салмаар байна. Монголчуудын үг байж байгаа. Амны бэлгээс ашдын бэлэг гэж. Ийм учраас болж бүтэж байгаа зүйлээ одоо болж бүтэж байгаагаар нь ярьж сурах хэрэгтэй гэж бодож байгаа юм.

Энэ 2008 оны төсвийг би хөгжлийн төсөв гэж үзэж байгаа юм. Хөгжлийн төсөв гэж үздэгийн учир юу вэ гэвэл улсын төсөвт суусан хөрөнгө 4 төгрөг тутмын 1 нь хөрөнгө оруулалтын зориулалтаар, хөгжлийн зориулалтаар зарцуулагдахаар байгаа. Улсын төсвөөс 375.3 тэрбум төгрөг, Монгол улсын хөгжлийн сангаас 100.2 тэрбум төгрөг, гадаадын зээл тусламжийн хөрөнгөөр хийгдэх хөрөнгө оруулалт 162.5 тэрбум төгрөг, нийлбэр дүнгээрээ 638 тэрбум төгрөгний хөрөнгө оруулалт 2008 онд хийгдэх гэж байгаа юм. Ийм том бүтээн байгуулалтын ажил хийгдэж байсан он жил Монгол улсад урд нь гарч байгаагүй ээ. Хэрэг дээрээ бид нар төсвийнхөө 4 төгрөг тутмын 1-ийг хөрөнгө оруулалтын зориулалтаар зарцуулж байгаа учраас энэ бол хөгжлийн төсөв өө гэж хэлмээр байна.  

Хоёрдугаарт өнөөдөр үйлчилж байгаа Монгол Улсын хууль тогтоомжийн хүрээнд энэ төсвийг оруулж ирсэн учраас энэ бол хуулийн дагуу хийгдэж байгаа төсөв. Харин манай Улсын Их Хурлын гишүүд цаашдаа нэг зүйлийг анхаарч явах хэрэгтэй. Тэр юу вэ гэвэл тодорхой хуулийг хэлэлцэж батлах тусамдаа тухайн хуулинд шийдэгдсэн хөрөнгийн асуудал, улсын төсөвт ямар байдлаар тусах вэ, ямар байдлаар нөлөөлөх вэ, төсвийн зарлагыг яаж нэмэгдүүлж байна вэ гэдгийг байнга тооцож, харж байх ёстой гэдгийг зөвлөмөөр байна.

Монгол Улсын хөгжлийн санг улсын төсвөөсөө хасаад тооцоход улсын төсвийн зарлага дотоодын нийт бүтээгдэхүүний 35.0 хувьд байгаа юм. 68.0 хувийнхаа татварыг хасах юм бол татварын ачаалал 24.0 хувьтай байгаа юм. Энэ бол олон улсын жишгээр авч үзэх юм бол нэлээн бага тоо хэмжээ гэж ингэж үзмээр байна. Өөрөөр хэлбэл татварын дарамт багатай ийм төсөв хэлэлцэнэ шүү гэдгийг харах нь зүйтэй байх.

Орон тооны талаар манай хүмүүс нэлээн шүүмжилж ярилаа. Би та бүгдэд холбогдох лавлагааг гаргаж өгье. Их, дээд сургуулиудыг бид нар төрийн санд татаж оруулснаар 6011-ээр нэмэгдэж байгаа. Өрхийн эмнэлэгт ажиллаж байгаа эмч нар, сувилагч нар, асрагч нар гээд 2628 хүн байна. Өнгөрсөн жил гарсан Эрүүл мэндийн тухай хуулиар энэ чинь төсөвтөө эргэж орж ирж байгаа юм. Шинээр байгуулагдсан байгууллагуудын үйл ажиллагааг хангах хэрэгтэй байна. Шинэ сургууль, шинэ цэцэрлэг барьж байгуулчихаад хоосон байшин хадгалаад байлтай биш 452 хүнийг нэмж авч байгаа. 

Ингээд шинээр нэмэгдсэн орон тоо бол 3538 хүн болж байгаа юм. Энэ бол гарцаа байхгүй өнөөдрийн манай нийгэм, эдийн засгийн аж амьдрал шаардаж байгаа, нөгөө талдаа Улсын Их Хурлаар батлагдсан хууль, Засгийн газрын тогтоолоор эдгээр орон тоог нэмж барьж байгуулахыг шийдсэн байгаа учраас энэ Засгийн газар энэ шийдвэрийг хэрэгжүүлсэн хэрэг ээ гэж.

Удирдах ажилтны тоо нэмэгдсэн гээд сая Гансүх гишүүн бас ярьж байна. Боловсролын тухай хуулийн дагуу ерөнхий боловсролын сургуулиудын хичээлийн эрхлэгч, менежерүүдийг сургуулийн удирдах албан тушаалтанд хамааруулсан юм. Урд нь үйлчилгээний албан тушаалтан байсан юм. Тийм учраас ангилал өөрчлөгдөж байгаа учраас удирдах ажилтны тоо 1182-оор нэмэгдэж байгаа гэдгийг би хэлэх гэсэн юм.

Улсын Их Хуралд бид хэд хэдэн асуудлыг оруулсан байгаа. Энэ үнийн өсөлттэй холбоотой. Эдгээрийг ойрын үед хэлэлцэж шийдвэрлэж өгөхийг хүсье. Тухайлбал мах, нефтийн үнийн өсөлтийг, гурил, нефтийн үнийн өсөлтийг багасгах чиглэлээр холбогдох хуулийн төсөл өргөн барьчихсан байгаа, ойрын үед хэлэлцэж шийдвэрлэж өгөхийг хүсье. Засгийн газар энэ чиглэлээр анхаарч арга хэмжээ авч байгаа. 

Төгсгөлд нь нэг зүйлийг хэлэхэд Их Хурлын гишүүд үнэтэй санал зөвлөгөө өгч байна. Тэдгээрийг би бүгдийг нь няцаагаад буруу зөрүү юм хэллээ гэж ингэж ерөөсөө хэлж чадахгүй ээ. Энд яригдсан санал зөвлөгөөг бид Улсын Их Хурал дээр, төсвийн хэлэлцүүлгийн явцад анхаарч, аль болох хүлээж авах талаас нь хандаж анхаарч ажиллах болно оо гэдгийг хэлье. Баярлалаа. 

Д.Лүндээжанцан: - Улсын Их Хурлын гишүүдээс үг хэлж дууслаа. 2008 оны төсвийн төслийн нэгдэх хэлэлцүүлэг дууслаа. 

Төслийг хоёрдахь хэлэлцүүлэгт бэлтгүүлэхээр байнгын хороодод шилжүүллээ.

15.00 цагаас хуралдаа цагтаа ирээрэй.

Хуралдаан 13.15 цагт завсарлаж, үдээс хойш 15.35 цагт эхлэв.

Д.Идэвхтэн: -Үдээс хойших хуралдаан эхлэхэд бэлэн болж байна. Гишүүд суудлаа эзлээрэй. Их Хурал дахь бүлэг, зөвлөлийн ахлагч нар гишүүдээ оруулж ирж суудалд нь суулгаарай. Их Хурлын гишүүн Авдай, Адъяа, Амаржаргал, Арвин, Бадамдамдин, Бадамжунай нарын гишүүдийг хуралдаа орж ирэхийг урьж байна. Бакей, Батаа, Батбаатар, Батбаяр нарын гишүүд хуралдааны танхимд орж ирээрэй. Батболд, Бат-Үүл, Баттулга, Батхүү, Батхуяг, Бат-Эрдэнэ нарын гишүүд хуралдааны зааланд орж ирээрэй. 

Баярсайхан, Баярцогт, Буд, Ганди, Гансүх, Гантөмөр, Ганхуяг, Гүндалай, Гүррагчаа нарын гишүүд хуралдааны танхимд орж ирээрэй. Дондог, Дэмбэрэл, Жаргал, Жаргалсайхан, Занданшатар, Ламбаа, Мөнх-Оргил, Мөнхтуяа, Мурат нарын гишүүд хуралдааны танхимд орж ирээрэй. Нямдорж, Нямсүрэн, Одбаяр, Одончимэд, Одхүү, Очирхүү, Оюун, Пүрэвдорж, Раднаа, Раш, Сайраан, Санжмятав нарын гишүүдийг хуралдааны зааланд орж ирэхийг урьж байна. Содномцэрэн, Сономпил, Туяа, Тэрбишдагва, Улаан, Хүрэлсүх, Цанжид нарын гишүүд хуралдааны танхимд орж ирээрэй. Цэнгэл, Цэрэнбалжир, Шаравдорж, З.Энхболд, Энхсайхан, Энхтүвшин, Эрдэнэбат, Эрдэнэбүрэн, Эрдэнэсүрэн нарын гишүүд хуралдааны танхимд орж ирээрэй. 

Гишүүд суудалдаа сууцгаая. Үдээс хойшхи хуралдаан эхлэхэд бэлэн болж байна. Төсөв анхны хэлэлцүүлэг дууссан. Жаргал гишүүн суудалдаа суугаад картаа хийгээд ирцэнд ороодох доо. Сундуйн Батболд, Бат-Үүл, Баттулга нарын гишүүд хуралдааны зааланд орж ирээрэй. 

Үдээс хойших өдрийн амгаланг эрж мэндчилж байна. Өнөөдөр 11 дүгээр сарын 15-ны өдрийн үдээс хойших чуулганы хуралдаан эхэлж байна. 

Хоёр.Монгол Улсын Их Хурлын тухай хуульд нэмэлт өөрчлөлт оруулах тухай, Ерөнхийлөгчийн тухай, Засгийн газрын тухай, Төрийн тусгай хамгаалалтын тухай хуулиудад өөрчлөлт оруулах тухай хуулийн төсөл /хэлэлцэх эсэх/

Д.Идэвхтэн: - Энэ хуралдаанаар Монгол Улсын Их Хурлын тухай хуульд нэмэлт өөрчлөлт оруулах тухай, Ерөнхийлөгчийн тухай, Засгийн газрын тухай, Төрийн тусгай хамгаалалтын тухай хуулиудад нэмэлт өөрчлөлт оруулах тухай хуулийн төслийг хэлэлцэнэ. 

Хууль санаачлагчийн илтгэлийг сонсъё. Илтгэлийг УИХ-ын гишүүн Р.Эрдэнэбүрэн тавина. Эрдэнэбүрэн гишүүнийг индэрт урьж байна. 

Хурал эхэлчихээд байна. Одоо Эрдэнэбүрэн гишүүн хууль санаачлагчийн илтгэл тавина. 

Р.Эрдэнэбүрэн: -Улсын Их Хурлын дэд дарга, эрхэм гишүүд ээ,

Төрийн тусгай хамгаалалтын тухай хуулийн 6 дугаар зүйлийн 1 дэх хэсгийн 3-т заасны дагуу Монгол Улсын Ерөнхийлөгч, Улсын Их Хурлын дарга, Ерөнхий сайдын алба хашиж байсан иргэнийг хуульд заасан эсвэл Улсын Их Хурлаас тогтоосон хугацаанд хамгаалалтанд байлгадаг билээ.

 Монгол Улсын Ерөнхийлөгч, Ерөнхий сайдын алба хашиж байсан иргэний тухайд Ерөнхийлөгчийн тухай болон Засгийн газрын тухай хуулиудаар тодорхой зохицуулалт байдаг бөгөөд харин Улсын Их Хурлын даргын алба хашиж байсан иргэний тухайд өмнө нь хэлэлцэж байсан Улсын Их Хурлын тухай хуулиар зохицуулж байсан боловч одоогийн хүчин төгөлдөр хуульд тодорхой зохицуулалт байхгүй байгаа юм. 

Засгийн газрын тухай хуулийн 25 дугаар зүйлийн 2 дахь хэсгийн 9-д бүрэн эрхийнхээ хугацаа дууссанаас эхлэн Ерөнхий сайдаар ажилласан хугацаатай нь дүйцэхүйц тэгэхдээ нэгэн бүрэн эрхийнхээс илүүгүй хугацаагаар Улсын Их Хурлаас тогтоосон хангамж эдэлж, төрийн тусгай хамгалалтанд байна гэж. Ерөнхийлөгчийн тухай хуулийн 16 дугаар зүйлийн 6 дахь хэсэгт зааснаар Ерөнхийлөгчийн алба хашиж байсан иргэнийг нэгэн бүрэн эрхийнхээс илүүгүй хугацаагаар Улсын Их Хурлаас тогтоосон бусад хангамж эдэлж, улсын хамгаалалтанд байна гэж тус тус заасан.

Дээрх хуулиудад зааснаар эдгээр алба хашиж байсан иргэдэд хамгаалалт тогтоохдоо заавал Улсын Их Хурлаар хэлэлцэж шийдвэрлэдэг бөгөөд хугацааг харилцан адилгүй тогтоодог. Ерөнхийлөгч, Улсын Их Хурлын дарга, Ерөнхий сайдын алба хашиж байсан иргэд, тэдний аюулгүй байдлыг хангах зорилгоор төрийн тусгай хамгаалалт тогтоох асуудлыг ийнхүү өөр өөрөөр тогтоох нь зохимжгүй байгаа бөгөөд түүнчлэн тэдгээрийн бүрэн эрхийн хугацаа дуусгавар болсон тохиолдол бүрт заавал Улсын Их Хурлаар хэлэлцэж шийдвэр гаргах нь шаардлагагүй гэж үзсэн юм.          

Иймд эдгээр хүмүүст хамаарах төрийн тусгай хамгаалалтын асуудлыг холбогдох хуулиар шууд хэрэгждэг байхаар зохицуулах, мөн хамгаалалтын хугацааг нэгэн бүрэн эрхийн хугацаагаар ижил тогтоохоор Монгол Улсын Их Хурлын тухай хууль, Ерөнхийлөгчийн тухай, Засгийн газрын тухай, Төрийн тусгай хамгаалалтын тухай хуулиудад зохих өөрчлөлтүүдийг тусгасан болно.

Хамгаалалт тогтоох асуудалтай бусад хангамж эдлүүлэх асуудлыг давхар зохицуулж, Улсын Их Хурлаас шийдвэр гаргадаг тул энэ асуудлыг мөн дээрх хуулиудад нэг мөр зохицуулахаар тусгалаа. 

Бусад хангамж гэдэгт автомашин болон холбоогоор үйлчлүүлэхийг хамааруулсан болно. Дээрх хуулиудад орох өөрчлөлтийг Засгийн газар дэмжсэн санал ирүүлсэн. 

Д.Идэвхтэн: - Их баярлалаа. Хууль санаачлагчийн илтгэлтэй холбогдуулж асуух асуулт байвал гишүүд нэрсээ өгөх үү. Баярцогт гишүүнээр асуух асуултыг тасалбар болгож байна. Ламбаа гишүүн асуултаа асууя.

С.Ламбаа: -Би нэг ийм тодорхой асуудал. Бид нарын зүгээр цагаан дээр хараар бичээгүй нэг зарчим байдаг л даа. Гарсан хууль бол шууд үйлчилдэг, эргэж үйлчилдэггүй гэж. Дандаа тэгж ярьдаг. Тэгэхээр одоо энэ гаргаж байгаа хууль чинь эргэж үйлчлэх хууль байна уу, аль эсвэл энэ цаг минутаас хойш энэ албан тушаалуудыг хашсан улсуудад хамаарагдах юм уу гэсэн ийм асуултыг асуух гэсэн юм.

Д.Идэвхтэн: -Ламбаа гишүүний асуултанд хууль санаачлагч гишүүн Эрдэнэбүрэн хариулна.

Р.Эрдэнэбүрэн: -Асуултанд хариулъя. Энэ хуулийн төсөл эргэж үйлчлэхгүй ээ гэж бодож байгаа. Ер нь бол одоо хашиж байгаа албан тушаалтнуудад зориулж биш ер нь хууль тогтоогчид бол өөрсдөө зориулж хууль тогтоодоггүй гэдэг ийм зарчим баримталж байдаг учраас хэрэгжих хугацаагий нь 2008 оноос эхлээд, дараагийн сонгуулиас эхлээд ч юм уу ингээд тавиад явчихвал болохгүй юм байхгүй байх аа гэж бодож байгаа юм.

Д.Идэвхтэн: -Одоо Отгонбаяр гишүүн асуулт асууя. 

С.Отгонбаяр: -Ламбаа гишүүнтэй санал давхцчихлаа дарга аа. Би татъя.

Д.Идэвхтэн: - Гүндалай гишүүн асуулт асууя.

Л.Гүндалай: -Тэгэхээр миний ойлгосноор бол төрийн өндөр албан тушаал гээд Ерөнхий сайд, Их Хурлын дарга, Ерөнхийлөгч яриад байна л даа. Энийгээ ер нь 4 жилээр болгож байгаа юм байна. Тэр хүн нэг сар, нэг өдөр, нэг жил энэ албан тушаалд томилогдсон эсэхээс нь үл хамаараад. Тэгэхээр заавал 4 жил гэж яагаад байх ёстой юм бэ. 4 жил гэдэг чинь бас урт хугацаа шүү дээ, 2 жил, 3 жил гэж байж болоогүй юм уу. Энэ болгоныг дагалдаад өчнөөн их төсөв, мөнгө зарлага явдаг шүү дээ. Нэг жил ч байсан болно шүү дээ. 4 гэдэг чинь бас урт хугацаа шүү дээ. 4 гэдгийгээ болиод 2 гэж байж болоогүй юм уу? 4 байхын ач холбогдол нь юу юм бэ? 2 байхын ач холбогдол нь бас юу юм бэ? энэ дээр нэг тайлбар хэлж өгөөч гэж хэлж байна.

Тэгээд энийг бас ингэж хууль болгоод, тогтоол болгоод нэг талдаа гаргаж байгаа нь зөв юмаа. Өмнө нь бас янз бүрийн асуудал гараад хүмүүс асуугаад л хуулиар зохицуулаагүй асуудал дээр л дандаа асуудал, маргаан гарч байдаг. Тэгэхээр Эрдэнэбүрэн гишүүн энийг оруулж ирж байгаагий нь би зөв зүйтэй гэж үзэж байгаа юм. Тэгээд тэгэхдээ энэ зохицуулалтыг хийхдээ 4 жил гэдгийг нь арай урт юм байна аа, 2 жил байж болохгүй юм уу гэсэн ийм санал байна.

Д.Идэвхтэн: - Асуултанд Эрдэнэбүрэн гишүүн хариулъя.

Р.Эрдэнэбүрэн: -Гүндалай гишүүний санал байна л даа. Өөрөө энэ хуулийг хэлэлцэхээр бол хэлэлцэх үед нь бас энэ саналаа оруулаад явах боломжтой байх гэж бодож байна. Яагаад 4 жил гэсэн бэ гэхээр одоо байгаа хуулиуд дээр бол нэгэн бүрэн эрхийн хугацаанаас илүүгүйгээр гэсэн ийм заалтууд байдаг. Тийм учраас 4 жилээр гэдэг энэ нэгэн бүрэн эрхийн хугацаа гэдгээр авсан юм. Тэгэхдээ яг энэ 4 жил гэсэн юм бол байхгүй. Нэг бүрэн эрхийн хугацаагаар л гэж байгаа юм. 

Ер нь бол Ерөнхий сайд өөрчлөгдөх болгонд ч юм уу Их Хурлын дарга өөрчлөгдөх болгонд Их Хурлаар хэлэлцэж, тусдаа ийм шийдвэр гаргаж байх нь шаардлагагүй юмаа гэж үзсэн. Ийм байдал бол гүйцэтгэлээр тэр нам, энэ нам гээд энэ төрийн өндөр албан тушаал хашиж байсан хүмүүс дээр харилцан таалцах тийм намын шийдвэр гаргах ч юм уу, улс төржсөн шийдвэрүүд гараад байгаа учраас энийг нэгмөсөн хуулиар зохицуулаад явчих нь зүйтэй юм уу гэсэн ийм бодлоор энэ хуулийн төслийг санаачилсан юм.

Д.Идэвхтэн: - Их баярлалаа. Энхболд гишүүн асуултаа асууя. З.Энхболд гишүүний микрофоныг өгөөрэй.

З.Энхболд: -Уг нь бол хуучин бүгдээрээ л 4 жил байсан юм л даа. Тэгээд ардчилсан холбоо, эвслийнхэн Засгийн газраа үе үе огцруулаад байхаар нь Хувьсгалт намын санаачилгаар хугацаагий нь алба хашсан хугацаатай нь тэнцүүлсэн юм. Одоо буцаагаад бүгдийг нь 4 жил болгох нь хэр зөв байдаг юм бэ? Хувьсгалт нам ч гэсэн манийхаа араас ороод эхнийхээ Засгийн газрыг огцруулсан, одоо энэ шинээр байгуулагдах нь аль хэр удахыг нь ч мэдэхгүй шүү дээ. Хэдийг ч солих юм билээ. Энэ 4 жил болдог системд сул тал байгаа юм. Ингээд намууд Засгийн газраа ойрхон ойрхон солиод, намын даргаа ойрхон ойрхон солиод байх юм бол улсын төсөвт их алдагдалтай байгаа юм л даа. Энийг төсөл боловсруулж бодож үзсэн үү, үгүй юу?

Д.Идэвхтэн: - Асуултанд хариулъя.

Р.Эрдэнэбүрэн: -Төрийн тусгай хамгаалалтынхнаас бас юу авсан. Санхүүгийн хувьд ямар зардал гардаг, ангиллаар мэдээллүүд авсан байгаа. Нэг хүнд ойролцоогоор одоогийн байдлаар 70-80 сая төгрөг зарцуулдаг гэсэн.  Ер нь бол энэ хуулийн төслийг боловсруулахдаа цаг хугацааны хувьд бодож байгаа зүйл бол яг өнөөдөр одоо Энхболд Ерөнхий сайд ч гэдэг юм уу, Баяр Ерөнхий сайд ч гэдэг юм уу, эсвэл Идэвхтэн, Лүндээжанцан дарга ч гэдэг юм уу хэн нэгэнд өнөөдрийн энэ алба хашиж байгаа хүмүүст зориулаагүй юмаа. Шаардлагатай гэж үзэх юм бол энэ хуулийг 2008 оноос эхлэхээр бодож зохицуулаад явчихаж болно. 

Д.Идэвхтэн: -Хариулт дууссан уу. Их баярлалаа. Баярцогт гишүүн асуулт асууна. Тэрнээс өмнө би бас танилцуулах зүйл байн.

Гадаадын иргэн харьяатын асуудал эрхлэх албанаас ажилтнууддаа төрийн ордон болоод чуулганы үйл ажиллагаатай танилцуулах ажил зохион байгуулж байгаа юм байна. Өнөөдрийн манай үдээс хойших чуулганы хуралдаанд гадаадын иргэн, гадаадын харьяатын асуудал эрхлэх албаны ажилтнууд хүрэлцэн ирж танилцаж байна Тэгэхээр төрийн албан хаагчиддаа ажлын амжилт, сайн сайхан бүхнийг хүсэн ерөөе. Та бүгдийн ажлын алба амжилттай сайн байх болтугай гэж ерөөе гишүүдийнхээ нэрийн өмнөөс.

Одоо Баярцогт гишүүн асууна.

С.Баярцогт: -Энэ Эрдэнэбүрэн гишүүн, Адъяа гишүүн нар маш чухал үе үе ингээд хөндөгдөөд байдаг бид нарын зохицуулж чадаагүй байсан асуудлуудыг хөндөж, багцаар нь өөрчлөхөөр энэ хууль оруулж ирсэн нь сайн байна аа. Энийг зарчмын хувьд бол ерөнхийд нь дэмжиж байна. Гэхдээ сая энэ хэрэгжиж эхлэх хугацааны хувьд төсөл санаачлагчийн хариулж байгаа хариултаас харахад тодорхойгүй юм шиг байгаад байна. Тэгэхээр би нэг ийм зарчим байдаг юм. Одоо ажиллаж байгаа хүмүүст өөрсөддөө зориулж хууль гаргадаггүй ээ.

Тэгэхээр одоогийн Их Хурал бол дараагийн Их Хурлын бүрэн эрх хэрэгжсэнээс хойш энэ хууль үйлчлэхээр батална гэсэн ийм саналаар оруулж ирсэн үү, үгүй юу гэдгийг би төсөл санаачлагчаас асуух гээд байна. Тэгээд зохицуулж байгаа харилцаа нь бас маш чухал харилцаа гэдгийг ойлгож байна. Баярлалаа.

Д.Идэвхтэн: -Асуултанд хариулъя.

Р.Эрдэнэбүрэн: -Би сая хариулсан шүү дээ. Яг таны хэлж байгаа саналтай яг адилхан бодолтой байгаа. Одоо хэрэвзээ одоогийн өдөр албан тушаал хашиж байгаа хүмүүс дээр яриад байгаа бол энэ асуудлаа 2008 оны дараагийн сонгуулийн хугацаа эхлэхтэй яг давхцуулаад мөрдөж эхлэхээр тавьчихаж болно гэсэн ийм л саналтай байгаа шүү дээ.

Д.Идэвхтэн: - Ингээд илтгэлтэй холбогдуулж асуух асуулт дууслаа. 

Хуулийн төслийн талаар Аюулгүй байдал, гадаад бодлогын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Сүхбаатарын Батболд танилцуулна. Гишүүнийг индэрт урьж байна.

Сү.Батболд: -Улсын Их Хурлын дарга, эрхэм гишүүд ээ,

Улсын Их Хурлын гишүүн Г.Адъяа, Р.Эрдэнэбүрэн нар санаачлан 2007 оны 9 дүгээр сарын 24-ний өдөр Улсын Их Хуралд өргөн мэдүүлсэн Монгол Улсын Их Хурлын тухай хуульд нэмэлт оруулах тухай, Ерөнхийлөгчийн тухай, Засгийн газрын тухай, Төрийн тусгай хамгаалалтын тухай хуулиудад өөрчлөлт оруулах тухай хуулийн төслийг Аюулгүй байдал, гадаад бодлогын байнгын хороо 2007 оны 11 дүгээр сарын 07-ны өдрийн хуралдаанаараа хэлэлцлээ.

Аюулгүй байдал гадаад бодлогын байнгын хороо уг асуудлыг хэлэлцээд хуралдаад оролцсон гишүүд санал нэгтэй дэмжиж, эдгээр хуулийн төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ, Монгол Улсын Их Хурлын тухай хуульд нэмэлт оруулах тухай, Ерөнхийлөгчийн тухай, Засгийн газрын тухай, Төрийн тусгай хамгаалалтын тухай хуулиудад өөрчлөлт оруулах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Идэвхтэн: - Их баярлалаа. Одоо Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Содномцэрэн танилцуулна. Содномцэрэн гишүүнийг индэрт урьж байна.

Ч.Содномцэрэн: -Улсын Их Хурлын дарга, эрхэм гишүүд ээ,

Улсын Их Хурлын гишүүн Г.Адъяа, Р.Эрдэнэбүрэн нар Монгол Улсын Ерөнхийлөгч, Улсын Их Хурлын дарга, Ерөнхий сайдын албан тушаалыг хашиж байгаад бүрэн эрхийн хугацаа нь дуусгавар болсон, эсхүл бүрэн эрхийн хугацаанаас өмнө уул албан тушаалаасаа чөлөөлөгдсөн, огцорсон, огцруулсан аливаа тохиолдолд тэдэнд тогтоох хамгаалалтын хугацааг нэгэн бүрэн эрхийн хугацаагаар тогтоох, ингэхдээ шууд холбогдох хуулиудад зааснаар хэрэгждэг байхаар өөрчлөлт оруулахаар монгол Улсын Ерөнхийлөгчийн тухай, Засгийн газрын тухай, Төрийн тусгай хамгаалалтын тухай хуулиудад өөрчлөлт оруулах тухай, улсын Их Хурлын тухай хуульд нэмэлт оруулах тухай хуулийн төслүүдийг санаачлан Улсын Их Хуралд өргөн мэдүүлсэн юм.

Төрийн байгуулалтын байнгын хороо өөрийн эрхлэх асуудлын хүрээнд хамаарах монгол Улсын Ерөнхийлөгчийн тухай, Засгийн газрын тухай хуулиудад өөрчлөлт оруулах тухай, Улсын Их Хурлын тухай хуульд нэмэлт оруулах тухай хуулийн төслүүдийг хэлэлцэх эсэх асуудлыг 2007 оны 11 дүгээр сарын 6-ны өдрийн хуралдаанаараа хэлэлцсэн бөгөөд хуралдаанд оролцсон гишүүдийн олонхи дээрх төслүүдийг чуулганаар хэлэлцүүлэхийг дэмжлээ.

Хэлэлцүүлгийн явцад УИХ-ын гишүүн С.Ламбаа төрийн өндөр албан тушаалтны томилгооны асуудалд УИХ-ын гишүүд хариуцлагатай хандаж байх тухай, УИХ-ын гишүүн Э.Бат-Үүл биеийн эрүүл мэнд, хүндэтгэн үзэх бусад шалтгаанаар бүрэн эрхийнхээ хугацаанаас өмнө чөлөөлөгдсөн бол нэгэн бүрэн эрхийн хугацаагаар хамгаалалт тогтоох, харин огцруулсан тохиолдолд хамгаалалт тогтоохгүй байхаар ялгамжтай авч үзэх тухай, УИХ-ын гишүүн Ч.Содномцэрэн аль намын гишүүн байхаас шалтгаалан хамгаалалтын хугацааг дахин дахин өөрчлөхгүй байх, уг асуудлыг ул үндэстэй авч үзэх тухай, УИХ-ын гишүүн А.Цанжид төрийн хамгаалалтын асуудлыг шийдвэр гаргадаг албан тушаалтны хувьд уг албан тушаалаас гарсны дараа учрах эрсдэл, төрийн нууцлал зэргээс гадна тэдэнд үзүүлэх төрийн хүндэтгэлтэй холбоотойгоор авч үзэх, түүнчлэн уул албан тушаалаасаа гарсны дараа баримтлах ёс зүйн асуудлыг ч тогтоох нь зүйтэй гэсэн тодорхой саналуудыг гаргасан юм.

Харин УИХ-ын гишүүн Д.Арвин үнэхээр ажлаа хийж байгаад бүрэн эрхийн хугацаа нь дуусгавар болсон тохиолдолд хамгаалалт тогтоох, бусад тохиолдолд хамгаалалтын хугацааг ажилласан жилтэй нь дүйцүүлэх, огцруулж байгаа бол хариуцлага тооцох нь зүйтэй гэж үзэж төслүүдийг дэмжээгүй бөгөөд энэ асуудлаар цөөнх болсон болно.

Төслүүдийг хэлэлцэх эсэх асуудлыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.  (Д.Энэбиш 12.50-15.50)


Д.Идэвхтэн: Байнгын хороодын санал, дүгнэлттэй холбогдуулж асуулттай гишүүн байвал нэрсээ өгнө үү.

Асуулттай гишүүн алга байна. Асуултыг тасаллаа. Одоо хуулийн төслийг хэлэлцэх эсэх асуудлаар санал хураая.

Байнгын хорооны саналаар Монгол Улсын Их Хурлын тухай хуульд нэмэлт оруулах тухай.

Цөөнх гээд Арвин гишүүн өөрөө алга байна л даа. Энэ дээр нэр гарч ирэхгүй учраас би асуултыг тасалчихлаа шүү дээ. Одоо цөөнхтэй холбогдсон санал хэлэх гишүүд байгаа юмуу. 3 гишүүн нэрсээ өглөө энэ гурван гишүүний саналыг сонсоодохъё.

Ламбаа гишүүн.

С.Ламбаа: Энэ асуудлыг УИХ-ын даргын асуудлыг, хамгаалалтад авах тухай асуудлыг хэлэлцэх үед бид ярилцсан л даа. Тэгээд ер нь нэг хүн албан тушаалаасаа чөлөөлөгдсөн тохиолдол бүрт л хамгаалалт гэж яриад тэгээд тэрэн дээрээ тэдэн сар, тэдэн жил, бүрэн эрхийн хугацаа гээд маргалдаад. Энэ нь гадна талд огт ойлгогдохгүй байх юм. Тийм учраас энэ асуудалд юу гэж хандаж байгаа юм бэ гэхээр би хоёр гишүүний өргөн барьсан энэ хуулиуд бас нэлээд ярилцаж, хоёр талаасаа, хэдэн талаасаа ярилцсаны үр дагавар болгож өргөн баригдсан хууль гэж ойлгогдож байгаа шүү дээ. Харин зүгээр хугацааны хувьд яах вэ гэдэг асуудал байгаа. Энийг хэлэлцүүлгийнхээ явцад бүрэн эрхийн хугацаанд гэдгийг бол ажилласан хугацаанд нь дүйцүүлээд гаргачихаж болно. Яг энэ асуудлыг ярих үед Ерөнхий сайдаар ажиллаж байсан Элбэгдорж автын осолд орсон яг тэр үед энэ асуудал яригдсан.

Ер нь төрийн өндөр албан тушаалд ажиллаж байсан улсуудаа чи ийм, чи ийм байсан гэж ялгаварлах, тэгээд бүр нам, эвслээр нь ялгаварлах ийм юмруу угаасаа явуулж болохгүй. Энэ бол яагаад вэ гэхээр итгэл хүлээлгээд бид Ерөнхий сайд, УИХ-ын дарга болгочихсон л бол энэ хүн тухайн тодорхой хугацаандаа өөрийнхөө ажил, алба үүргийг гүйцэтгэсэн л байж таараа. Тэгээд нэг их улсын нууцтай холбоотой учраас л авдаг юм шиг яриад байдаг. Тэр нь байж болдог юмаа гэхэд төрийн хүндэтгэл гэдэг талаас нь хамгаалалтад байлгах ёстой. Хугацааны хувьд мэдэхгүй би Эрдэнэбүрэнгийн хариултыг сонсоод арай өөр байдал руу орчих гээд байна л даа.

Уг нь яг Элбэгдоржийг осолд орсны дараа бид энэ хуулийг өөрчлөөд тэрийг нь сэргээе,  ямар хэрэгтэй юм бэ ер нь хоёр жил Ерөнхий сайд хийчихэж, тэр хамгаалалтдаа байж байг гэдэг асуудлаар л энэ асуудал анх яригдсан шүү дээ. Одоо нэгэнт өнөөдөр энэ хуулийг баталчих юм бол эргэж үйлчлэхгүй гэж хэлж байгаа нь энэ бол Элбэгдоржид хамаагүй болоод явчихаж байгаа юм. Тэр тохиолдолд бүрэн эрхийн хугацааны тухай асуудал дээр эргэж харахаас өөр арга байхгүй болно. Эргэж харахаас өөр аргагүй болно. Би зүгээр энийг л хэлэх гэсэн юм. Энэ хуулийг ерөөсөө хэлэлцдэггүй, шууд хамгаалалтдаа орчихдог тогтолцоо руу оруулах гэж байгаа нь зөв. Ерөөсөө энүүгээр маргалдаж, мэтгэлцэж байх шаардлага байхгүй. Тийм учраас би энийг дэмжиж байна. Хугацааг нь харин хэлэлцэх явцдаа яаж тогтоох вэ, эргэж үйлчлэхээ байх уу гээд. Нэгэнт хууль эргээд үйлчилнэ, энэ бүрэн эрхийн хугацаанд Ерөнхий сайд байсан Элбэгдоржид хамааралтай, эргэж үйлчилнэ гэх юм бол нөгөө хууль эргэж үйлчилдэггүй гэдэг юм маань хаашаа явах вэ. Бүр эргэж үйлчлэхээ болино гэх юм бол одоо Амаржаргал Ерөнхий сайд гээд л яваад өгнө биз дээ. Цөмөөрөнг нь хамгаалж байх ёстой юм шиг болоод явчихна. 

Тийм учраас энийг хэлэлцүүлгийнхээ явцад нэлээд яриад, цэгцлээд ингээд гаргачих хууль гэж бодож байна.

Д.Идэвхтэн: Ганхуяг гишүүн.

Д.Ганхуяг: Энэ хуулийн төслийн нэг санааг нь дэмжиж байна л даа. Төрийн өндөр албан тушаалтан албан тушаалаа өгөх, огцрох тохиолдолд шууд автоматаар тэр хамгаалалтад байх хугацаа нь автоматаар шийдэгдээд явдаг энэ санааг дэмжиж байна.

Хууль тогтоогчид бид хичнээн нам, эвслээрээ бодлого өрсөлдүүлж өрсөлддөг ч гэсэн Үндсэн хуулийнхаа заалтыг дээдлэх хэрэгтэй л дээ. Хуулийн өмнө өөрөөр хэлбэл аль намаас нэр дэвшиж сонгогдсоноосоо үл хамаарах ийм тооцоо, томъёо байх ёстой. Энэнтэй уялдсан хамгийн зөв шийдвэр нь ажилласан жилтэй нь тэнцүү гэдэг хугацаа л байна. Тийм учраас хойшид энэ зарчмыг баримталж явъя. 4 жил ажилласан бол бүрэн эрхийнхээ 4 жилийг, хоёр жил ажилласан бол хоёр жилтэйгээ тэнцүү, зүгээр нэмж, хасаад үзсэн ч гэсэн энэнээс илүү тооны шийдвэр гарахгүй л дээ. Тийм учраас ажилласан жилтэйгээ тэнцүү, өөрөөр хэлбэл хамгаалалтад байдаг гэдэг энэ шийдвэрийг өөрөөр хэлбэл Арвин гишүүний гаргасан шийдвэрийг дэмжиж байна. Автоматаар дахиж ярилцдаггүй, дахиж улс төрждөггүй явах шаардлагатай гэдэг нь нөгөө хууль санаачлагчийн төслийг дэмжиж байна. Ингэж хэлэх байна.

Д.Идэвхтэн: Баярлалаа. Шаравдорж гишүүн.

Ц.Шаравдорж: Баярлалаа. Төрийн өндөр албан тушаал хашиж байсан улсуудыг төрийн тусгай хамгаалалтад байлгана гэдэг бол тусгай хангамжийн асуудал биш л дээ. Тийм учраас байх уу, үгүй юү гэдэг асуудал энд яригдахгүй байх ёстой.

Ийм учраас энэ асуудлыг хуульчилна гэдэг чинь зүйтэй. Хугацааны хувьд арай дэндээд байгаа юм л даа. 10 хоног Ерөнхий сайд хийчихээд огцордог, 4 жил Ерөнхий сайд хийчихээд огцордог бас дахиад 4 жил байж болохгүй. Энийг түрүүний манай гишүүдийн ярьсанчлан ажилласан хугацааг нь дүйцүүлээд тогтоох нь зүйтэй байхаа. Энийг нэгдүгээрт хэлмээр байна.

Хоёрдугаарт би энэ төрийн тусгай хамгаалалтад байх энэ хуулийг зүй ёсоор нь хэрэгжүүлдэг ийм сахилга байх хэрэгтэй юм шиг бодогддог л доо. Төрийн өндөр албан тушаал хашиж байсан зарим хүмүүс монголдоо болохоор баахан харуул хамгаалалттай яваад байдаг, гадаадад болохоор ганцаараа алга болоод өгдөг ийм явдал байгаа шүү дээ. Ийм учраас энэ чинь ямар утгаар нь би энийг ярьж байна вэ гэхээр төрийн нууцтай тодорхой хэмжээнд танилцаж байдаг энэ хүмүүсийг бас үндэсний аюулгүй байдлын үүднээсээ, төрийн нууцыг хадгалах үүднээсээ энэ тусгай хамгаалалтад байж байгаа шүү дээ. Түүнээс биш тэр хүнд сайн дурын асуудал биш. Ийм учраас хуулийг нэлээд сайн сахиж мөрддөг байх ёстой юм шиг байгаа юм.

Ийм учраас өнөөдөр олон түмэнд ч гэсэн буруу ойлголт төрөөд байна шүү дээ. Өө нэг гадаад явахдаа ганц, хоёрхоноороо, өдий төдийгөөрөө удаа дараа явж байдаг, монголдоо болохоор баахан харуул хамгаалалттай яваад байдаг энэ чинь ойлгомжгүй байгаа юм. Ер нь энэ тусгай хамгаалалтад байлгана гэдэг бол төрийн хүндэтгэл талаасаа ч, төрийн хуулийн талаасаа нэлээд сайн зохицуулж өгөхгүй бол болохгүй л дээ. Энийг хэлье гэж бодож байна. Хууль эргэж үйлчлэх тухай, би хуульчийн хувьд хэлэхэд тэр үйлчлэхгүй байх тухай асуудал бол Эрүүгийн хуульд л ярьдаг юм шүү дээ. Яг хүндэрсэн тохиолдлуудад эргэж үйлчлэхгүй тийм журам байгаа.

Тэрнээс биш одоогийн зарим хүмүүст энэ хуулиа эргэж үйлчлүүлээд тэр хамгаалалтад байлгаад авч яагаад болдоггүй юм бэ. Энэ зүй ёсны л асуудал шүү дээ. Энэ талаас нь бодож энэ хуулиа гаргах нь зүйтэй байхаа. Миний бусад гишүүдтэй адилхан санал бол ажилласан хугацаатай нь дүйцүүлээд хоёр гэдэг юмуу, дөрвөн жил гэдэг юмуу тэр байдлаар нь тогтоогоод хуулиа гаргачих нь зүйтэй байхаа гэсэн саналтай байгаа юм.

Д.Идэвхтэн: Баярлалаа. Дэгийн хуулийн дагуу цөөнх З хүртэл гишүүн үг хэлэх ёстой. З гишүүн үг хэллээ.

Одоо санал хураалт явуулъя. Санал хураах томъёоллыг та бүгдэд хэлье.

Байнгын хороодын саналаар Монгол Улсын Их Хурлын тухай хуульд нэмэлт оруулах тухай, Монгол Улсын Ерөнхийлөгчийн тухай, Засгийн газрын тухай, Төрийн тусгай хамгаалалтын тухай хуулиудад өөрчлөлт оруулах тухай хуулийн төслийг хэлэлцье гэсэн саналын томъёоллоор санал хураалт явуулъя.

Санал хураалт эхэллээ.

Санал хураалтад 47 гишүүн оролцож, 35 зөвшөөрч, 12 татгалзаж, 74.5 хувийн саналаар эдгээр хуулийн төслийг хэлэлцье гэж тогтлоо.

Хуулийн төслүүдийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороо, Төрийн байгуулалтын байнгын хороонд шилжүүллээ.

Дараагийн хэлэлцэх асуудалд оръё. 

Гурав. Ургамал хамгааллын тухай /шинэчилсэн найруулга/, Засгийн газрын тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Байгалийн ургамлын тухай хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай, Ургамал хамгааллын тухай хуулийг хүчингүй болсонд тооцох тухай хуулиудын төсөл /эцсийн хэлэлцүүлэг/

Ургамал хамгааллын тухай, түүнтэй холбогдуулан Засгийн газрын тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай, Байгалийн ургамлын тухай, Захиргааны хариуцлагын тухай хуулиудад нэмэлт өөрчлөлт оруулах тухай хуулийн төслүүдийн эцсийн хэлэлцүүлгийг эхэлье.

Уг хуулийн төслийн талаар Байгаль орчин, хүнс, хөдөө аж ахуйн байнгын хорооны танилцуулгыг УИХ-ын гишүүн Содномцэрэн танилцуулна. Содномцэрэн гишүүнийг индэрт урьж байна.

Ч.Содномцэрэн: Улсын Их Хурлын дарга, эрхэм гишүүд ээ,

Ургамал хамгааллын тухай хуулийн шинэчилсэн найруулгын төсөл, Засгийн газрын тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Байгалийн ургамлын тухай хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай, Ургамал хамгааллын тухай хуулийг хүчингүй болсонд тооцох тухай хуулийн төслүүдийн анхны хэлэлцүүлгийг УИХ-ын чуулганы 2007 оны 11 дүгээр сарын 1-ний өдрийн нэгдсэн хуралдаанаар хийж, төслүүдийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ.

Тус Байнгын хороо хуулийн төслүүдийг эцсийн хэлэлцүүлэгт бэлтгэх тухай асуудлыг 2007 оны 11 дүгээр сарын 7-ны өдрийн хуралдаанаараа хэлэлцсэн бөгөөд нэгдсэн хуралдааны анхны хэлэлцүүлгээр дэмжигдсэн зарчмын зөрүүтэй 19 саналыг хуулийн төсөлд тусган эцсийн хувилбарыг бэлтгэж Та бүхэнд тараасан болно. Үүнд:

 Ургамал хамгааллын тухай хуулийн төслийн 7.1.2 дахь заалтад Засгийн газар нь бэлчээрийн болон таримал ургамал хамгааллын асуудал эрхэлсэн төрийн захиргааны төв байгууллага, мэргэжлийн хяналтын төв байгууллагын дүгнэлтийг үндэслэн бүс нутгийн хэмжээнд ургамлын хорио цээр тогтоох, цуцлахаар өөрчлөлт оруулав.

Төсөлд “шинжлэх ухааны байгууллага”, “шинжилгээ, судалгааны байгууллага” гэснийг “эрдэм шинжилгээний байгууллага” гэж холбогдох хуульд нийцүүлэн өөрчлөв.

Төслийн 9.1.1 дэх заалтыг “нутаг дэвсгэртээ хэрэгжүүлэх ургамал хамгаалал, хорио цээрийн арга хэмжээ, зардлын төслийг хэлэлцэж батлах, биелэлтэд хяналт тавих” гэж өөрчлөн найруулав.

Төслийн 10.1 дэх хэсэг, 12.1.1 дэх заалтад “аймаг, нийслэлийн” гэснийг “аймаг, нийслэл, сум, дүүргийн” гэж өөрчлөв. 

Төслийн 10.1.7 дахь заалтыг “ургамал хамгааллын үйл ажиллагаа эрхлэх тусгай зөвшөөрөлтэй мэргэжлийн байгууллагын ажиллагаанд хяналт тавих, илэрсэн зөрчлийг арилгуулах” гэж өөрчлөн найруулав.

Түүнчлэн хуулийн төслийн агуулга, зарчмыг алдагдуулахгүйгээр найрлага, үг хэллэг зэрэг техникийн чанартай холбогдох засварыг хийлээ. Байнгын хорооны хуралдаанаар уг асуудлыг хэлэлцэх үед УИХ-ын гишүүн А.Бакей Ургамал хамгааллын тухай хуулийн төслийн 7.1.2 дахь заалтад “болон” гэж, 10.1.7 дахь заалтад “үйл ажиллагаа” гэж хоёр удаа давхардан орсныг анхаарах гэсэн найруулгын чанартай санал гаргасныг Байнгын хороо дэмжсэн бөгөөд холбогдох засварыг хуулийн төсөлд тусгалаа.

 Чуулганы нэгдсэн хуралдааны анхны хэлэлцүүлгээр УИХ-ын гишүүн Р.Нямсүрэнгийн гаргасан Байгалийн ургамлын тухай хуульд нэмэлт оруулах шаардлагагүй гэсэн санал дэмжигдсэнтэй холбогдуулан Хуулийн төслийг буцаах тухай УИХ-ын тогтоолын төсөл боловсруулж Байнгын хорооны хуралдаанаар хэлэлцүүлснийг хуралдаанд оролцсон гишүүд дэмжсэн болно.  

Улсын Их Хурлын эрхэм гишүүд ээ, 

Ургамал хамгааллын тухай хуулийн шинэчилсэн найруулгын төсөл болон түүнийг дагалдан холбогдох хуульд нэмэлт, өөрчлөлт оруулах тухай хуулийн төслүүд, Хуулийн төслийг буцаах тухай УИХ-ын тогтоолын төслийг эцсийн хэлэлцүүлэгт бэлтгэсэн тухай Байгаль орчин, хүнс, хөдөө аж ахуйн байнгын хорооны танилцуулгыг хэлэлцэн шийдвэрлэж, дээрх хууль, тогтоолын төслүүдийг баталж өгөхийг Та бүхнээс хүсье. Анхаарал тавьсанд баярлалаа.


Д.Идэвхтэн: Содномцэрэн гишүүнд баярлалаа. 


Байнгын хорооны танилцуулгатай холбогдуулж асуух асуулттай гишүүд нэрсээ өгнө үү.

Асуух асуулттай гишүүн алга байна, асуултыг тасаллаа.

Одоо санал хураалт явуулна. Ургамал хамгааллын тухай хуулийг бүхэлд нь батлах санал хураалт явуулъя.


Санал хураалтад 46 гишүүн оролцож, 38 зөвшөөрч, 8 татгалзаж Ургамал хамгааллын  тухай хуулийг бүхэлд нь баталлаа.


Засгийн газрын тухай хуульд өөрчлөлт оруулах тухай хуулийг бүхэлд нь батлах санал хураалт явуулъя. Санал хураалт эхэллээ.


Санал хураалтад 46 гишүүн оролцож, 35 зөвшөөрч, 11 татгалзаж  Засгийн газрын тухай хуульд өөрчлөлт оруулах тухай хуулийг бүхэлд нь баталлаа.


Өнөөдрийн чуулганы хуралдаанд Төв аймгийн Заамар сумын “Шижир алт” ерөнхий боловсролын дунд сургуулиас чуулганы үйл ажиллагаатай танилцахаар тус сургуулийн багш нар хүрэлцэн ирсэн байна. Су.Батболд гишүүний урилгаар ирсэн багш нар байна. Мөн Эрдэнэсүрэн гишүүний урилгаар Увс аймгийн Давст сумын сургуулийн захирал болон багш нар мөн чуулганы хуралдаантай танилцахаар хүрэлцэн ирсэн байна.

Чуулганы хуралдааны үйл ажиллагаатай танилцаж байгаа багш, сурган хүмүүжүүлэгч та бүхэндээ хүүхдүүдийг боловсрох, сургах, сурган хүмүүжүүлэх ажилдаа их амжилт гаргахыг хүсч ерөөе, бас эрүүл энх, сайн сайхныг хүсч ерөөе, ажлын өндөр амжилт хүсье.


Дараагийн хуулийн төслийн асуудлаар санал хураалт явуулъя.


Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийг бүхэлд нь батлах санал хураалт явуулъя. Санал хураалт эхэллээ.

Санал хураалтад 46 гишүүн оролцож, 33 зөвшөөрч, 13 татгалзаж Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хууль батлагдлаа.  Засгийн газрын тухай хуульд өөрчлөлт оруулах тухай хуулийг бүхэлд нь баталлаа.

Захиргааны хариуцлагын тухай хуульд нэмэлт, өөрчлөлт оруулах тухай хуулийг бүхэлд нь батлах санал хураалт явуулъя. Санал хураалт эхэллээ.

Санал хураалтад 47 гишүүн оролцож, 32 зөвшөөрч, 15 татгалзаж  Захиргааны хариуцлагын тухай хуульд нэмэлт, өөрчлөлт оруулах тухай хуулийг бүхэлд нь баталлаа.

Ургамал хамгааллын тухай хуулийг хүчингүй болсонд тооцох тухай хуулийг бүхэлд нь батлах санал хураалтыг явуулъя. Санал хураалт эхэллээ.

Санал хураалтад 47 гишүүн оролцож, 34 зөвшөөрч, 13 татгалзаж, 72.3 хувийн саналаар  Ургамал хамгааллын тухай хуулийг хүчингүй болсонд тооцох тухай хууль батлагдлаа.

Хуулийн төслийг буцаах тухай УИХ-ын тогтоолыг бүхэлд нь батлах санал хураалт явуулъя. Санал хураалт эхэллээ.

Санал хураалтад 47 гишүүн оролцож, 36 зөвшөөрч, 11 татгалзаж, 76.6 хувийн саналаар  Хуулийн төслийг буцаах тухай УИХ-ын тогтоолыг баталлаа.

Д.Лүндээжанцан: Дараагийн хэлэлцэх асуудалдаа оръё.

Дөрөв. Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төсөл /эцсийн хэлэлцүүлэг/ 

Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төслийн эцсийн хэлэлцүүлгийг эхэлье.

Уг хуулийн төслийн талаар Байгаль орчин, хүнс, хөдөө аж ахуйн байнгын хорооны танилцуулгыг УИХ-ын гишүүн А.Бакей танилцуулна. Бакей гишүүнийг индэрт урьж байна.

Үүдэнд байгаа гишүүд ороод ир. Одоо санал хураана.

А.Бакей: Улсын Их Хурлын дарга, эрхэм гишүүд ээ,

Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төслийн анхны хэлэлцүүлгийг УИХ-ын чуулганы 2007 оны 11 дүгээр сарын 1-ний өдрийн нэгдсэн хуралдаанаар хийж, төслүүдийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ.

Тус Байнгын хорооны 2007 оны 11 дүгээр сарын 7-ны өдрийн хуралдаанаар дээрх хууль, тогтоолын төслийг эцсийн хэлэлцүүлэгт бэлтгэх тухай асуудлыг хэлэлцлээ.

Нэгдсэн хуралдаанаар хуулийн төслийн анхны хэлэлцүүлгийг хийх үеэр дэмжигдсэн саналыг төсөлд бүрэн тусгаж төслийн эцсийн хувилбарыг бэлтгэсэн ба төслийн агуулгыг алдагдуулахгүйгээр зарим заалт, хэсгийн найрлага, үг хэллэг, дэс дараалалд техникийн шинжтэй нэмэлт засваруудыг хийлээ.  

Төслийн 1 дүгээр зүйлийн 17 дахь хэсгийн 15.4.1 дэх заалтыг “төрийн үйлчилгээний албан тушаалд болон мал эмнэлэг, үржлийн үйлчилгээний нэгжид мэргэжлээрээ 25 буюу түүнээс дээш жил ажилласан малын эмч, мал зүйч өндөр насны тэтгэвэр тогтоолгох бол түүний албан тушаалын 12 сарын цалинтай тэнцэх хэмжээний нэг удаагийн мөнгөн тэтгэмжийг ажил олгогч олгох” гэж өөрчлөн найруулах.

Төслийн 1 дүгээр зүйлийн 17 дахь хэсгийн 15.4.3 дахь заалт, 3 дугаар зүйлийн 5, 8 дахь хэсгийг задалж найруулгын шинжтэй өөрчлөлт оруулсан байна.

Төслийн гуравдугаар зүйлийн 2 дахь хэсгийн 4.5.2 дахь заалтыг “энэ хуулийн 15.2 дахь хэсэгт заасан зардлыг орон нутгийн төсөвт тусгаж шийдвэрлүүлэх, хэрэгжилтэд нь хяналт тавих” гэж өөрчлөн найруулах.

Төсөлд “мал эмнэлэг, үржлийн төв байгууллага” гэж заасныг “мал эмнэлэг, үржлийн асуудал эрхэлсэн төрийн захиргааны байгууллага” гэж хуульд нийцүүлэн найруулгын шинжтэй өөрчлөлт оруулсан байна.

Ажлын хэсгээс нэгдсэн хуралдааны анхны хэлэлцүүлгээр дэмжигдсэн төслийн 1 дүгээр зүйлийн 14.1.6 дахь заалтын ”15.11.4” гэсний дараа “15.11.5” гэж нэмж тусгах санал гаргасныг Монгол Улсын Их Хурлын чуулганы хуралдааны дэгийн тухай хуулийн 23.2.3-т заасны дагуу санал хураалгахад Байнгын хорооны хуралдаанд оролцсон гишүүд санал нэгтэй дэмжсэн болно.

Улсын Их Хурлын эрхэм гишүүд ээ, 

Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төслийг эцсийн хэлэлцүүлэгт бэлтгэсэн тухай Байгаль орчин, хүнс, хөдөө аж ахуйн байнгын хорооны танилцуулга, саналын томъёололыг хэлэлцэн шийдвэрлэж, дээрх хууль, тогтоолын төслүүдийг баталж өгөхийг Та бүхнээс хүсье.

Анхаарал тавьсанд баярлалаа.

Д.Лүндээжанцан: Байнгын хорооны танилцуулгатай холбогдуулж асуулт асуух гишүүд асуултаа асууя. Алга байна.

Байнгын хорооноос Дэгийн хуулийн дагуу нэг асуудлаар санал хураалгахаар саналын томъёолол оруулсан байна. Энэ саналаар санал хураая.

Энэ бол төслийн 1-ийн 1 дүгээр зүйлийн 14.1.6 дахь заалтын “15.11.4” гэсний дараа “15.11.5” гэж нэмэх гэсэн Байнгын хорооноос оруулсан санал байна.

Энэ саналыг дэмжье гэсэн томъёоллоор санал хураалт явуулъя.

Санал хураалтад 48  гишүүн оролцож, зөвшөөрсөн 32, татгалзсан 16, 66.7 хувийн саналаар уг санал дэмжигдэж байна.

Байнгын хорооноос оруулсан саналаар санал хурааж дууслаа.

Одоо Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийг бүхэлд нь батлах санал хураалт явуулъя.

Санал хураалтад 48  гишүүн оролцож, зөвшөөрсөн 36, татгалзсан 12, 75.0 хувийн саналаар хууль батлагдаж байна.

Тогтоолын хавсралтад өөрчлөлт оруулах тухай УИХ-ын тогтоолыг бүхэлд нь батлах санал хураалт явуулъя.

Санал хураалтад 48  гишүүн оролцож, зөвшөөрсөн 36, татгалзсан 12, 75.0 хувийн саналаар уг санал дэмжигдэж байна.

Эрхэм гишүүд ээ. 2007 оны 10 дугаар сарын 19-ний өдрийн нэгдсэн хуралдаанаар Монгол Улсын баатар, хөдөлмөрийн баатар, ардын болон гавьяат цолтой ахмад настанд нэмэгдэл тэтгэвэр тогтоох тухай хуулийн төсөл, Нэмэгдэл тэтгэврийн хэмжээг тогтоох тухай УИХ-ын тогтоолын төслийг хэлэлцэх эсэх асуудлаар санал хураалт явуулахад хуралдаанд оролцсон гишүүдийн олонхи хэлэлцэхийг дэмжээгүй. 

Иймд Дэгийн хуулийн 19-ийн 3-ийн 7-д заасны дагуу энэ тогтоолын төслийг буцаах тухай УИХ-ын тогтоолыг батлах ёстой. Тогтоолыг баталъя гэсэн санал хураалт явуулъя.

Санал хураалтад 48  гишүүн оролцож, зөвшөөрсөн 25, татгалзсан 23, 52.1 хувийн саналаар уг тогтоол батлагдлаа.

Ер нь Нийгмийн бодлогын байнгын хороо энэ асуудал дээр анхаарал тавиад сайн судалж үзэж боловсронгуй болгох асуудлаар анхаарах үүрэг авсан шүү. 

Ингээд тогтоолын редакци дээр санал байхгүй бол редакци сонссонд тооцъё энэ асуудлаар. 

Өнөөдрийн нэгдсэн хуралдаанаар хэлэлцэх асуудал дууссан. Маргааш байнгын хороод төсөв дээрээ бүх анхаарлаа тавиад бүх байнгын хороод, намын бүлэг, зөвлөлүүд төсвийн хэлэлцүүлэг хийнэ, хоёрдугаар хэлэлцүүлэг. Ажлын Хуралдаан дууссан тул хуралдаан хаасныг мэдэгдье /15.55-16.25 цаг, В.Оюун/.
Хуралдаан 16 цаг 25 минутад өндөрлөв.

Соронзон хальснаас хянаж буулгасан:

